
გილოცავთ დამდეგ შობა-ახალ წელს!

ძვირფასო მეგობრებო, სულ მალე 
თითოეული ჩვენთაგანის ოჯახში კარებს 
შემოაღებს შობა-ახალი წელი, რომელსაც 
ვეგებებით განსაკუთრებული ემოციებით, 
საზეიმო განწყობით და მომავლის იმედით.

ოცდამეერთე საუკუნის ოცდამეორე 
წელი ისტორიის კუთვნილება ხდება, ყვარ-
ლის მუნიციპალიტეტის მოსახლეობას კი 
იგი დაამახსოვრდება როგორც უხვმოსა-
ვლიანი, რადგანაც ჩვენმა მევენახეებმა არ-
ნახული მოსავალი – 65500 ტონა ყურძენი 
მოიყვანეს და მარტო მისი რეალიზაციით 
85 მილიონ ლარამდე შემოსავალი მიიღეს.

უნდა შეგახსენოთ, რომ 2022 წელს 
დაგეგმილი ინფრასტრუქტურული პრო-
ექტები წარმატებით განხორციელდა, 
როგორიცაა საბავშვო ბაღების რეაბი-
ლიტცია, სპორტული და საგზაო ინფრა-
სტრუქტურის კეთილმოწყობა, ბავშვთა 
გასართობი ახალი სივრცეების შექმნა და 
კიდევ სხვა მნიშვნელოვანი პროექტები. ქ. 
ყვარელში დაიწყო და წარმატებით მიმდი-
ნარეობს წყალმომარაგებისა და წყალა-

გისურვებთ, 2023 წელი ყველასათვის
ჯანმრთელობის, მშვიდობის, სიუხვის,

ურთიერთპატივისცემის, სიყვარულის და 
ბედნიერების მომტანი ყოფილიყოს!

ნირების სისტემის რეაბილიტაცია. პრო-
ექტით როგორც სასმელი წყლის, ასევე 
კანალიზაციის ქსელის მოწყობა გათვა-
ლისწინებულია ქალაქის ყველა ქუჩაზე, 
შესახვევში და ჩიხში.

მაგრამ მიღწეულით არ ვკმაყოფილ-
დებით და თქვენი ერთსულოვანი მხარდა-
ჭერა თვითმმართველობის არჩევნებში 
გვავალდებულებს კიდევ უფრო მეტი გუ-
ლისყურით მოვეკიდოთ ვალდებულებებს, 
რომლებიც თქვენ დაგვაკისრეთ, მეტი წა-
რმატებით განვახორციელოთ დასახული 
მიზნები და გავამართლოთ თქვენი მოლო-
დინები. ამას მხოლოდ მუნიციპალიტეტის 
მერია და საკრებულო ვერ შევძლებთ, 
საჭიროა ყველა თქვენგანის თანამოაზრე-
ობა და მხარში დგომა, რის გარეშეც არ 
დადგება ის შედეგი, რასაც მიზანდასახუ-
ლად ვესწრაფვით.

დარწმუნებული ვართ, რომ ერთო-
ბლივი ძალისხმევით შევძლებთ არსებული 
გამოწვევების დაძლევას და ჩვენი მოქალა-
ქეების ცხოვრება უკეთესობისკენ შეიც-
ვლება. ახალი წლის დადგომამდე რამდე-
ნიმე საათი რჩება და ყოველ ახალ წელს 
თითოეული ჩვენთაგანი, განსაკუთრე-
ბული მოლოდინებით, უკეთესი მომავლის 
რწმენითა და იმედებით ვხვდებით.

ვიმედოვნებთ, რომ ეს წელი იქნება 
თქვენი იმედების და ოცნებების ასრულების, 
სურვილების განხორციელების მომტანი.

გისურვებთ 2023 წელი ყველასთვის 
ჯანმრთელობის, მშვიდობის, სიუხვის, 
ურთიერთპატივისცემის, სიყვარულის და 
ბედნიერების მომტანი ყოფილიყოს!

მრავალ ახალ წელს დასწრებოდით 
ბედნიერად, ამაღებული განწყობით. ღმე-
რთი იყოს თქვენი შემწე და მფარველი.

ილია მზექალაშვილი,
ყვარლის მუნიციპალიტეტის
საკრებულოს თავმჯდომარე

ბატონო გივი, მოგესალმებით დიდი 
პატივისცემით და მადლობას მოგახსენებთ 
თქვენი ქალაქისათვის უმნიშვნელოვანესი 
ღონისძიებების მხარდაჭერისათვის.

მე გახლავართ აფხაზეთიდან, ქალ-
ბატონი ნაირა მარშანია, იურისტი, შსს 
თადარიგის ვიცე-პოლკოვნიკი, აფხაზე-
თის ომის ვეტერანი, პოეტი, პროზაიკოსი, 
პუბლიცისტი, საქართველოს მწერალთა 
კავშირის წევრი, მწეერალთა, ხელოვანთა, 
საზოგადო მოღვაწეთა საერთაშორისო 
აკადემია `გულანი~-ს დამფუძნებელი 
და პრეზიდენტი, 11 წიგნის ავტორი და 
სიამაყით მოგახსენებთ, რომ წიგნების 
უმეტესობა ეძღვნება ქართულ-აფხაზურ 
ურთიერთობებს, რაც საუკუნეების მან-
ძილზე არსებობდა. გახლავართ მრავალი 
სახელმწიფო და ლიტერატურული პრე-
მიის მფლობელი. უფლის ნებით, მთა-
ვრობის დაუღალავი მოქმედებით, საღი 
აზროვნებით და ურთიერთ მიტევებით 
ჩვენ გავერთიანდებით. მიხარია, რომ სა-
ქართველოს არცერთი რეგიონი არ ივი-
წყებს აფხაზეთს და ხშირად გვანებივრე-
ბენ საჭირო და მნშვნელოვანი ღონისძიე-
ბებით, რასაც აფხაზეთის არდავიწყება და 
მონატრება ჰქვია.

მადლიერებით მოვიხსენიებ მხოლოდ 
ამ წელს ჩატარებულ ღონისძიებებს. კერ-
ძოდ, ივლისში ქ. ბათუმში ორგანიზებულ 
სამდღიან `აფხაზეთობას~, თბილისში 
სექტემბრის თვეში ორ ლოკაციაზე, მთაწ-
მინდასა და კუს ტბაზე არსებული ეთნოგ-
რაფიული მუზეუმის ეზოში განხორციე-
ლებულ `აფხაზეთობასა~ და 21 ოქტომ-
ბერს ქ. ზუგდიდში ჩატარებულ `მეგრუ-
ლ-აფხაზურ-სვანურ-ლაზურ~ ფესტივალს, 
სადაც `ემიგრანტების ბაღში~ ჩაიდგა 
აფხაზური ფაცხა სახელწოდებით `აბაყა~, 
რომლის გახნა წილად ერგო აფხაზეთის 
მთავრობის წარმომადგენელს, ბატონ 
დავით ფაცაციას. ჩვენი დელეგაციის სა-
ხელით დაირგო აფხაზეთის სიმბოლო `მა-
რადმწვანე პალმა~ ამ ფაცხის გვერდით. 
ყველა ასეთი ღონისძიება გულს გვითბობს 
აფხაზეთის საზოგადოებას და გახლავთ 

ქ. ყვარლის მუნიციპალიტეტის 
მერს, ბატონ გივი ზაუტაშვილს

20 დეკემბერს შემოქმედთა, ხელოვა-
ნთა და საზოგადო მოღვაწეთა საერთა-
შორისო აკადემია `გულანი"-ს, ყვარლის 
მუნიციპალიტეტის კულტურის განვი-
თარების ცენტრის და ყვარლის მე-2 სა-
ჯარო სკოლის ორგანიზებით ყვარელში 
გაიმართა ღონისძიება – `გვახსოვს აფხა-
ზეთი~. ეს გახლდათ ღონისძიებათა ციკ-
ლის დასკვნითი ნაწილი, რომელიც წლის 
განმავლობაში იმართებოდა საქართვე-
ლოს სხვადასხვა კუთხეში.

ღონისძიებას უძღვებოდა კახეთის 
რეგიონში კულტურული მიმართულე-
ბის ხელმძღვანელი, ლეილა ლეგაშვილი, 
რომელმაც შესავალ სიტყვაში ვრცლად 
ისაუბრა ქართულ-აფხაზური ურთიე-
რთობის გაუმჯობესების პერსპექტი-
ვებზე.

ნაჩვენები იქნა ნაირა მარშანიას ფი-
ლმი `ადრე თუ გვიან~, რომელიც აფხა-
ზეთიდან დევნილი ადამიანების ტკი-
ვილსა და იმედებს ასახავდა; ყვარლის 
მეორე საჯარო სკოლის მოსწავლეებმა 
პედაგოგის თინა ზურაბიშვილის ხელმ-
ძღვანელობით მაყურებლის წინაშე გაა-
ცოცხლეს აფხაზეთსა და სამაჩაბლოში 
გმირულად დაღუპული ჯარისკაცები; 
სცენა დაეთმო აგრეთვე თემატურად შე-
რჩეულ ქორეოგრაფიულ და საესტრადო 
ნომრებს.

ღონისძიება ქართულ-აფხაზური
ურთიერთობების

განმტკიცებას მიეძღვნა
გვახსოვს აფხაზეთი

ღონისძიების დასასრულს, აფხაზე-
თის ავტონომიური რესპუბლიკის უმა-
ღლესი საბჭოს თავმჯდომარემ ჯემალ 
გამახარიამ ისაუბრა ასევე ქართულ – 
აფხაზურ ურთიერთობებზე და შემდეგ 
– საპატიო სიგელებით დააჯილდოვა:

გაგრძელება მე-2 გვ.-ზე

14 დეკემბერს ქ. ყვარელში, ილია 
ჭავჭავაძის სახელმწიფო მუზეუმის და-
რბაზში, ყვარლის მუნიციპალიტეტის 
მერმა გივი ზაუტაშვილმა, 2022 წელს გა-
წეული საქმიანობის შემაჯამებელი ანგა-
რიში წარუდგინა მოსახლეობას.ასევე, 
ნოემბრის თვეში, მერმა ყვარლის მუნი-

ყვარლის მუნიციპალიტეტის მერის ანგარიში 
2022 წელს გაწეული საქმიანობის შესახებ

გზავნილი საქართველოდან ჩვენი აფხაზი 
დები და ძმებისადმი.

აქედან გამომდინარე, მე ვისურვებდი 
ერთი მოკრძალებული ფორმატით ღონის-
ძიების ჩატარებას თქვენს ისტორიულ ქ. 
ყვარელში, კახეთისა და აფხაზეთის საზო-
გადოების უფრო უკეთ გაცნობის მიზნით. 
საზოგადოებათა შორის ურთიერთობას 
ყველაზე დიდი როლი ენიჭება სახალხო 
დიპლომატიის გამოხატვის საკითხებში.

ვფიქრობ, როგორც ყველა პატრიოტი 
ქართველი, თქვენი მხარდაჭერა ამ ღონის-
ძიების განხორციელებაში იქნება კიდევ 
ერთი წინ გადადგმული ნაბიჯი ქართუ-
ლ-აფხაზური ურთიერთობის განმტკიცე-
ბის საქმეში.

ნაირა მარშანია, საქართველოს მწერა-
ლთა, ხელოვანთა, საზოგადო მოღვაწეთა 
საერთაშორისო აკადემია `გულანი~-ს პრე-
ზიდენტი, გიორგი შარვაშიძის სახელმწიფო 
პრემიის ლაურეატი, `ქართული ოცნება 
– დემოკრატიული საქართველოს~ ქალთა 
ორგანიზაციის გამგეობის წევრი, აფხაზე-
თის წარმომადგენელი.

ციპალიტეტის საკრებულოს წარუდგინა 
2022 წელს გაწეული საქმიანობის შემაჯა-
მებელი დეტალური ანგარიში.

ანგარიშის წარდგენას ესწრებოდნენ 
ყვარლის მუნიციპალიტეტის მერიისა და 
მუნიციპალური ა (ა)იპ-ების თანამშრომ-
ლები, საკრებულოს დეპუტატები, პედა-
გოგები, მოწვეული სტუმრები და ადგი-
ლობრივი მოსახლეობა.

მიზანშეწონილად ჩავთვალეთ, ანგა-
რიშის გაზეთში გამოქვეყნება, რათა 
მუნიციპალიტეტის მოსახლეობის უმრა-
ვლესობას მისი გაცნობის შესაძლებლობა 
მიეცეს.

კანონისა და დემოკრატიული პრი-
ნციპების შესაბამისად, მუნიციპალიტე-
ტის მერი ანგარიშვალდებულია, წელი-
წადში ერთხელ, როგორც საკრებულოს 
დეპუტატებს, ასევე მოსახლეობას გააც-
ნოს მიმდინარე წლის საქმიანობის შემა-
ჯამებელი ანგარიში.

როგორც მოგეხსენებათ, ერთი წლის 
წინ მუნიციპალიტეტის მოსახლეობამ 
გამომიცხადა ნდობა და მაქვს პატივი, 
ვემსახურო ჩემს მუნიციპალიტეტს, ჩემს 
ხალხს, ჩემს გუნდთან ერთად.

ჩვენი უპირველესი საზრუნავი ხალ-
ხია, მათი ყოფა-ცხოვრების გაუმჯო-

ბესება და მაქისმალურად ვცდილობთ, 
ჩვენს ხელთ არსებული ყველა რესურსი 
გამოვიყენოთ და აქეთ მივმართოთ.

მმართველობის პოლიტიკა – 
მუნიციპალური სერვისების 

ხელმისაწვდომობა
ყვარლის მუნიციპალიტეტის მერი-

აში, დღეის მდგომარეობით 122 შტატია. 
დასაქმებულია სულ 114 თანამშრომელი, 
აქედან 2 პოლიტიკური თანამდებობის 
პირია, 10 სამსახურის ხელმძღვანელი, 9 
განყოფილების უფროსი, 93 პროფესიული 
საჯარო მოხელე, 10 შრომითი ხელშეკ-
რულებით დასაქმებული პირი. ვაკანტუ-
რია – 8 საშტატო ერთეული. 2022 წლის 
28 მარტიდან დაიწყო რეორგანიზაციის 
პროცესი და დასრულდა მიმდინარე წლის 
3 ივნისს, რის შედეგადაც გათავისუფლდა 
ორი პროფესიული საჯარო მოხელე, აქე-
დან ერთი მათგანი ჩაირიცხა მოხელეთა 

რეზერვში. ორი პროფესიული საჯარო მო-
ხელე შიდა მობილობის შედეგად გადაყვა-
ნილი იქნა უფრო დაბალ ან/და თანაბარ 
პოზიციაზე. რეორგანიზაციის შედეგად 
ჩამოყალიბდა მერიის ახალი სტრუქტურა.

გაგრძელება მე-3 გვ.-ზე

გივი ზაუტაშვილი,
ყვარლის მუნიციპალიტეტის მერი

ყვარლის მუნიციპალიტეტის მერი 
გივი ზაუტაშვილი; საქართველოს მწე-
რალთა კავშირის თავმჯდომარე მაყვალა 
გონაშვილი; საქართველოს სახელმწიფო 
კანცელარიის თანამშრომელი გოგი ფა-
ცაცია და აფხაზეთის ომის ვეტერანი, 
აკადემია `გულანის~ პრეზიდენტი, მრა-
ვალი ჯილდოს მფლობელი, 11 წიგნის 
ავტორი – ნაირა მარშანია. 

საქართველოს მწერალთა კავში-
რმა კახეთის სახელმწიფო რწმუნებულს 
გიორგი ალადაშვილს გადასცა სიგელი 
`კულტურის ქომაგის~ წოდებით; იმავე 

ღონისძიება ქართულ-აფხაზური
ურთიერთობების განმტკიცებას მიეძღვნა

გვახსოვს აფხაზეთი

სიგელით დაჯილდოვდნენ ყვარლის მუ-
ნიციპალიტეტის საკრებულოს თავმჯდო-
მარე ილია მზექალაშვილი და ყვარლის 
მუნიციპალიტეტის მერიის კულტურის 
სამსახურის უფროსი, დამსახურებული 
ლოტბარი ირაკლი მათიკაშვილი. სიგელი 
– `თამარიონის ენდალმა~ გადაეცა ყვარ-
ლის კულტურის განვითარების ცენტრის 
ხელმძღვანელს მაია ზარდიაშვილს. აკა-
დემია `გულანის~ მიერ დაჯილდოვდა 
ყვარლის მეორე საჯარო სკოლის პედა-
გოგი თინა ზურაბიშვილი – სიგელით 
`მშვიდობის ალამდარი~. სიგელები გადა-
ეცათ, აგრეთვე, ღონისძიებაში მონაწილე 
ოცივე მოსწავლეს.

დასაწყისი 1-ელ გვ.-ზე

უაღრესად ემოციური ღონისძიების 
ორგანიზატორი გახლავთ ყვარლის მე-
ორე საჯარო სკოლის ისტორიის პედა-
გოგი თინათინ ზურაბიშვილი, რომელმაც 
დამსწრე საზოგადოების წინაშე წარმოა-
დგინა საქართველოს თავისუფლებისათ-
ვის ბრძოლაში გმირულად დაღუპული 
ახალგაზრდების, თანამედროვე გმირების 
– სახეები, გარდაცვალების შემდგომ ზე-
ციური საქართველოდან მათ მიერ გამოგ-
ზავნილი ნაფიქრალი, რომელიც მომავალ 
თაობებში პატრიოტიზმს გააღვიძებს, 
ქვეყნის თავისუფლებისა და დამოუკი-
დებლობისათვის დასაცავად შეამზადებს.

უდავოდ დიდ მადლობას იმსახურებს 
ქალბატონი თინათინი ასეთი შთამბეჭ-
დავი ღონისძიების მოზადებისათვის, 
რაც სამაგალითო და მისაბაძი უნდა 
გახდეს მუნიციპალიტეტის მასშტაბით. 
ამიტომაც გადავწყვიტე ქალბატონ თინა-
თინთან ინტერვიუს ჩაწერა.

– ქალბატონო თინათინ, პატრიო-
ტულ თემაზე ასეთი მასშტაბური ღონის-
ძიება არ ჩატარებულა, როგორ ემზადე-
ბოდით და რამ განაპირობა აფხაზეთის 
მთავრობის წარმომადგენელთა ღონისძი-
ებაში მონაწილეობა?

– მინდა გითხრათ, რომ ასეთი სახის 
ღონისძიება მიმდინარე წლის მაისში ჩა-
ვატარეთ ყვარლის თეატრის სცენაზე, 
რომელსაც ესწრებოდნენ თბილისიდან 
ჩამოსული ჟურნალისტები, სხვადასხვა 
საჯარო სამსახურის ხელმძღვანელები 
და რათქმა უნდა, პედაგოგები და ბა-
ვშვები. ღონისძიებამ ანშლაგით ჩაი-
არა. მე, როგორც ისტორიის პედაგოგი, 
ვთვლი, რომ ჩვენი პრეროგატივაა მო-
სწაველეებს ჩავუნერგოთ სამშობლოს 

... პატივი მივაგეთ ჩვენი ქვეყნის
დამოუკიდებლობისთვის ბრძოლაში

თავდადებულ გმირებს...

სამხარეო განვითარების ცენტრმა
სამუშაო შეხვედრა გამართა

განიხილეს სამომავლო
თანამშრომლობის საკითხები

საინფორმაციო შეხვედრა 
მიგრაციის მართვის 

საკითხებზე

სიყვარული და აღვზარდოთ პატრიო-
ტებად. სწორედ ამიტომ მოვამზადეთ 
ეს ღონისძიება, ამავე დროს პატივი 
მივაგეთ ჩვენი ქვეყნის დამოუკიდებ-
ლობისთვის ბრძოლაში თავდადებულ 
გმირებს, რომლებმაც ყველაზე ძვირ-
ფასი, საკუთარი სიცოცხლე შესწირეს 
საქართველოს.

როგორც ყვარლის მუნიციპალიტე-
ტის მერის, ბატონ გივი ზაუტაშვილის 
სახელზე გამოგზავნილი წერილიდან 
ირკვევა, ქალბატონ ნაირა მარშანიას სუ-
რვილი იყო ასეთი შეხვედრა ყვარელში გა-
მართულიყო და უფლის წყალობით, ჩვენც 
უკვე მომზადებული გვქონდა აფხაზეთისა 
და სამაჩაბლოსათვის თავშეწირული გმი-
რების უკვდავსაყოფად ღონისძიება.

– ღონისძიებაში მონაწილე მოსწა-
ვლები უნდა შევაქოთ და გთხოვთ მათი 
გვარები გავაცნოთ საზოგადოებას.

– მოსწავლეების სასახელოდ უნდა 
ითქვას, რომ კარგად გაართვეს თავი 
მათზე დაკისრებულ მოვალეობას, აქე-
დან რამდენიმე აფხაზეთისა და 2008 
წლის ომების მონაწილეების შვილები 
არიან და მათ გადაწყვეტილი აქვთ, 
რომ სამხედრო სამსახურში ჩადგნენ 
თავიანთი სამშობლოს საკეთილდღეოდ. 
მიხარია, რომ თქვენი სურვილია საზო-
გადოებამ გაიცნოს ისინი, სწორედ, რომ 
რელევანტური გადაწყვეტილებაა და 
დიდი მადლობა თქვენ ამისთვის. სიამო-
ვნებით ჩამოგითვლით ამ შესანიშნავი და 
მისაბაძი ბავშვების გვარებს. ესენი არიან 
მეათე კლასის მოსწავლეები: დიმიტრი 
მასხარაშვილი, ნიკოლოზ სეფაშვილი, 
შაკა მამულაშვილი, ბაჩო ზაუტაშვილი, 
ნიკოლოზ ფოჩხიძე, ირაკლი გიგილოშ-
ვილი, ნიკა გიგილოშვილი, ცოტნე ხვთი-
სიაშვილი, ვაკო ცირიკაშვილი, ვახტანგ 
მირზიკაშვილი, ვალერი ტოჩილაშვილი, 
მარიამ დოლმაზაშვილი, ირაკლი ფა-
ნცალაშვილი; მეცხრეკლასელები: ლუკა 
ჟუნანაშვილი, ნიკოლოზ ცუკილაშვილი, 
გივი იმერლიშვილი, გიორგი აბრა-
მიშვილი, მეთერთმეტე კლასელი დიანა 
დენტოშვილი და მესამე კლასელი ლუკა 
ბუჯიაშვილი.

– ქალბატონო თინათინ, ახალი წელი 
მალე შემოაბიჯებს საქართველოში, რას 
უსურვებდით ჩვენს მოსახლეობას?

– ჩვენს მოსახლეობას, სრულიად სა-
ქართველოს ვუსურვებ 2023 წელი მშვი-
დობის, ჯანმრთელობის, სიუხვის და ბედ-
ნიერების მომტანი ყოფილიყოს!

ალექსანდრე გიგილოშვილი

ღონისძიებას ესწრებოდნენ მოწვე-
ული სტუმრები: აფხაზეთის ავტონომი-
ური რესპუბლიკის უმაღლესი საბჭოს 
თავმჯდომარე ჯემალ გამახარია; საბ-
ჭოს თავმჯდომარის მოადგილე ნუგზარ 
მგალობლიშვილი; აფხაზეთის დევნილთა 
და განსახლების მინისტრი დავით ფა-
ცაცია; მინისტრის მოადგილე გურამ 
მისაბიშვილი; აფხაზეთის ჯანდაცვის 
მინისტრის მოადგილე ნანა გუგუჩია; 
აფხაზეთის მთავრობის წარმომადგე-
ნელი მზია ჯალაღონია; აფხაზეთის ომის 
ვეტერანი, ვიცე-პოლკოვნიკი, აკადემია 
`გულანი~-ს პრეზიდენტი ნაირა მარშა-
ნია; საქართველოს ქალთა ორგანიზა-
ციის აფხაზი ეროვნების ქალბატონი შო-
რენა ფილია; საქართველოს სახელმწიფო 
კანცელარიის თანამშრომელი გოგი ფა-
ცაცია; საქართველოს მწერალთა კავში-
რის თავმჯდომარე მაყვალა გონაშვილი; 
მწერალთა კავშირის პრეს-ცენტრის 
ხელმძღვანელი მანანა გორგიშვილი და 
სხვა ოფიციალური პირები. ღონისძიებას 
ესწრებოდნენ, აგრეთვე; ყვარლის მუნი-
ციპალიტეტის მერიისა და საკრებულოს 
თანამშრომლები და ყვარლის ინტელი-
გენცია.

შეხვედრას აშუქებდა აფხაზეთის 
საინფორმაციო-ანალიტიკური ცენტრის 
სატელელევიზიო არხი. 

ზემოთ აღნიშნული ღონისძიება იყო 
მეგობრული გზავნილი კახეთიდან – – 
ენგურს იქით მცხოვრები აფხაზი მოძმე-
ების მიმართ და მიზნად ისახავდა ჩვენს 
შორის არსებული ჩატეხილი ხიდის აღ-
დგენას და გამთლიანებას.

ლია გიგიტაშვილი

ყვარლის მუნიციპალიტეტის მერმა, 
გივი ზაუტაშვილმა, სამუშაო შეხვედრა 
გამართა კოალიცია `დამოუკიდებელი 
ცხოვრებისათვის~ თავმჯდომარესთან, 
გიორგი ძნელაძესთან და განიხილეს სა-
მომავლო თანამშრომლობის საკითხები.

კოალიცია `დამოუკიდებელი ცხო-
ვრებისათვის~ ახორციელებს პროექტს, 
შეზღუდული შესაძებლობების მქონე პი-
რთა უფლებების დასაცავად, ამერიკის 
სახელმწიფო დეპარტამენტის დემოკრა-
ტიის, უფლებებისა და შრომის ბიუროს 
მხარდაჭერით. პროექტის მიზანია, ხელი 

შეუწყოს საქართველოში მოქმედი შეზღუ-
დული შესაძლებლობების მქონე პირთა 
ორგანიზაციების გაძლიერებას, რათა 
მათ მოახდინონ კანონით განსაზღვრული 
თანაბარი უფლებების ეფექტური ადვო-
კატირება და სოციალური ინკლუზია. 
პროქტის ერთ-ერთ სამიზნე რეგიონად 
განსაზღვრულია კახეთი.

შეხვედრას ესწრებოდნენ მერიის ჯა-
ნმრთელობისა და სოციალური დაცვის 
სამსახურის ხელმძღვანელი მაია ავაზა-
შვილი და კოალიცია `დამოუკიდებელი 
ცხოვრებისთვის~ წარმომადგენლები.

22 დეკემბერს ყვარლის მუნიციპალიტეტის მერიაში მიგრაციის საერთაშორისო 
ორგანიზაციის (IOM) საქართველოს მისიის კონსულტანტმა, ციური ანთაძემ, მერიისა 
და საკრებულოს წარმომადგენლებთან საინფორმაციო შეხვედრა გამართა.

შეხვედრის მიზანს წარმოადგენდა მუნიციპალიტეტის განვითარების სტრატეგი-
აში, პროგრამებსა თუ სხვა დოკუმენტებში დაბრუნებულ ქართველ მიგრანტთა რეი-
ნტეგრაციის ხელშეწყობასთან დაკავშირებული საკითხების გათვალისწინება.

შეხვედრაზე, მიგრაციის მართვის საკითხებზე, მიგრანტების ბიზნესის დაწ ყება/გა-
ნვითარების ხელშეწყობაზე, სახელმწიფოსა თუ დონორების მიერ დაფინანსებულ სო-
ციალურ-ეკონომიკურ პრო გრამებისა და სერვისების ხელმისაწვდომობაზე ისაუბრეს.

მიგრაციის საერთაშორისო მისია (IOM) საქართველოში პროგრამების ადგილო-
ბრივმა ხელმძღვანელმა ნათია კვიციანმა, ყვარლის მუნიციპალიტეტის მერთან გივი 
ზაუტაშვილთან ერთად, სამომავლო თანამშრომლობის საკითხები განიხილა.

16 დეკემბერს, კახეთის სამხარეო 
განვითარების ცენტრმა ყვარლის მუნი-
ციპალიტეტის მერიისა და საკრებულოს 
წარმომადგენლებისათვის შეხვედრა გა-
მართა, რომლის მიზანსაც ბავშვის უფლე-
ბათა დაცვის კოდექსის მიმართულებით 
არსებული მდგომარეობის ანალიზი და 
სოციალური რეაბილიტაციისა და ბავ-
შვზე ზრუნვის 2022 წლის სახელმწიფო 
პროგრამის გაცნობა წარმოადგენდა.

აღნიშნულ შეხვედრას უძღვებოდა 
სახელმწიფო ზრუნვისა და ტრეფიკინგის 
მსხვერპლთა, დაზარალებულთა დახმა-
რების სააგენტოს კახეთის რეგიონალური 
ცენტრის ხელმძღვანელი დალი მოსია-
შვილი.

კახეთის სამხარეო განვითარების 
ცენტრი 2019 წლიდან ფუნქციონირებს, 
როგორც ადგილობრივი არასამთავრობო 
ორგანიზაცია, რომლის მიზანია კახეთის 
რეგიონში ბავშვებისა და ოჯახების საჭი-
როებებზე მორგებული სერვისების განვი-
თარების ხელშეწყობა თვითმმათველობის 
სტრუქტურების გაძლიერების, რეგიონში 

ბავშვთა საკითხებზე მომუშავე ორგანი-
ზაციების/ინსტიტუტების მხარდაჭერის 
და ადვოკატირების გზით, რეგიონში 
მცხოვრები ბავშვების და ოჯახების საჭი-
როებებზე რეაგირება და მათთვის სერვი-
სის მიწოდება. ცენტრი ფუნქციონირებს 
სამი მიმართულებით: ბავშვთა დაცვა, 
ადრეულ ასაკში ბავშვის განვითარება და 
ახალგაზრდების ჩართულობა.

კახეთის სამხარეო განვითარების ცე-
ნტრი 2022 წლის ივნისიდან ახორციელებს 
პროექტს `თანაბარი შესაძლებლობები 
ბავშვებს~, რომლის მიზანია ყვარლის მუ-
ნიციპალიტეტში მცხოვრები 0-18 წლამდე 
ასაკის მოწყვლადი პირებისათვის შესაბა-
მისი სერვისების დანერგვის ხელშეწყობა, 
ოჯახების მხარდაჭერა და საკითხების 
ადვოკატირება მრავალფეროვანი სოცია-
ლური მომსახურებების განვითარებისათ-
ვის. პროექტი მიმდინარეობს ასოციაცია 
`ანიკა~-სა და ევროკავშირის ფინანსური 
მხარდაჭერით, პროექტის პარტნიორია 
თელავის განათლების, განვითარებისა და 
დასაქმების ცენტრი. 

ყვარლის მუნიციპალიტეტის მერის ანგარიში 
2022 წელს გაწეული საქმიანობის შესახებ

მიმდინარე წლის ივნისის თვიდან 
დღემდე, სამჯერ განხორციელდა მერიის 
ახალი საშტატო ნუსხის ცვლილება/და-
მტკიცება.

2022 წლის განმავლობაში ყვარლის 
მუნიციპალიტეტის მერიაში ჩატარდა 12 
ღია და 2 დახურული ტიპის კონკურსი.

ბიუჯეტი
`ადგილობრივი თვითმმართველობის 

შესახებ~ საქართველოს ორგანული კანო-
ნის 24-ე მუხლის პირველი პუნქტის `დ.ა~. 
ქვეპუნქტის, 61-ე მუხლის მე-2 პუნქტისა 
და `საქართველოს საბიუჯეტო კოდექ-
სი~-ს 78-ე მუხლის მე-2 პუნქტის თანახ-
მად, ყვარლის მუნიციპალიტეტის საკრე-
ბულოს 2021 წლის 22 დეკემბრის #26 
დადგენილებით ყვარლის მუნიციპალი-
ტეტის 2022 წლის ბიუჯეტი განისაზღვრა 
12504,3 ათასი ლარით.

2022 წლის 10 თვეში დამტკიცებულ 
ბიუჯეტში განხორციელდა 7 ცვლილება.

ბიუჯეტში განხორციელებული ცვლი-
ლე ბებისა და დამატებების შედეგად, 2022 
წლის ბიუჯეტი 10 თვის მდგომარეობით 
განისაზღვრა 23233,7 ათასი ლარით:

1. გადასახადები ქონებაზე – 5020,0 
ათასი ლარი;

2. გადასახადი დღგ-ს სახით – 
8060,1 ათასი ლარი;

3. ტრანსფერები – 9485,8 ათასი 
ლარი;

4. სხვა შემოსავლები – 497,8 ათასი 
ლარი;

5. არაფინანსური აქტივების კლება – 
170,0 ათასი ლარი.

2022 წლის 1 იანვრისთვის ყვარლის 
მუნიციპალიტეტის გარდამავალი ნაშთი 
შეადგენდა 3988,7 ათას ლარს, რაც გა-
ნხორციელებული ცვლილებებით განა-
წილდა ბიუჯეტში. 

2022 წლის ბიუჯეტის 
პრიორიტეტული მიმართულებები

ყვარლის მუნიციპალიტეტის პრი-
ორიტეტების, პროგრამების, მათი აღ-
წერის, მოსალოდნელი შედეგებისა და 
შეფასების ინდიკატორები ქვეყნის ძირი-
თადი მონაცემებისა და მიმართულებების 
დოკუმენტთანაა შესაბამისობაში.

ყვარლის მუნიციპალიტეტის პრიო-
რიტეტების დოკუმენტი წარმოადგენს 
მუნიციპალიტეტის განვითარების ერთ-
ერთ ძირითად დოკუმენტს, რომელიც 
ასახავს ინფორმაციას საშუალოვადიანი 
გეგმის შესახებ. 

ბოლო წლებში ქვეყნის ბიუჯეტის 
დაგეგმვის პროგრამულ ფორმატზე გა-
დასვლამ საშუალება მოგვცა ყვარლის 
მუნიციპალიტეტის მთავარი საფინანსო 
დოკუმენტი შეგვედგინა ახალ პროგ-
რამულ ჭრილში, რამაც განაპირობა შე-
დეგებზე ორიენტირებული ბიუჯეტის 
შედგენა.

პრიორიტეტების დოკუმენტი მომ-
ზადდა `საქართველოს საბიუჯეტო კო-
დექსი~-სა და `პროგრამული ბიუჯეტის 
შედგენის მეთოდოლოგიის დამტკიცე-
ბის თაობაზე~ საქართველოს ფინანსთა 
მინისტრის 2011 წლის 8 ივნისის #385 
ბრძანების მოთხოვნათა შესაბამისად.

ყვარლის მუნიციპალიტეტის 2022-
2025 წლებში ძირითად პრიორიტეტებად 
განსაზღვრულია:

• ინფრასტრუქტურის განვითარება;
• დასუფთავება და გარემოს და-

ცვა;
• განათლების ხელშეწყობა;
• ახალგაზრდობის, კულტურისა 

და სპორტის განვითარების ხელ-
შეწყობა;

• მოსახლეობის ჯანმრთელობის 
დაცვა და სოციალური უზრუნვე-
ლყოფა.

შესყიდვები
2022 წლის განმავლობაში სულ გა-

მოცხადდა 127 ელექტრონული ტენდერი. 
აქედან 50 ტენდერი გამოცხადდა სამუ-
შაოების შესყიდვასთან დაკავშირებით, 
ხოლო 77 ტენდერი საქონლისა და მომსა-
ხურების შესყიდვის მიზნით. 

მიმდინარე წლის განმავლობაში არ 
შედგა 51 ტენდერი (ანგარიშგასაწევია, რომ 
ერთიდაიგივე ტენდერი გამოცხადებულია 
რამდენჯერმე), 4 ტენდერი დასრულდა 
უარყოფითი შედეგით. გვაქვს 2 `შეუსრუ-
ლებელი ხელშეკრულების~ სტატუსის 
მქონე ტენდერი, როდესაც გამარჯვებუ-
ლთან გაფორმდა ხელშეკრულება, მაგრამ 
სამუშაოები არ შეასრულა, ან შეასრულა 
არაჯეროვნად. (ერთი ტენდერი გვირილის 
ბაღი, მეორე საპროექტო დოკუმენტაციის 
შედგენის მომსახურების შესყიდვა.)

22 ელექტრონული ტენდერი გამო-
ცხადდა საინჟინრო მომსახურებების შეს-
ყიდვის მიზნით. აქედან შედგა და ხელ-

შეკრულება გაფორმდა 10 ტენდერში, 
ხოლო 11 ტენდერი არ შედგა, 1 ტენდერი 
დასრულდა უარყოფითი შედეგით. 1 ტე-
ნდერი გამოცხადდა და ხელშეკრულება 
გაფორმებულია საზედამხედველო მომ-
სახურების შესყიდვასთან დაკავშირებით.

22 ელექტრონული ტენდერი გამო-
ცხადდა საქონლის შესყიდვის მიზნით 
(გასანათებელი მოწყობილობები, საკა-
ნცელარიო ნივთები, ავეჯი, მიწის სა-
თხრელი, სახაპავი მანქანები და.ა.შ).

2022 წლის განმავლობაში გაფორმე-
ბულია 133 ხელშეკრულება გამარტი-
ვებული შესყიდვის გზით. აქედან სამუ-
შაოების შესყიდვის მიზნით გაფორმდა 
10 ხელშეკრულება, მათ შორის სოფლის 
მხარდაჭერის პროგრამის ფარგლებში 9 
ხელშეკრულება. დანარჩენი 124 ხელშეკ-
რულება გაფორმებულია საქონლისა და 
მომსახურების შესყიდვის მიზნით.

ინფრასტრუქტურული პროექტები
რეგიონებში განსახორციელებელი 

პროექტების ფონდიდან დაფინანსებული 
(დასრულებული) პროექტები:

1. დასრულდა სოფელ ახალსოფელში 
I, II და III უბნების ნაწილობრივი რეაბი-
ლიტაციის სამუშაოები. შესრულებული 
სამუშაოების სრული ღირებულება – 828 
760 ლარი. მოეწყო 1810 გრ.მ. ორფენო-
ვანი ასფალტის საფარი;

2. დასრულდა სოფელ წიწკანაანთსე-
რში სკოლასთან მისასვლელი გზის მოას-
ფალტება. სახარჯთაღრიცხვო ღირებუ-
ლება – 584 984 ლარი. მოეწყო 853 გრ.მ. 
ორფენოვანი ასფალტის საფარი;

3. დასრულდა სოფელ კუჭატანში 
შიდა გზის მოასფალტება და გვერდუ-
ლებზე სანიაღვრე არხების მოწყობის სა-
მუშაოები. სახარჯთაღრიცხვო ღირებუ-
ლება – 459 372 ლარი. მოეწყო 905 გრ.მ. 
ორფენოვანი ასფალტის საფარი;

4. დასრულდა ქ. ყვარელში სპორტს-
კოლის საჭიდაო დარბაზის იატაკის სა-
რეაბილიტაციო სამუშაოები. სახარჯთა-
ღრიცხვო ღირებულება – 112 680 ლარი;

5. დასრულდა სოფელ ალმატში სა-
საფლაოსთან მისასვლელი ორი გზის 
მოასფალტების სამუშაოები. სახარჯთა-
ღრიცხვო ღირებულება – 218 663 ლარი;

6. დასრულდა სოფელ გავაზში მინი 
სპორტული მოედნის მოწყობის სამუშა-
ოები. სახარჯთაღრიცხვო ღირებულება 
– 136 781 ლარი;

7. დასრულდა სოფელ საბუეში საბა-
ვშვო ბაღთან მისასვლელი გზის მოასფა-
ლტების სამუშაოები. სახარჯთაღრიცხვო 
ღირებულება – 109 889 ლარი. მოეწყო 95 
გრ.მ. ორფენოვანი ასფალტის საფარი;

8. დასრულდა სოფელ ახალსოფელში 
`მთიულების უბნის~ მოასფალტების სა-
მუშაოები. სახარჯთაღრიცხვო ღირებუ-
ლება – 355 340 ლარი. მოეწყო 375 გრ.მ. 
ორფენოვანი ასფალტის საფარი;

9. დასრულდა სოფელ შილდაში ამ-
ბულატორიიდან ელიზბარაშვილის ქუჩის 
კვეთამდე გზის მოასფალტების სამუშა-
ოები. სახარჯთაღრიცხვო ღირებულება 
– 306 140 ლარი. მოეწყო 373 გრ.მ. ორფე-
ნოვანი ასფალტის საფარი.

რეგიონებში განსახორციელებელი 
პროექტების ფონდიდან დაფინანსებული 
(მიმდინარე) პროექტები:

1. მიმდინარეობს სოფელ ახალსო-
ფელში სპორტული დარბაზის მშენებ-
ლობა. სახარჯთაღრიცხვო ღირებულება 
– 1 788 976 ლარი;

2. მიმდინარეობს ქალაქ ყვარელში, 
საერთო საცხოვრებელი კორპუსების მი-
მდებარედ, შიდა ეზოების მოასფალტება. 
სახარჯთაღრიცხვო ღირებულება – 699 
010 ლარი;

3. მიმდინარეობს სოფელ მთისძირში 
`ენძების უბნის~ მოასფალტების სამუშა-
ოები. სახარჯთაღრიცხვო ღირებულება 
– 277 180 ლარი.

საანგარიშო პერიოდში დასრულებუ-
ლია ადგილობრივი ბიუჯეტით დაფინან-
სებული 7 პროექტი:

1. დასრულდა ქალაქ ყვარელში ილია 
ჭავჭავაძისა და კუდიგორის ქუჩებზე 
დაზიანებული სანიაღვრე ჭებისა და ქვა-
ფენილის რეაბილიტაცია. სახარჯთაღრი-
ცხვო ღირებულება – 30 872,81 ლარი;

2. დასრულდა ქალაქ ყვარელში კოტე 
მარჯანიშვილის პირველი ჩიხის სანიაღ-
ვრე არხის მოწყობა. სახარჯთაღრიცხვო 
ღირებულება – 47 923,79 ლარი. მოეწყო 
190 გრ.მ. რკინა-ბეტონის მონოლითური 
არხი ცხაურით;

3. დასრულდა ქალაქ ყვარელში პე-
ტრე იბერისა და ილია ჭავჭავაძის ქუჩე-
ბის კვეთაზე არსებული სკვერის რეაბი-
ლიტაცია. სახარჯთაღრიცხვო ღირებუ-
ლება – 69 944 ლარი. მოეწყო 160 გრ.მ. 
რკინა-ბეტონის არხი;

4. დასრულდა ქალაქ ყვარელში გი-
ორგი სააკაძის ქუჩის მეორე შესახვევში 
სანიაღვრე არხის მოწყობა. სახარჯთაღ-

რიცხვო ღირებულება – 69 944 ლარი;
5. დასრულდა ქალაქ ყვარლის #2 

საჯარო სკოლის სპორტული დარბაზის 
რეაბილიტაცია. სახარჯთაღრიცხვო ღი-
რებულება – 44 771,6 ლარი;

6. დასრულდა ქალაქ ყვარელში მე-
რის წარმომადგენლის ადმინისტრაცი-
ული შენობის ნაწილობრივი რეაბილიტა-
ცია. სახარჯთაღრიცხვო ღირებულება 
– 23 186 ლარი;

7. დასრულდა ყვარლის მუნიციპა-
ლიტეტის ტერიტორიაზე შიდასახელ-
მწიფოებრივი მნიშვნელობის გზებზე 
საინფორმაციო ბანერების დამზადებისა 
და მოწყობის სამუშაოები. სახარჯთაღ-
რიცხვო ღირებულება – 6 988,35 ლარი. 
დამონტაჟდა 24 ბანერი. 

სოფლის მხარდაჭერის პროგრამის 
ფარგლებში 2022 წელს ყვარლის მუნი-
ციპალიტეტისათვის მთავრობის განკარ-
გულებით გამოყოფილია 326 000 ლარი, 
ხოლო თანადაფინანსების სახით განსა-
ზღვრულია – 79 101 ლარი. 

მოსახლეობასთან შეხვედრების შე-
დეგად გამოვლენილია პრიორიტეტები 
და საკრებულოს მიერ დამტკიცებუ-
ლია განსახორციელებელი პროექტების 
ნუსხა. გამოცხადდა ტენდერი, განხო-
რციელდა საპროექტო-სახარჯთაღრი-
ცხვო დოკუმენტაციის შეძენა. სულ ამ 
პროგრამის მიხედვით, განისაზღვრა 21 
პროექტი, რომლებზეც მიმდინარეობს 
სამუშაოები.

საჯარო სკოლების 
რეაბილიტაციის პროგრამა
1. დასრულებულია სოფელ შაქრია-

ნის საჯარო სკოლის რეკონსტრუქციის 
სამუშაოები. სახარჯთაღრიცხვო ღირე-
ბულება – 9 895 ლარი;

2. დასრულებულია სოფელ შილდის 
#2 საჯარო სკოლის საკლასო ოთახების 
კოსმეტიკური რემონტის სამუშაოები. სა-
ხარჯთაღრიცხვო ღირებულება – 25 583 
ლარი;

3. დასრულებულია სოფელ ბალ-
ღო ჯიანის საჯარო სკოლის გათბობის 
სისტემის მოწყობის სამუშაოები. სა-
ხარჯთაღრიცხვო ღირებულება – 126 
943 ლარი.

მუნიციპალიტეტი და დონორები
ყვარლის მუნიციპალიტეტი აქტი-

ურად თანამშრომლობს საქართველოს 
მუნიციპალური განვითარების ფონდთან. 

მიმდინარე წელს, ფონდის დაფი-
ნანსებით, ქ. ყვარელში განახლებული 
რეგიონების პროგრამის ფარგლებში, 
დასრულდა ილია ჭავჭავაძის ქუჩის რეა-
ბილიტაციის პირველი ეტაპი. სახარჯთა-
ღრიცხვო ღირებულება 6 000 000 ლარი.

მიმდინარეობს და წლის ბოლომდე 
დასრულდება რეაბილიტაციის მეორე 
ეტაპი. სახარჯთაღრიცხვო ღირებულება 
– 4 000 000 ლარი. 

საპილოტე რეგიონების 
ინტეგრირებული განვითარების 

პროგრამა (PIRDP)
1. დასრულებულია სოფელ ზინობია-

ნში შიდა გზის მოასფალტების, სკვერისა 
და კლუბის შენობის რეაბილიტაციის 
სამუშაოები. სახარჯთაღრიცხვო ღირე-
ბულება – 1 784 902 ლარი. მოეწყო 2000 
გრ.მ. ასფალტის საფარი, განხორციელდა 
კლუბის არსებული შენობის კაპიტალური 
რემონტი და მიმდებარე სკვერის კეთი-
ლმოწყობა;

2. მიმდინარეობს ქალაქ ყვარელში, 
`ილიას გორაზე~, ილია ჭავჭავაძის 
ძეგლის მიმდებარედ ტურისტულ-რეკრე-
აციული არეალის მოწყობის სამუშაოები. 
სახარჯთაღრიცხვო ღირებულება – 1 687 
372 ლარი.

სტიქიის სალიკვიდაციო 
ღონისძიებები

2022 წლის 28 მარტისა და აპრი-
ლის დასაწყისის სტიქიით დაზიანებული 
სახლების რეაბილიტაციისთვის, მთა-
ვრობის განკარგულებით, სახელმწიფო 
ბიუჯეტიდან გამოიყო 659 000 ლარი. 23 
ერთეული სახლის სახურავის რეაბილი-
ტაციისათვის შესყიდული იქნა მოთუ-
თიებული თუნუქის პროფფენილი და 
გადაეცათ დაზარალებულ მოქალაქეებს. 
თუნუქის ღირებულება – 64 000 ლარი.

კეთილმოწყობა
ა (ა)იპ `ყვარლის კეთილმოწყობის 

სამსახურის’’ მიზანია, მუნიციპალიტეტის 
ტერიტორიაზე განახორციელოს წესდე-
ბით განსაზღვრული სხვადასხვა სახის 
მომსახურება. კერძოდ:

• ქალაქ ყვარელში არსებული სკვე-
რების, გაზონებისა და პარკების მოვ-
ლა-პატრონობა;

• ქ. ყვარელში ქუჩების დაგვა, სა-
ნიაღვრე არხების ამოსუფთავება და ქუ-

ჩებში, მოედნებსა და სანაგვე ურნებში 
დაგროვილი საყოფაცხოვრებო ნარჩენე-
ბის დატვირთვა-გადაზიდვა, ასევე მუნი-
ციპალიტეტის სოფლებიდან საყოფაცხო-
ვრებო ნარჩენების გატანა;

• ქ. ყვარელში და ყვარლის მუნიცი-
პალიტეტში არსებულ სოფლებში გარე 
განათების ქსელის მოვლა-პატრონობა;

• ქ. ყვარლისა და მუნიციპალიტეტის 
სოფლებში არსებული სასაფლაოების 
მოვლა-პატრონობა და სარიტუალო მომ-
სახურება.

მიმდინარე წელს განხორციელე-
ბული სამუშაოები:

• მუნიციპალიეტეტის ტერიტორი-
აზე ყოველდღიურად ხდება საყოფა-
ცხოვრებო და მყარი ნარჩენების გატანა 
შემუშავებული გრაფიკის მიხედვით; ყო-
ველდღიურად სუფთავდება ქალაქი და 
20 სოფელი. ყოველდღიურად საშუალოდ 
ხორციელდება 630 კონტეინერის დაცლა;

• ყოველდღიურად იგვება და სუფთა-
ვდება ქალაქის ქუჩები და ქალაქისა და 
სოფლების სკვერები (ჯამში 10 ერთეული 
სკვერი). იგვება და სუფთავდება 40 000 
კვ.მ. ფართობი; 

• სასაფლაოების მოვლა-პატრონობა 
– რეგულარულად ხორციელდება 22 სა-
საფლაოს მოვლა; 

• ითიბება ბალახი, აგრეთვე ხდება 
ბალახის შეწამვლა ბალახსაწინააღმდეგო 
ჰერბიციდებით, იწმინდება ეკალ-ბარდის-
გან და სუფთავდება საყოფაცხოვრებო 
ნარჩენებისგან, ხდება დაზიანებული ხე-
ების ჭრა, ვარჯის ფორმირება; 

• მუნიციპალიტეტის მთელ ტერი-
ტორიაზე ყოველდღიურად ხდება მა-
გისტრალების გზების გვერდულების 
დასუფთავება; სანიაღვრე არხების ამო-
სუფთავება; 

• გამწვანების სპეციალისტების მიერ 
თეთრდება (შეკირვა) ხეები. შეთეთრდა 
500 ხე, ხორციელდება 10 სკვერისა და 
გამწვანებული ტერიტორიების მოვლა 
– პატრონობა, დაზიანებული სკამების 
აღდგენა. აღდგა 60 ერთეული სკამი. 
სკვერებში განლაგდა 120 ლიტრიანი 30 
ერთეული ურნა; 

• ახალი ლედ ტიპის სანათებით იც-
ვლება ძველი გარე განათების სისტემა. 
აგრეთვე ხდება დაზიანებული და გა-
დამწვარი სანათების შეკეთება-შეცვლა 
(საჭიროებისამებრ მუნიციპალიტეტის 
მთელ ტერიტორიაზე). 2022 წელს აღა-
დგენილი იქნა დაზიანებული 20 ერთე-
ული ლამპიონი. ასევე დაგეგმილია სოფ. 
ბალღოჯიანში დაზიანებული გარე გა-
ნათების ქსელის აღდგენა და ახლის მო-
წყობა;

• მუნიციპალიტეტის მთელ ტერი-
ტორიაზე დაიდგა, ამოიცვალა და კიდევ 
იდგმება ახალი ნაგვის ურნები; 2022 
წელს არ განხორციელებულა ნაგვის 
ურნების შეძენა, განლაგდა მხოლოდ 
მუნიციპალიტეტის მერიის მიერ გადმო-
ცემული ურნები (1,100 ლიტრიანი) (სულ 
აღწერილია ნაყიდი და გადმოცემული – 
630 ურნა, აქედან არის მწყობრიდან გა-
მოსული ურნებიც); 

• ა (ა)იპ `ყვარლის კეთილმოწყობის 
სამსახური~ მუნიციპალიტეტში ჩატარე-
ბულ ღონისძიებებში სხვადასხვა სახის 
დახმარებას უწევს მუნიციპალიტეტის 
შესაბამის სამსახურებს.

2022 წლის დამტკიცებული ბიუჯეტი 
– 799 253 ლარი გადანაწილებულია შე-
მდეგნაირად:

• ადმინისტრაცია – 349442 ლარი;
• გარე განათების ქსელის მოვლა – 

34062 ლარი;
• სასაფლაოების მოვლა – 71107 

ლარი;
• დასუფთავება და ნარჩენების გა-

ტანა – 238971 ლარი;
• სკვერებისა და პარკების მოვლა-გა-

მწვანება – 105671ლარი.
2022 წელს დასაქმებულთა რაოდე-

ნობა:
• ადმინისტრაცია – დასაქმებულთა 

რაოდენობა – 33;
• გარე განათების ქსელის მოვლა – 

დასაქმებულთა რაოდენობა – 7;

• სასაფლაოების მოვლა – დასაქმე-
ბულთა რაოდენობა – 43;

• დასუფთავება და ნარჩენების გა-
ტანა – დასაქმებულთა რაოდენობა – 57;

• სკვერების და პარკების მოვლა-გა-
მწვანება – დასაქმებულთა რაოდენობა 
– 36.

წყალმომარაგება, წყალარინება
ა (ა)იპ `ყვარელწყალმომსახურება~-მ 

ცალკე სუბიექტად ფუნქციონირება დაი-
წყო 29.08.2022 წლიდან. მისი ძირითადი 
საქმიანობის სფეროს წარმოადგენს ყვარ-
ლის მუნიციპალიტეტის 22 სოფლისა და 
ნაწილობრივ ქ. ყვარლის მოსახლეობის 
წყლით მომარაგება. ქ. ყვარელში სამსა-
ხური ემსახურება 5 ჭაბურღილს, საიდა-
ნაც წყალი მიეწოდება 900-მდე აბონენტს. 

საანგარიშო პერიოდში სამსახურმა 
სარეაბილიტაციო სამუშაოები ჩაუტარა 
სოფ. ახალსოფელის სასმელი წყლის ბა-
სეინს, რაზეც დაიხარჯა 40 000 ლარი. 

ქ. ყვარელში, რუსთაველის ქუჩაზე 
არსებული ჭაბურღილის სამარაგო ამო-
რტიზებული რეზერვუარის ამოცვლაში 
გაიხარჯა 29 000 ლარი. 

დღეის მდგომარეობით მიმდინარე-
ობს სამსახურის მიერ ტენდერით გამო-
ცხადებული სამუშაოები – სოფ. გავაზსა 
და სოფ. ჭიკაანში, სადაწნეო კოშკებისა 
და სასმელი წყლის ქსელების მოწყობი-
სათვის. მათი საერთო ღირებულება შეა-
დგენს 73 000 ლარს. 

სამსახურმა მიმდინარე პერიოდში 
შეიძინა პოლიეთილენის მილები, ტუმბო-
ები, მრიცხველები, მრიცხველის ყუთები, 
თანამშრომლებისთვის სპეც-ტანსა-
ცმელი, ელექტროსაქონელი ჭაბურღი-
ლებისათვის და სხვადასხვა სამეურნეო 
საქონელი. 

ა (ა)იპ `ყვარელწყალმომსახურება’’ 
პერმანენტულად ახორციელებს სათავე 
ნაგებობის დაქლორვის სამუშაოებს. ყო-
ველდღიურ რეჟიმში მიმდინარეობს სხვა-
დასხვა სამუშაოები.

შ.პ.ს. `საქართველოს გაერთიანე-
ბული წყალმომარაგების კომპანიის~ 
დაფინანსებით მიმდინარე წელს დაიწყო 
ქალაქ ყვარლის წყალმომარაგებისა და 
წყალარინების სისტემის სრული რეა-
ბილიტაციის პროექტი, რომელიც 2025 
წელს დასრულდება. პროექტის ღირებუ-
ლება – 39 000 000 ლარი.

სოციალური და ჯანდაცვის
პროგრამები

ყვარლის მუნიციპალიტეტის სოცია-
ლური და ჯანდაცვის პროგრამების 2022 
წლის ბიუჯეტი განსაზღვრული იყო 646 
000 ლარით. წლის განმავლობაში, აღნიშ-
ნულ თანხას, დაემატა 170 000 ლარი.

მიმდინარე წელს ჯანმრთელობისა 
და სოციალური დაცვის სამსახურს 
დაეწერა და განხილული იქნა 3048 გა-
ნცხადება, აქედან დადებითად დაკმაყო-
ფილდა 2484 განცხადება. სამსახური 
2022 წლის განმავლობაში ახორციე-
ლებდა შემდეგ პროგრამებს:

მრავალშვილიანი ოჯახების 
დახმარების პროგრამა

მუნიციპალიტეტის მერია მრავალ-
შვილიან ოჯახებზე (რომელთაც ჰყავთ 4 
და მეტი შვილი და აქედან სამი მათგანი 
მაინც არის არასრულწლოვანი) ახო-
რციელებს სადღესასწაულო დღეებში, 
წელიწადში სამჯერ, ფულადი საჩუქრის 
გაცემას. დახმარებას იღებს 115 მრავალ-
შვილიანი ოჯახი. სულ გახარჯულია – 26 
300 ლარი.

ახალშობილთა ოჯახების 
დახმარება

ახალშობილთა ოჯახებზე ფინან-
სური დახმარების გაცემა შესაძლებელია: 
პირველ ბავშვზე – 200 ლარი, მეორე 
ბავშვზე – 250 ლარი, ორი ტყუპის დაბა-
დების შემთხვევაში კი – 450 ლარი. დახ-
მარება მიიღო 146 ოჯახმა. გახარჯულია 
– 25 000 ლარი.

დასაწყისი 1-ელ გვ.-ზე

გაგრძელება მე-4 გვ.-ზე

სარიტუალო მომსახურების 
დაფინანსების პროგრამა

სარიტუალო დახმარების პროგრამი-
დან ფინანსური დახმარების მიღება გან-
საზღრულია 200 ლარის ოდენობით. დახ-
მარება გაეწია 49 ოჯახს. სულ მიმდინარე 
წელს გახარჯულია – 9 800 ლარი.

დროებითი საცხოვრებლის ქირის 
თანხით დახმარების პროგრამა

სტიქიური მოვლენების შედაგად 
დაზარალებული, ასევე მარტოხელა მშო-
ბლების, შშმ პირთა უსახლკარო ოჯა-
ხების დახმარება. მუნიციპალიტეტი ამ 
ეტაპზე ეხმარება 16 უსახლკარო ოჯახს. 
გახარჯულია – 15 800 ლარი.

სოციალურად შეჭირვებულ ოჯა-
ხებში (0-დან 1 წლამდე ასაკის ბავშვე-
ბის) მოვლისთვის საჭირო საგნებისა და 
საკვების შესაძენი თანხით დახმარების 
პროგრამა

პროგრამა ითვალისწინებს მუნიცი-
პალიტეტის ტერიტორიაზე რეგისტრირე-
ბული ოჯახების დახმარებას, რომელთა 
სარეიტინგო ქულა არ აღემატება 70 
000-ს. კვების სახელმწიფო პროგრამაში 
ჩართვამდე დახმარების თანხა განისა-
ზღვრება ყოველთვიურად, არაუმეტეს 
120 ლარისა. ამ ეტაპზე ვეხმარებით 6 
ოჯახს. გახარჯულია – 922 ლარი. 

ზამთრის სეზონზე ოჯახების 
სათბობი საშუალებების

დაფინანსება
პროგრამიდან დაფინანსების მიღება 

შეუძლიათ ყვარლის მუნიციპალიტეტის 
ტერიტორიაზე რეგისტრირებულ პირებს 
(მარტოხელა პენსიონერი, მარტოხელა 
დედა, მრავალშვილიანი ოჯახი, ოჯახებს, 
რომლებსაც ჰყავთ შშმ პირი), რომელთა 
სარეიტინგო ქულაც არ აღემატება 120 
000-ს. მიმდინარე წლის ნოემბრის თვი-
დან თანხა გაიზარდა 150 ლარამდე. 
თითოეული – 150 ლარის ოდენობით. ამ 
ეტაპზე დახმარება გაეწია 26 ბენეფიცი-
არს. გაიხარჯა – 3 120 ლარი.

ერთჯერადი ფინანსური დახმარება
ერთჯერადი ფულადი დახმარება 

ეძლევა სოციალურად დაუცველ მოსა-
ხლეობას, რომელთა სარეიტინგო ქულაც 
არ აღემატება 130 000-ს, ონკოლოგიურ 
პაციენტებს. ერთჯერადი ფულადი დახ-
მარებით ისარგებლა 468 ბენეფიციარმა. 
გახარჯულია – 48 800 ლარი.

9 მაისის დღესასწაულთან
დაკავშირებით მეორე მსოფლიო 

ომის ვეტერანებისთვის
ფულადი საჩუქარი

მუნიციპალიტეტში გვყავს მეორე 
მსოფლიო ომის ერთი ვეტერანი, რო-
მელსაც ერთჯერადად, 9 მაისის დღესა-
სწაულთან დაკავშირებით, გამოეყო 300 
ლარი.

სასწრაფო-სამედიცინო 
მომსახურების დაფინანსების 

ქვეპროგრამა
პროგრამა მოიცავს როგორც კვლე-

ვების, ასევე ოპერაციული მკურნალობის 
თანადაფინანსებას. დახმარება გაეწია 
565 პაციენტს. გაიხარჯა – 193 407 ლარი.

ონკოლოგიური დაავადებების 
მქონე პაციენტების მომსახურება

• დახმარება გაეწია 190 პაციენტს. 
გაიხარჯა – 109 036 ლარი;

• მკურნალობისათვის საჭირო თანა-
დაფინანსება გამოიყო 989 მოქალაქისათ-
ვის. გაიხარჯა – 147 050 ლარი.

დიალიზის სახელმწიფო 
პროგრამაში ჩართული 

პაციენტების ტრანსპორტირების 
დაფინანსების პროგრამა

პროგრამა ითვალისწინებს თირკმლის 
უკმარისობით დაავადებულ პირთა დახ-
მარებას, რომლებიც ჩართული არიან 

სახელმწიფო პროგრამაში. დაავადებულ 
პირთა ტრანსპორტირების თანხა განისა-
ზღვრება ყოველთვიური 150 ლარის ოდე-
ნობით. პროგრამაში ჩართულია 25 პაციე-
ნტი. გახარჯულია – 36 000 ლარი.

ეპილეფსიითა და ცერებრალური 
დამბლით დაავადებული

პაციენტების დახმარების
პროგრამა

მუნიციპალიტეტის მერია აღნიშ-
ნული დიაგნოზის მქონე პაციენტებს წე-
ლიწადში ოთხჯერ 100 ლარით ეხმარება. 
დახმარება გაეწია 92 პაციენტს. გახარ-
ჯულია – 37 600 ლარი.

იშვიათი თანდაყოლილი, მძიმე 
პათოლოგიის მქონე ბავშვების 

დახმარების პროგრამა
პროგრამით ფინანსდებიან იშვიათი 

თანდაყოლილი დაავადებების მქონე 
პაციენტები, როგორიცაა ჰემოფილია, 
ცელიაკია, ფენილკეტონურია და სხვა. 
თითოეულზე – 200 ლარის ოდენობით. 
გახარჯულია – 4 800 ლარი.

18 წლამდე ასაკის 
შშმ პირთა დახმარება

18 წლამდე ასაკის დაუნის სინდრომის, 
7 წლამდე ასაკის ბავშვთა ადრეული გა-
ნვითარების შეფერხებისა და აუტისტური 
სპექტრის მქონე ბავშვთა რეაბილიტაცი-
ა-აბილიტაციის თანადაფინანსება. 

ჯანმრთელობისა და სოციალური 
დაცვის სამსახურში შექმნილია ბავშვის 
უფლებების დაცვისა და მხარდაჭერის 
განყოფილება. მიმდინარე წელს მულტი-
ფუნქციური ჯგუფის მხარდაჭერა მიიღო 
10-მა ოჯახმა, მოუგვარდათ საყოფაცხო-
ვრებო პირობები და სხვადასხვა მუნიცი-
პალურ პროგრამაში იქნენ ჩართული.

საერთაშორისო და
მუნიციპალიტეტთაშორისი
თანამშრომლობა, ტურიზმი

საგარეო ურთიერთობები
მიმდინარე წელს ყვარლის მუნიციპა-

ლიტეტის მერიამ ურთიერთთანამშრომ-
ლობის მემორანდუმი გააფორმა ტუ-
კუმსის მუნიციპალიტეტთან (ლატვიის 
რესპუბლიკა). ასევე განახლდა თანამ-
შრომლობა პლუნგეს მუნიციპალიტეტ-
თან (ლიეტუვას რესპუბლიკა). ყვარელმა 
უმასპინძლა დელეგაციებს აღნიშნული 
დამეგობრებული მუნიციპალიტეტები-
დან და დაისახა ორმხრივი თანამშრომ-
ლობის გეგმები. 

საერთაშორისო პროექტები
ყვარლის მუნიციპალიტეტის მერია 

აქტიურად არის ჩართული პროექტში ̀ სა-
ქართველოს რეგიონების კონკურენტუ-
ნარიანობის ამაღლება და მეწარმეობის 
განვითარება~, რომელიც ხორციელდება 
პოლონეთის ფონდებისა და რეგიონული 
პოლიტიკის სამინისტროს მიერ. პრო-
ექტის ფარგლებში შემუშავდა საინვე-
სტიციო წინადადების მომზადებისა და 
ინვესტორის მომსახურების სტანდარტი, 
გაზიარებულ იქნა პოლონური გამოცდი-
ლება ამ მიმართულებით, მომზადდა სა-
ინვესტიციო წინადადებები და ა. შ.

მუნიციპალიტეტის მერიამ მიიღო 
დაფინანსება ევროკავშირის მიერ და-
ფინანსებული – საპილოტე რეგიონების 
ინტეგრირებული განვითარების პროგ-
რამის ფარგლებში. კერძოდ, კონკურსის 
საფუძველზე შერჩეულ იქნა მერიის მიერ 
წარდგენილი ორი პროექტი: პროექტების 
ჯამური ღირებულება – 3 454 425 ლარი.

ტურიზმი
კოვიდ პანდემიისგან გამოწვეული 

შეზღუდვების გამო მიმდინარე წლის მა-
რტამდე ყვარლის ტურიზმის საინფორმა-
ციო ცენტრი იყო დახურული. მარტიდან 
ნოემბრის ჩათვლით საინფორმაციო ცენ-
ტრის მომსახურებით ისარგებლა 32 730 
ვიზიტორმა. აქედან: 

• შიდა ტურისტი 18 981 (ქართველი);
• რუსეთი – 8 570;
• უკრაინა – 1393;

• ისრაელი – 1109;
• არაბული ქვეყნები – 713;
• ლატვია – 521;
• აშშ – 412;
• დიდი ბრიტანეთი – 220.
2022 წელს ხორციელდება შემდეგი 

მასშტაბური ტურისტული პროექტები:
• `ილიას გორის~ რეკრეაციული არე-

ალის განახლება;
• უნიკალური ტურისტული პრო-

დუქტის – ზინობიანის ეთნოსოფლის 
კონცეფციის განვითარება, რაც გუ-
ლისხმობს სოფლის შიდა გზების მოას-
ფალტებას, სკვერისა და ეთნოგრაფიული 
მუზეუმის მოწყობას სოფელ ზინობიანში.

მიმდინარე წელს ასევე ინტენსიუ-
რად ხორციელდება ილიას ტბისა და სხვა 
რეკრეაციული სკვერებისა და პარკების 
მოვლა-პატრონობა, რამაც კიდევ უფრო 
მიმზიდველი გახადა ყვარელი, როგორც 
ადგილობრივებისთვის, ისე ვიზიტორე-
ბისათვის.

2022 წლის 8 ნოემბერს გრანდიოზუ-
ლად აღინიშნა ილია ჭავჭავაძის 185 წლი-
სადმი მიძღვნილი ღონისძიება `ილია-
ობა~, რომლის ორგანიზებაში ასევე მონა-
წილეობა მიიღო კახეთის დანიშნულების 
მართვის ორგანიზაციამ `Visit Kakheti~.

ეკონომიკა, ქონების მართვა, 
სტატისტიკა

დღეის მდგომარეობით შემოსულია 
2950 წერილი, განცხადება და კორეს-
პონდენცია. აქედან, საჯარო რეესტრის 
ეროვნული სააგენტოდან შემოსულია 
1654 წერილი, სახელმწიფო ქონების ერო-
ვნული სააგენტოდან 164, სახელმწიფო 
რწმუნებულის ადმინისტრაციიდან – 267, 
სსიპ ეროვნული სატყეო სააგენტოდან – 
11, ხოლო დანარჩენი – 854 მოქალაქეე-
ბისგან და სხვა ორგანიზაციებიდან. 

მუნიციპალიტეტის ინიციატივით 
სახელმწიფო საკუთრებად დარეგისტ-
რირდა და ქონების ეროვნული სააგე-
ნტოდან საკუთრებაში გადმოგვეცა ქ. 
ყვარელში მდებარე 11544 კვ.მ. არასასო-
ფლო-სამეურნეო დანიშნულების მიწის 
ნაკვეთი (ს/კ 57.06.51.011.353) მუნიციპა-
ლიტეტის საკუთრებაში არსებული ტექ-
ნიკის განთავსების მიზნით.

• ყვარლის მუნიციპალიტეტის მერი-
აში მიმდინარე წლის განმავლობაში გა-
მოცხადებულია 3 აუქციონი.

• გაიყიდა მუნიციპალიტეტის საკუთ-
რებაში არსებული 2 ქონება: კერძოდ, 
სოფ. საბუეში მდებარე 2234 კვ.მ. და ქ. 
ყვარელში მდებარე 182 კვ.მ. არასასო-
ფლო მიწა; პრივატიზებიდან შემოსულმა 
თანხამ შეადგინა – 43860 (ორმოცდასა-
მიათასრვაასსამოცი) ლარი;

• 18 ნოემბერს მუნიციპალიტეტის 
საკუთრებაში არსებული მეორადი ნედ-
ლეულის (ჯართი) აუქციონი გაიმართა; 

• მიმდინარე წლის განმავლობაში 
გაფორმდა 2 საიჯარო ხელშეკრულება. 
კერძოდ, ქ. ყვარელში, აღმაშენებლის 
ქ. #16-ში (ყოფილი ყვარლის პოლიკ-
ლინიკის შენობა) მდებარე შენობის 
პირველ სართულზე მდებარე 27 კვ.მ. 
(ს/კ 57.06.59.030) ფართი – შპს `თელა-
ვის ფსიქონევროლოგიურ დისპანსერს~ 
და სოფ. გავაზში, ყოფილი საკრებუ-
ლოს შენობის პირველ სართულზე (ს/კ 
57.04.60.000.077) მდებარე 25 კვ.მ. ფა-
რთი – ფ/პ პაატა ბერიაშვილს.

• მომზადდა საკადასტრო აზომვითი 
ნახაზები და მოხდა მათი გამიჯვნა მუნი-
ციპალიტეტის საკუთრებაში არსებული 
დაინტერესებული ქონებების, რომლებიც 
სახელმწიფოს უსასყიდლოდ გადაეცემა 
შემდგომში ა (ა)იპ-საქართველოს სამე-
დიცინო ჰოლდინგისათვის პირდაპირი 
მიყიდვის ფორმით, სიმბოლურ ფასად 1 
(ერთი) ლარად, საკუთრებაში გადაცემის 
მიზნით. მოსახლეობის უკეთ მომსახუ-
რების მიზნით, ყველა ადმინისტრაციულ 
ერთეულში განთავსდება მოწესრიგე-
ბული და ტექნიკით აღჭურვილი პოლიკ-
ლინიკა-ამბულატორიები.

ასევე, მიმდინარეობს უზუფრუქტის 
ხელშეკრულების მომზადება ა (ა)იპ `კა-
ხეთის სამხარეო განვითარების ცენტ-
რისთვის~ ფართის გადაცემის შესახებ. 
აღნიშნულთან დაკავშირებით მოხდა 
ქ. ყვარელში მდებარე ყოფილი სასამა-
რთლოს შენობის ფართის გამიჯვნა (ს/კ 
57.06.51.009.606.01.502), რომლის და-
რჩენილ ნაწილში განთავსდევბა ორგა-
ნიზაცია `წითელი ჯვრის საზოგადოება~

კულტურის ხელშეწყობა
კულტურული ღონისძიებების გან-

სახორციელებლად 2022 წელს ყვარლის 
მუნიციპალიტეტის ბიუჯეტიდან 30 000 
ლარი იქნა გამოყოფილი, რომელიც წლის 
განმავლობაში სხვადასხვა ღონისძიე-
ბებში (კერძოდ, კულტურული, შემეცნე-
ბითი, საგანმანათლებლო, ლიტერატუ-
რული და სხვა) იქნა გახარჯული.

სპორტისა და ახალგაზრდობის 
ხელშეწყობა

სპორტისა და ახალგაზრდულ სა-
კითხთა ხელშეწყობისათვის 2022 წელს 
ყვარლის მუნიციპალიტეტის ბიუჯეტი-
დან 88 300 ლარი გამოიყო. 

სპორტულ ორგანიზაციებთან, სპო-
რტის განვითარების ა (ა)იპ-ებთან, სპო-
რტის ფედერაციებთან და სხვადასხვა 
არასამთავრობო ორგანიზაციებთან 
აქტიური თანამშრომლობით, ტრადი-
ციულად, წარმატებით ხორციელდება 
სპორტისა და ახალგაზრდულ საკითხთა 
მუნიციპალურ პროგრამათა კოორდინა-
ცია, მასობრივი სპორტის განვითარების 
ხელშეწყობა. 

ადგილობრივ დონეზე ახალგაზ-
რდული პოლიტიკის განვითარების მიზ-
ნით, ჯერ კიდევ 2018 წელს NGO – World 
Vision საქართველოს, `კახეთის სამხარეო 
განვითარების პროგრამის~ ფარგლებში 
შემუშავდა ადგილობრივი ახალგაზ-
რდული სტრატეგიის დოკუმენტი, რომ-
ლის ფარგლებშიც განხორციელდა შე-
მდეგი პროექტები:

• ახალგაზრდების ეკონომიკური გაძ-
ლიერებისა და დასაქმების მხარდაჭერის 
მიმართულებით 2021 წლის პროგრამული 
ბიუჯეტით გათვალისწინებული ქვეპრო-
პგრამა `ახალგაზრდული ინიციატივების 
მხარდაჭერა~, რომლის მიზანს წარმო-
ადგენდა ყვარლის მუნიციპალიტეტში 
მცხოვრები 18-დან 29 წლამდე ასაკის 
ახალგაზრდების მხარდაჭერა დასაქმე-
ბასა და პროფესიული უნარ-ჩვევების გა-
ნვითარებაში.

პროგრამა გულისხმობდა კონკურ-
სის წესით ახალგაზრდული ინიციატი-
ვების გამოვლენასა და გამარჯვებული 
პროექტების ფინანსურ მხარდაჭერას. 
პროექტში მონაწილეობდა 31 ბენეფიცი-
არი, დაფინანსება მოიპოვა – 30 ბენეფი-
ციარმა.

• პროექტის – `ვისაუბროთ ინგლისუ-
რად~ მიზანი იყო ახალგაზრდების ერთ-ე-
რთი საჭიროების – ინგლისური ენის 
შესწავლა. მეცადინეობებს უძღვებოდა 
ინგლისურენოვანი მოხალისე მასწავლე-
ბელი სამხრეთ აფრიკიდან. 32-მა ბენეფი-
ციარმა გაიუმჯობესა ინგლისურ ენაზე 
საუბრის უნარი. 

2021 წლის 5 აპრილს, სსიპ ახალგა-
ზრდულ სააგენტოსა და ყვარლის მერიას 
შორის მუნიციპალური ახალგაზრდობის 
პოლიტიკის განვითარების, ერთობლივი 
პროექტებისა და აქტივობების განხო-
რციელების მიზნით, გაფორმდა ურთიე-
რთანამშრომლობის მემორანდუმი. 

მემორანდუმის საფუძველზე მუნი-
ციპალიტეტის მერიის ორმა თანამშრო-
მელმა წარმატებით გაიარა ღია ონლაინ 
კურსი – `ახალგაზრდობის პოლიტიკა~ 
და გადამზადდა მუნიციპალური ახალგა-
ზრდობის კოორდინატორად. მათ აქტი-
ური მონაწილეობა მიიღეს სსიპ ახალგა-
ზრდობის პოლიტიკის ფორუმში.

ახალგაზრდობის სააგენტოს ინიცი-
ატივით კვლევისა და საკონსულტაციო 
კომპანიის ̀ ეი-სი-თი-ს~ მიერ ყვარლის მუ-
ნიციპალიტეტში ახალგაზრდობის საჭი-
როებებისა და გამოწვევების კვლევა ჩა-
ტარდა და მომზადდა კვლევის ანგარიში.

ამ კვლევევის საფუძველზე 2022 
წლის გაზაფხულზე შემუშავდა ყვარლის 
მუნიციპალიტეტის ახალგაზრდობის 
პოლიტიკის დოკუმენტი – სტრატეგია 
და სამოქმედო გეგმა (2022 – 2024 წ.) 
და ადგილობრივი საჭიროებებიდან გა-
მომდინარე, შემუშავდა პროგრამები და 
აქტივობები არაფორმალური განათლე-
ბის მიმართულებით.

სპორტული ღონისძიებები:
• სასკოლო სპორტის კვირეული;
• თითქმის ყველა სოფელს თავისი 

სახალხო დღესასწაული აქვს, სადაც ტა-
რდება ქართული ჭიდაობის ტურნირი;

• მაისს-ივნისში ჩატარდა ტურნირი 
მინი-ფეხბურთში;

• ივლის-აგვისტოში – ფეხბურთში გა-
იმართა მასტერ ლიგა;

• 24-30 სექტემბერს – სპორტის 6 
სახეობაში გაიმართა ევროპის სპორტის 
კვირეული.

სკოლამდელი აღზრდა
სკოლამდელი აღზრდის მიმართულე-

ბის დაფინანსებისთვის 2022 წლის მუნი-
ციპალიტეტის ბიუჯეტიდან გამოიყო 2 
990 100 ლარი. მუნიციპალიტეტში სულ 
22 საბავშვო ბაღია, ბავშვების რაოდე-
ნობა – 1 133, ალტერნატიული ბაღების 
ბავშვთა რაოდენობა – 33, დასაქმებუ-
ლთა რაოდენობა სულ – 333.

სამხედრო აღრიცხვა და გაწვევა
2022 წლის 1 იანვრიდან 2022 წლის 

30 ივნისის ჩათვლით.
• 2005 წელს დაბადებულ მოქალა-

ქეთა პირველადი სამხედრო აღრიცხვა 

(მიწერა) მიმდინარეობდა 2022 წლის 1 
მარტიდან 2022 წლის 30 აპრილის ჩათ-
ვლით;

• პირველად სამხედრო აღრიცხვას 
ექვემდებარებოდა 178 ჭაბუკი. აყვანი-
ლია აღრიცხვაზე 162 ჭაბუკი. სხვადას-
ხვა მიზეზის გამო 16 ჭაბუკი დარჩა აღ-
რიცხვაზე ასაყვანი;

• სავალდებულო სამხედრო სამსა-
ხურში წვევამდელთა საგაზაფხულო 
გაწვევა მიმდინარეობდა 2022 წლის 1 
თებერვლიდან 2022 წლის 30 ივნისის 
ჩათვლით. გეგმით გათვალისწინებული 
იყო 45 წვევამდელის გაწვევა. გაწვეულია 
3 წვევამდელი თავდაცვის სამინისტროს 
ქვედანაყოფებში. შინაგან საქმეთა სამი-
ნისტროსა და იუსტიციის სამინისტროს 
ქვედანაყოფებში არ არიან გაწვეულები. 
შინაგან საქმეთა სამინისტროს ვადიანი 
სამხედრო საკონტრაქტო სამსახურის 
გასავლელად ჩაირიცხა 5 წვევამდელი, 
ხოლო საქართველოს თავდაცვის სამი-
ნისტროს საკონტრაქტო (პროფესიულ) 
სამხედრო სამსახურში გაწვეულია 7 წვე-
ვამდელი; 

• გამოძახებული იყო გამწვევ კომისი-
აზე სულ 713 წვევამდელი; 

• გამწვევ კომისიაზე გამოცხადდა 
203 წვევამდელი;

• სავალდებულო სამხედრო სამსა-
ხურში გაწვევისაგან გადავადების მოსა-
კრებელი არ გადაუხდია არც ერთ წვევა-
მდელს;

• საქართველოს თავდაცვის სამი-
ნისტროს საკონტრაქტო (პროფესიულ) 
სამხედრო სამსახურში გაწვეულია 3 რე-
ზერვისტი;

• სასწავლო შეკრებაზე რეზერვისტე-
ბის გაწვევა ამ ეტაპზე არ ყოფილა და-
გეგმილი.

2022 წლის 1 აგვისტოდან 2022 წლის 
31 ოქტომბრის ჩათვლით

• სავალდებულო სამხედრო სამ-
სახურში წვევამდელთა საშემოდგომო 
გაწვევა მიმდინარეობს 2022 წლის 1 
აგვისტოდან 2022 წლის 30 დეკემბრის 
ჩათვლით. გეგმით გათვალისწინებულია 
35 წვევამდელის გაწვევა. ამ ეტაპისათ-
ვის გაწვეულია 5 წვევამდელი თავდაცვის 
სამინისტროს ქვედანაყოფებში. შინაგან 
საქმეთა სამინისტროსა და იუსტიციის 
სამინისტროს ქვედანაყოფებში არ არიან 
გაწვეულები. შინაგან საქმეთა სამინისტ-
როს ვადიანი სამხედრო საკონტრაქტო 
სამსახურის გასავლელად ჩაირიცხა 5 
წვევამდელი, ხოლო საქართველოს თა-
ვდაცვის სამინისტროს საკონტრაქტო 
(პროფესიულ) სამხედრო სამსახურში გა-
წვეულია 1 წვევამდელი; 

• გამწვევ კომისიაზე გამოძახებას 
ექვემდებარება სულ 765 წვევამდელი. 
გამოძახებულია – 398; 

• გამწვევ კომისიაზე გამოცხადდა 34 
წვევამდელი;

• საქართველოს თავდაცვის სამი-
ნისტროს საკონტრაქტო (პროფესიულ) 
სამხედრო სამსახურში გაწვეულია 10 
რეზერვისტი;

• სასწავლო შეკრებაზე რეზერვისტე-
ბის გაწვევა ამ ეტაპზე არ ყოფილა და-
გეგმილი.

შიდა აუდიტი, საზედამხედველო და 
სამართლებრივი მიმართულებები

შიდა აუდიტი
შიდა აუდიტის სამსახური მოქმე-

დებს `სახელმწიფო შიდა ფინანსური 
კონტროლის შესახებ~ საქართველოს 
კანონის, ყვარლის მუნიციპალიტეტის 
მერიის შიდა აუდიტის სამსახურის დე-
ბულებისა და ჰარმონიზაციის ცენტრის 
მიერ შემუშავებული მეთოდოლოგიური 
დოკუმენტების, მეთოდური მითითებე-
ბის, შიდა აუდიტორთა ეთიკის კოდექსის, 
სტანდარტებისა და სხვა სამართლებრივი 
აქტების საფუძველზე.

შიდა აუდიტის სამსახურმა, 2022 
წლის გეგმის შემუშავების მიზნით, შე-
ისწავლა მუნიციპალიტეტის მიერ დაა-
რსებული იურიდიული პირების საქმია-
ნობა. ჩატარებული სისტემური ანალიზის 
საფუძველზე, სამსახურის მიერ განისა-
ზღვრა აუდიტის გარემო და გამოვლინდა 
რისკები, მოხდა რისკების ანალიზი და 
დაჯგუფება, შემუშავდა მათი კონტრო-
ლის მექანიზმები.

რისკების შეფასების თანამედროვე 
მოდელის გამოყენებით გამოვლენილი 
სხვადასხვა რისკ-ფაქტორების ანალიზის 
შემდგომ შემუშავდა შიდა აუდიტის 2022 
წლის გეგმა.

ყვარლის მუნიციპალიტეტის მერიის 
მიერ დაფუძნებული იურიდიული პირე-
ბის მიმართ რისკის შეფასების კრიტე-
რიუმად აღებული იქნა ბიუჯეტის მოცუ-
ლობა და პერიოდი.

ყვარლის მუნიციპალიტეტის მერის ანგარიში 
2022 წელს გაწეული საქმიანობის შესახებ

დასაწყისი me-3 გვ.-ზე

გაგრძელება მე-5 გვ.-ზე

2023 წლის ჰოროსკოპი
აღმოსავლური კალენდრის მიხედვით

საანგარიშო პერიოდში, შიდა აუ-
დიტის სამსახურმა განახორციელა და-
მტკიცებული წლიური გეგმის მიხედვით, 
მუნიციპალიტეტის მერიის მიერ დაფუძ-
ნებულ ა (ა)იპ-ებში ფინანსური და შესა-
ბამისობის აუდიტი.

2022 წლის შესამოწმებელი ობიექტე-
ბის რაოდენობა განსაზღვრული იყო 5 
ერთეულით. შიდა აუდიტის სამსახურის 
მიერ შედგენილი და დამტკიცებული 2022 
წლის წლიური გეგმა გადაეგზავნა საქა-
რთველოს ფინანსთა სამინისტროს ჰა-
რმონიზაციის ცენტრს. 

დამტკიცებული გეგმის მიხედვით 
2022 წლის 10 თვეში შემოწმდა აუდიტის 
3 ობიექტი. აუდიტის მიზანს წარმოა-
დგენდა ბიუჯეტით გათვალისწინებული 
ასიგნებების ხარჯვის კანონიერების შეს-
წავლა და ანალიზი, ასევე საბიუჯეტო სა-
ხსრების ხარჯვის შესწავლა. 

• ბუღალტრული აღრიცხვისა და ფი-
ნანსური ანგარიშის შესაბამისობა მოქმედ 
კანონმდებლობასთან;

• სახელმწიფო შესყიდვების შესაბა-
მისობა მოქმედ კანონმდებლობასთან;

• საქმისწარმოების შესაბამისობა 
მოქმედ კანონმდებლობასთან.

გაცემული რეკომენდაციები
2022 წლის 10 თვის პერიოდში განხო-

რციელებული შემოწმებების შედეგად გა-
მოვლენილ მიგნებებზე გაცემულია შესა-
ბამისი რეკომენდაციები.

2022 წლის 10 თვის პერიოდში შიდა 
აუდიტის მიგნებები პროცენტულად შეა-
დგენს:

გაცემული რეკომენდაციების 
შესრულების მონიტორინგი

გაცემული რეკომენდაციების შეს-
რულების მონიტორინგს შიდა აუდიტის 
სამსახური ახორციელებს აუდიტის სუ-
ბიექტის მიმართ წარდგენილი რეკომე-
ნდაციების შესრულების ცხრილის მეშვე-
ობით, რომელიც სუბიექტს ეგზავნება 
აუდიტის საბოლოო ანგარიშთან ერთად 
და ვალდებულნი არიან უკან დააბრუნონ 
შიდა აუდიტის სამსახურში შევსებული სა-
ხით, სადაც გაწერილია თუ რა პერიოდში 

ყვარლის მუნიციპალიტეტის მერის ანგარიში 
2022 წელს გაწეული საქმიანობის შესახებ

როგორ გავაწყოთ 2023 წლის 
საახალწლო სუფრა

მოხდება აუდიტის მიერ აღმოჩენილი მიგ-
ნებების გამოსწორება. 2022 წლის 10 თვის 
პერიოდში გაცემული რეკომენდაციების 
შესრულება პროცენტულად შეადგენს:

• განხორციელებულია-23%;
• განუხორციელებელია – 53,06%;
• ნაწილობრივ შესრულებული – 11,94%;
• მიმდინარე – 12%.

ზედამხედველობა
• მუნიციპალიტეტის სახელით სამ-

შენებლო სამუშაოებზე დაიწერა 7 გაფრ-
თხილება;

• განხილულ იქნა ყვარლის მუნიცი-
პალიტეტის მერიაში შემოსული ზედა-
მხედველობის სფეროს მიკუთვნებული 
340 განცხადება და ყველა მათგანზე მომ-
ზადდა წერილობითი პასუხი;

• განხილული იქნა 200 სამეზობლო 
დავა, 91 შემთხვევაში მოხდა მხარეებს 
შორის შეთანხმება, ხოლო დანარჩენი 
გადამისამართდა შესაბამის ორგანოებში 
(სასამართლო, პოლიცია და ა.შ.); 

• ზედამხედველობის სამსახური მო-
ნაწილეობას ღებულობს ყვარლის მუნი-
ციპალიტეტის მერიაში `სახელმწიფო შეს-
ყიდვების შესახებ~ საქართველოს კანონის 
საფუძველზე შექმნილი სატენდერო კომი-
სიის, ინსპექტირების ჯგუფისა და სხვა 
სამუშაო ჯგუფების საქმიანობაში.

იურიდიული მიმართულება
ა) ყვარლის მუნიციპალიტეტის მე-

რიის სახელით მონაწილეობა მიღებულია 
30 ადმინისტრაციული საქმის სასამა-
რთლო განხილვაში, რომლებზეც შედ-
გენილი იქნა შესაგებლები და შესრულე-
ბული იქნა ყველა საპროცესო მოქმედება. 
აღნიშნული სასამართლო საქმეებიდან: 
მუნიციპალიტეტის სასარგებლოდ მიღე-
ბულ იქნა 4 გადაწყვეტილება. 1 საქმეზე 
დაკმაყოფილდა მოსარჩელის მოთხოვნა. 
ხოლო, რაც შეეხება 25 საქმეს, სასამა-
რთლო განხილვა ჯერ არ დასრულებულა;

ბ) საჯარო ინფორმაციის გაცე-
მასთან დაკავშირებით შემოვიდა 66 გა-
ნცხადება. აქედან პასუხი გაეგზავნა 63 
განმცხადებელს. 3 განცხადება დამუ-
შავების პროცესშია. საჯარო ინფორმა-
ციის გაცემაზე უარის თქმის შემთხვევას 
ადგილი არ ჰქონია; 

გ) კანონიერი მოსარგებლეებისათ-
ვის გადასაცემი არაპრივატიზებული 
საცხოვრებელი და არასაცხოვრებელი 
(იზოლირებული და არაიზოლირებული) 
ფართობის კანონიერი მოსარგებლეე-
ბისათვის უსასყიდლოდ საკუთრებაში 
გადაცემასთან დაკავშირებით განხი-
ლული იქნა 2 განცხადება. არასაკმარი-
სად წარმოდგენილი დოკუმენტაციის 
გამო ორივე განმცხადებელს უარი ეთქვა 
მოთხოვნის დაკმაყოფილებაზე;

დ) შემოვიდა 1 ადმინისტრაციული 
საჩივარი, რომელთან დაკავშირებითაც 
მიღებულ იქნა გადაწყვეტილება ადმი-
ნისტრაციული საჩივრის განხილვაზე უა-
რის თქმის შესახებ;

ე) შემუშავებულ იქნა 5 ადმინისტრა-
ციულ-სამართლებრივი აქტის პროექტი, 
რომელიც დასამტკიცებლად წარედგინა 
ყვარლის მუნიციპალიტეტის საკრებუ-
ლოს;

ვ) განხილულ იქნა ყვარლის მუნი-
ციპალიტეტის მერიაში შემოსული იური-
დიულ სფეროს მიკუთვნებული განცხა-
დებები და ყველა მათგანზე მომზადდა 
წერილობითი პასუხი; 

ზ) სამსახური ჩართულია სკო-
ლამდელი აღზრდის დაწესებულებების 
მონიტორინგისა და შეფასების განხო-
რციელების მიზნით შექმნილ სამუშაო 
ჯგუფში და ახორციელებს სამუშაო ჯგუ-
ფის სფეროს მიკუთვნებულ საკითხებზე 
სამართლებრივი ღონისძიებების გატა-
რებას.

თ) სამსახური მონაწილეობას ღებუ-
ლობს ყვარლის მუნიციპალიტეტის მერი-
აში `სახელმწიფო შესყიდვების შესახებ’’ 
საქართველოს კანონის საფუძველზე შექ-
მნილი სატენდერო კომისიის, ინსპექტი-
რების ჯგუფისა და სხვა სამუშაო ჯგუფე-
ბის საქმიანობაში;

ი) ყვარლის მუნიციპალიტეტის და-
სახლებებში, საქართველოს რეგიონებში 
განსახორციელებელი პროექტების ფო-
ნდიდან, სოფლის მხარდაჭერის პროგ-
რამის ფარგლებში დასაფინანსებელი 
პროექტების შერჩევის მიზნით გაიმართა 
21 დასახელების საერთო კრება და ამომ-
რჩევლებთან კონსულტაციები.

გივი ზაუტაშვილი, 
ყვარლის მუნიციპალიტეტის მერი

2023 წელი ჩინური ასტროლოგიის 
მიხედვით კურდღლის წელია. როგორც 
ასტროლოგები ამბობენ, კურდღელი ბედ-
ნიერ და წარმატებულ წელს გვპირდება. 
იგი ბუნებით მოსიყვარულე, მზრუნველი 
და მეოჯახეა. აქედან გამომდინარე, 
გირჩევთ ახალი წლის ჯადოსნურ ღამეს 
სახლში, ოჯახის წევრებთან მყუდრო და 
თბილ გარემოში შეხვდეთ.

გაითვალისწინეთ, რომ წელს კერ-
ძების სახლის პირობებში მომზადებას 
დიდი მნიშვნელობა ენიჭება. სადღესა-
სწაულო სუფრით უნდა გავახაროთ არა 
მხოლოდ მომავალი წლის სიმბოლო, 
არამედ ღირსეულად უნდა გავაცილოთ 
ვეფხვი, რათა შვინარჩუნოთ მისი კე-
თილგანწყობა.

მენიუს შედგენის მთავარი წესია – 
არ დავდოთ მაგიდაზე კურდღლის ხო-
რცისგან მომზადებული კერძები, რათა 
ამ წლის სიმბოლო არ გავანაწყენოთ შე-
მდეგი 365 დღის განმავლობაში.

ამ სტატიაში განვიხილავთ, თუ რო-
მელი კერძებისგან უნდა შევადგინოთ 
ჩვენი საახალწლო სუფრა.

ხორცი
მიუხედავად იმისა, რომ კურდღელი 

ბალახისმჭამელია, 2022 წლის სიმბო-
ლოდან გამომდინარე ხორცი მაინც 
ერთ-ერთ მთავარ ადგილს დაიკავებს 
ჩვენს სუფრაზე. შეგვიძლია მოვამზადოთ 
ფრინველის, ღორის, ცხვრისა და თევზის-
გან შემდგარი კერძები ტკბილი და მჟავე 
სოუსით. სასურველია თევზი და ქათამი 
სუფრაზე მთლიანი სახით იყოს წარმო-
დგენილი.

ბოსტნეული
ვინაიდან კურდღელი ვეგეტარიანე-

ლია, სადღესასწაულო მენიუს ძირითადი 
ნაწილი უნდა შედგებოდეს ბოსტნეულის-
გან, ხილისა და მწვანილისგან მომზადე-
ბული კერძებით.სუფრაზე მისი უხვად გა-
მოყენება დაგვეხმარება კურდღლის კე-
თილგანწყობის მოპოვებაში. ბოსტნეული 
შეგვიძლია გამოვიყენოთ სალათებში, 
აპეტაიზერებსა თუ ცხელ კერძებში.გა-
ითვალისწინეთ, სუფრაზე განსაკუთრე-
ბული ადგილი მიუჩინოთ კომბოსტოსა 
და სტაფილოს.

თუკი კლასიკას არ ღალატობთ, 
ოლივიე თქვენს სუფრაზე კვლავ საპა-
ტიო ადგილს დაიკავებს, ხოლო, თუკი ეს 
საბჭოთა სალათა მოგბეზრდათ და რამე 
ახალი გინდათ, ჩვენს საიტზე სალათების 
რეცეპტებიშეგიძლიათ გადაათვალიე-
როთ.

კვერცხი და რძის პროდუქტები
კვერცხსა და რძის პროდუქტებს 

წელს ნეიტრალური ადგილი უკავია. 
ისინი აუცილებლობას არ წარმოადგე-
ნენ, მაგრამ დაგვეხმარებიან ჩვენი სუფ-
რის გამრავალფეროვნებასა და გალამა-
ზებაში. მაგალითად, თუკი ახალ წელს 
ინდაურის საცივი არ გექნებათ სუფრაზე, 
შეგიძლიათ `კვერცხის საცივი~ მოამზა-
დოთ.

ტკბილეული
საახალწლო სუფრა წარმოუდგე-

ნელია დესერტის გარეშე. შეგიძლიათ 
კლასიკურ ხაზს გაჰყვეთ და მოამზადოთ 
მედოვიკი, იდეალი, ჩიტის რძე... ანდაც 
რამე ახალი სცადოთ, მაგალითად: სტა-
ფილოს ნამცხვარი (კურდღელს ხომ 
უყვარს სტაფილო), ანდაც ხილისა თუ 
კენკრის მუსისმაგვარი დესერტები. თუკი 
ცხობა გეზარებათ, ჩვენს საიტზე შეგი-
ძლიათ დაათვალიეროთ იმ დესერტების 
რეცეპტები, რომლებსაც გამოცხობა არ 
სჭირდება.

სასმელები
სასმლის შერჩევისას, უნდა გავითვა-

ლისწინოთ კურდღლის არისტოკრატული 
ბუნება. მას განსაკუთრებულად თბილი 
და სიყვარულით სავსე დამოკიდებულება 
აქვს სახლის მიმართ. შესაბამისად ძლი-
ერი ალკოჰოლური სასმელების მიღება 
სასურველია მხოლოდ მცირე რაოდენო-
ბით მაგალითად: კოქტეილი, წითელი ან 
თეთრი შუშხუნა ღვინო.

გირჩევთ არჩევანი შეაჩეროთ უალ-
კოჰოლო სასმელებზე. ეს შეიძლება იყოს 
ხილისა და კენკრის წვენი, კომპოტი, 
უალკოჰოლო კოქტეილები, ჩაი ან ყავა. 
2023 წლის სიმბოლოს განსაკუთრებით 
მოეწონება მცენარეული ჩაი პიტნით, ლი-
მონით ან ლაიმით.

რას მოგვიტანს კურდღლის წელი? 
შეძლებს თუ არა ის, რომ იყოს დიპლომა-
ტიური და მშვიდობისმყოფელი, როდესაც 
`სისხლისმსმელ~ ვეფხვს ჩაანაცვლებს?

2023 წელი ჩინური კალენდრით 
წყლის შავი (ლურჯი) კურდღლის ნიშ-
ნით ჩაივლის. ასეთი წელი 40 წელიწადში 
ერთხელ დგება. კურდღლის წელი დაი-
წყება 2023 წლის 22 იანვარს და დასრუ-
ლდება 2024 წლის 9 თებერვალს.

ძველი ჩინელები ამბობდნენ, რომ კუ-
რდღელი ნაყოფიერებისა და ხანგრძლივი 
სიცოცხლის, ერთდროულად ორ – ფიზი-
კურ და სულიერ სამყაროში ტრანსფორმა-
ციისა და გარდასახვის სიმბოლოა. ტრანს-
ფორმაცია ცვლილებებს უდრის. მაგრამ 
როგორი ცვლილებები გველოდება ახალ 
წელს?

კარგი სიახლეა ის, რომ 2023 წელი, 
ნებისმიერ შემთხვევაში, უფრო მშვიდო-
ბისმოყვარე იქნება, ვიდრე წინა წელი. 
მტაცებელი ვეფხვისგან განსხვავებით, 
კურდღელი მეგობრული არსებაა, რომელ-
საც ემპათია და თანაგრძნობა ახასიათებს.

იქ, სადაც ვეფხვი ემოციებს აფ-
რქვევდა და ჯიქურ იკვალავდა გზას, 
კურდღელი ლოგიკისა და დიპლომატიის 
ენაზე უფრო ეფექტურად ილაპარაკებს.

წყლის კურდღლის წლის მთავარი ტე-
ნდენციები

ჩინური ჰოროსკოპით, წყლის კურდ ღ-
ლის მახასიათებლებია:

გაბატონებული სტიქია – წყალი
კურდღლის სტიქია (წლის მფარველი) 

– ხე
ენერგიის ტიპი – ინი (ქალური)
ფერი – შავი, ლურჯი, ცისფერი.
ძველი ჩინელების თქმით, წყლის შავი 

კურდღელი მეგობრული, დიპლომატი, 
მკურნალი და ემპათიურია. მას სიცო-
ცხლის შენარჩუნებისა და გახანგრძლი-
ვების, ცოცხალი არსებების ფიზიკური და 
სულიერი ტკივილებისგან გათავისუფლე-
ბის, ნებისმიერი კონფლიქტისა და ჩხუბის 
მოგვარების სურვილი ამოძრავებს.

ვეფხვი ბიძგს აძლევდა კონკურენ-
ციას, ბრძოლას მიწიერი კეთილდღეო-
ბისთვის, კურდღელი კი წაახალისებს 
გულისხმიერებას, თანაგრძნობას, გუ-
ლმოწყალებას. თუ ადამიანები სხვებს 
დაეხმარებიან, კურდღელი მათ უამრავ 

პოზიტიურ ენერგიას, ახალ რესურსებსა 
და პრაქტიკულად შეუზღუდავ შესაძლებ-
ლობებს აჩუქებს.

გასაკვირი არაა, რომ სწორედ `და-
მზავებელი~ კურდღლის წელს საოცრად 
გაიზრდება ისეთი პროფესიებისა და საქ-
მიანობის მნიშვნელობა, რომლებიც დაკა-
ვშირებულია შერიგებასთან, სუსტების და-
ცვასთან. ის მფარველი გახდება ნებისმი-
ერი საქმიანობისა, რაც დაკავშირებულია 
მკურნალობასთან, ფსიქოლოგიასთან, დე-
დობასთან, ბავშვების აღზრდასთან, ბუნე-
ბასთან, სოფლის მეურნეობასთან, კვების 
პროდუქტების დამზადებასთან, სახლის 
მოწყობასთან. ასევე კავშირების დამყა-
რებასთან და კონფლიქტების მოგვარება-
სთან მსუბუქი, დიპლომატიური გზით.

კურდღლის მეორე მხარეა სისასტიკე 
და დაუნდობლობა ყველას მიმართ, ვისაც 
ნგრევა მოაქვს. ძალიან რთულად წავა იმ 
ადამიანების საქმე, რომლებიც აბინძურე-
ბენ გარემოს, დესტრუქციულად მოქმე-
დებენ სხვებზე, აყენებენ ფსიქოლოგიურ 
ან ფიზიკურ ზიანს ნებისმიერ ცოცხალ 
არსებას. ისინი დისონანსში შევლენ წლის 
მშვიდობისმოყვარე ენერგიასთან და მათი 
ნეგატიური მოქმედებები თვითონ მათ ბუ-
მერანგივით დაუბრუნდებათ.

როგორ ვიმოქმედოთ
წარმატების მისაღწევად

შავი კურდღლის წელი მგრძნობიარე 
მთვარის, უზადო ვენერასა და მისტიკური 
ნეპტუნის ძალაუფლების ქვეშ იმყოფება. 
2023 წელს ამ სამი პლანეტის კავშირი გა-
ნასახიერებს ჩვენი არსებობის სამი სფე-
როს გაერთიანებასა და ბალანსს – ბიო-
ლოგიურის, სოციალურისა და სულიერის.

ამა თუ იმ სფეროში გადახრა არა-
სტაბილურობისა და დისჰარმონიის, რეა-
ლობიდან მოწყვეტის ან, პირიქით, მატე-
რიალური საზრუნავით ზედმეტად დატ-
ვირთვის პროვოცირებას მოაწყობს. თუ გი-
ნდათ 2023 წელს წარმატებებს მიაღწიოთ, 
ეცადეთ წონასწორობა შეინარჩუნოთ.

ასტროლოგები შვიდ მნიშვნელოვან 
რჩევას გვაძლევენ:

რჩევა – ყურადღებით იყავით
კურდღელი ძალზე მგრძნობიარეა 

ირგვლივ განვითარებული მოვლენების 

მიმართ. ეცადეთ აქტიურად არ ჩაებათ 
სხვის საქმეებში, განვითარებულ მოვლე-
ნებში, უბრალოდ დააკვირდით გვერდი-
დან. შავი კურდღელი ხშირად გზავნის 
მნიშვნელოვან ინფორმაციას სხვადასხვა 
მინიშნებების მეშვეობით, ინტუიციის დო-
ნეზე, ამიტომ ყურადღებით იყავით.

დაუშვით ფაქტი, რომ 2023 წელს 
თქვენს ცხოვრებაში შეიძლება რაღაც 
მართლა საოცარი რამ მოხდეს. სხვა შემ-
თხვევაში არის რისკი, რომ მნიშვნელოვა-
ნმა გვერდით ჩაგიაროთ.

დევიზი – `აქ და ახლა~
წყლის სტიქია ყოველთვის არაპროგ-

ნოზირებადია. ის ყველასგან განსაკუთრე-
ბულ შინაგან დისციპლინასა და წესრიგს 
მოითხოვს. სწორედ ამიტომ კურდღლის 
წელიწადში გამოგადგებათ ნებისმიერი 
`ორგანაიზერი~ – პროგრამები, უბის წიგ-
ნაკები, საათი, კავშირის საშუალებები.

ასევე არაერთხელ მოგიწევთ მნიშვნე-
ლოვანი საქმეების დაწყებისა და დამთა-
ვრების მოსწრება, შესაძლოა, გქონდეთ 
შემჭიდროებული ვადების პრობლემა. 
წყლის შავი კურდღლის რჩევაა – არ გა-
დადოთ ხვალისთვის ის, რისი გაკეთებაც 
დღეს შეგიძლიათ.

გაითვალისწინეთ, რომ კარგად მო-
ფიქრებული სტრატეგიები და მოკლევადი-
ანი ამოცანები 2023 წელს უფრო წარმატე-
ბით შესრულდება, ვიდრე ბუნდოვანი და 
შორს მიმავალი გეგმები. გრანდიოზული 
ოცნებები და მიზნები ღრუბლებში მოცუ-
რავე დრაკონის წლისთვის გადადეთ.

წლის მეტაფორა –
`კურდღლის სორო~

კურდღლის სორო ხანგრძლივი და 
რთული გზის მეტაფორაა, რომელმაც 
ჭეშმარიტებამდე უნდა მიგიყვანოთ. თუ-
მცა ამ გზაზე ბევრი დაბრკოლება, ცდუ-
ნებაა, განსაკუთრებით, გამოუცდელი და 
უნებისყოფო ადამიანებისთვის. აქედან 
გამომდინარე, 2023 წელს უარი თქვით 
რისკებთან დაკავშირებულ საქმიანობაზე, 
ექსპერიმენტებზე. მტკიცედ იმოქმედეთ 
იმ სფეროებში, რომლებიც თქვენთვის 
ნაცნობი და გასაგებია, მაგრამ ძალიან 
ფრთხილად იყავით იქ, სადაც ნაკლები გა-
მოცდილება გაქვთ.

საფრთხე – ცდუნებები
წყლის კურდღელი ძალზე ცნო-

ბისმოყვარეა, მაგრამ არ აკლია სიფრ-
თხილე. ის არ დაეხმარება მას, ვინც 
თვითნებურად შეიხედავს `კურდღლის 
სოროში~, გადახტება გართობისა და ვნე-
ბების ახალ ჭაობში. გაითვალისწინეთ: სა-
ფრთხის შემცველი ინტერესები და მავნე 
ჩვევები შეიძლება დიდხანს გაგრძელდეს. 
ეს რომ თავიდან აიცილოთ, ზომიერების 
გრძნობა არ უნდა დაკარგოთ. წამიერი 
ვნებაც კი შეიძლება მყარ დამოკიდებუ-
ლებაში გადაიზარდოს. ეს ეხება ადამია-
ნებსაც და დესტრუქციულ საქციელსაც.

2023 წელი საუკეთესო დროა 
იმისთვის, რომ ჩაატაროთ კაპიტალური 
`რევიზია~ ირგვლივ მყოფებში და დაშორ-
დეთ მას, ვისაც ნგრევა მოაქვს, თქვენზე 

ან ადამიანებზე ზოგადად დამღუპველად 
მოქმედებს.

კმაყოფილება – 
`სილამაზე გადაარჩენს მსოფლიოს~

ვენერას ასპექტები 2023 წელს გაამ-
წვავებს მიზიდულობას სილამაზის, ფუ-
ფუნებისა და კმაყოფილების მიღებისკენ 
ყველაზე ხელმომჭირნე ადამიანებშიც კი. 
საუკეთესო წელია დროის სასიამოვნო 
გატარების, გარდერობის განახლებისა და 
კოსმეტიკური პროცედურებისთვის. შავი 
კურდღელი საშუალებას მოგცემთ, ნე-
ბისმიერი ნაკლი გამოასწოროთ თქვენშიც 
და ირგვლივ სივრცეშიც – მავნე ჩვევიდან 
დაწყებული ბინის დიზაინამდე და ყოფილ 
მტრებთან შერიგებამდე დამთავრებული.

`ლამაზად შვილის გამზრდელი, დედა 
მიცვნია ღმერთადაო~, – ხშირად გავიგონებთ 
ხოლმე დედებისადმი მიძღვნილ ვაჟა-ფშავე-
ლას ლექსის ამ უნიკალურ ფრაზას. დედის კა-
იქალობაზეა დამოკიდებული ოჯახის გამრა-
ვლება, ღირსება და მომავალი. მათ შვილები 
ყოველთვის სიყვარულითა და პატივისცემით 
მოიხსენიებენ ხოლმე. ერთ-ერთი ჩვენი თანა-
მემამულე, აწ გარდაცვლილი პოეტი ზაქრო 
ბუთიაშვილი თავისი `სულის მარგალიტებში~ 
ხშირად ახსენებს დედის ვალს ოჯახის და ქვე-
ყნის წინაშე და ამბობს: `მთელი ცხოვრება 
თან მდევდა ფიქრი ერთ ქალზე, ვალი რით 
მეზღა, ვინც სიცოცხლე სიმწრით მაჩუქა და 
ბოლოს მივხვდი: აზრი არ აქვს ფიქრს დე-
დის ვალზე, – სიყვარულს ვინ ზღავს, დედამ 
შვილზე რომ გააჩუქა?!~

მრავალშვილიანობა ხომ ოჯახის სიძლი-
ერეა. ჩვენს რაიონში არიან ოჯახები, რომ-
ლებიც მრავალშვილიანობით გამოიჩევიან. 
ერთ-ერთი მათგანია ყვარლის პირველი სა-
ჯარო სკოლის ისტორიის მასწავლებელი, 
მრავალშვილიანი დედა, ქალბატონი მაია ბუ-
რდიაშვილი, რომელიც გვესაუბრება შვილე-
ბის აღზრდასა და ქალის მოვალეობებზე.

– ქალბატონო მაია, ოთხი შვილის დედა 
ბრძანდებით, რა ასაკში შექმენით ოჯახი და რა 
მიგაჩნიათ ოჯახის სიმტკიცის საფუძვლად?

– ვფიქრობ ოჯახის შექმნისთვის მთავარი 
სიყვარული, ურთიერთპატვისცემა და ღირსე-
ული დამოკიდებულებაა. შეიძლება ნებისმიერ 
ასაკში შეძლოს ადამიანმა ამ ღირებულებებით 
შექმნას ოჯახი და გაუფრთხილდეს კიდეც. მა-
გრამ ჩემი სუბიექტური მოსაზრებით ვთვლი, 
რომ ოჯახის შექმნისათვის გარკვეული ასაკია 
მისაღები, ვინაიდან გადაწყვეტილების მიღე-
ბის დროს ადამიანი უნდა იყოს მყარი საკუ-
თარი არჩევანისას. შეიძლება აღნიშნულის 

დიახ, თითოეული ჩვენთაგანის და ჩვენი ქვეყნის 
გადამრჩენი სიყვარული, ურთიერთპატივისცემა 

და ერთმანეთის მხარში დგომაა

გათვალისწინებამ განაპირობა, რომ თავად მე 
ოჯახი 25 წლის ასაკში შევქმენი.

– ადრე თუ გიფიქრიათ, რომ მრავალშვი-
ლიანი დედა გახდებოდით?

– წინასწარ ვერაფერს განსაზღვრავ. 
ცხოვრება მოულოდნელობებითაა სავსე და 
არავინ იცის როგორ წარიმართება პირადი 
მომავალი. თუმცა ვაღიარებ, რომ მრავალშვი-
ლიანობის სურვილი ყოველთვის მქონდა, ვი-
ნაიდან მშობლების საიმედო საყრდენნი არიან 
და, რაც უფრო მეტნი იქნებიან, მოხუცებუ-
ლობის ჟამს უფრო მეტადდ შეუმსუბუქებენ 
მშობლებს იმ ტვირთს, რომელიც მრავალშვი-
ლიანობამ დააკისრა დედას და მამას.

– ყოველთვის ვამბობთ, რომ შვილი ვერა-
სდროს გადაუხდის დედას იმ ამაგს, რაც მან 
დასდო თავის შვილს.

– დედისადმი ამაგის გადახდა შეუძლე-
ბელია, მაგრამ, ვფიქრობ, დედა მაშინ იქნება 
ბედნიერი როცა ჩათვლის, რომ შვილმა მისი 
ამაგი დააფასა, როცა შვილი სწორი გზით წა-

რმართავს თავის ცხოვრებას. ცხოვრების გზა 
ხომ სირთულეებითაა სავსე. ვფიქრობ, რომ 
დედის სახეზე ღიმილი გაჩნდება მაშინ, როცა 
მისი შვილი ისე გაივლის ამ გზას, რომ შუბ-
ლზე არასდროს გაიწყვეტს ნამუსის ძარღვს.

– ვინ გეხმარებოდათ შვილების აღზრ-
დასა და საქმის შემსუბუქებაში?

– იმ შემთხვევაშიც კი, როცა შვილი და-
ოჯახდება, დედა მაინც ვერ იხსნის მშობლის 
ტვირთს. ასე მოხდა ჩემს შემთხვევაშიც. დედა 
ყოველთვის იდგა ჩემს გვერდით და ცდი-
ლობდა შეემსუბუქებინა ჩემთვის ის სასიამო-
ვნო ტვირთი, რომელსაც ოთხი შვილის მოვლა 
და აღზრდა ჰქვია.

– რამდენად აკმაყოფილებს თქვენი და მე-
უღლის ბიუჯეტი მრავალშვილიან ოჯახს?

– მიმაჩნია, რომ რამდენიც არ უნდა იყოს 
ფინანსური შემოსავალი, მაინც საკმარისი არ 
იქნება ოჯახისთვის, თუ დიასახლისი ოთარა-
ანთ ქვრივის `ხუთი ქისით~ არ იხელმძღვანე-
ლებს. ე.ი. აუცილებელია ოჯახის ბიუჯეტის 
სწორი დაგეგმვა და მართვა. თუმცა დღეს ბე-
ვრია გაჭირვებული ოჯახი, რომელთა შემოსა-
ვალი `ხუთ ქისაში~ ვერ განაწილდება და მხო-
ლოდ არსებობისთვის არის განსაზღვრული.

– ქალბატონო მაია, ჩვენ ვიცით, რომ 
დაცული გაქვთ დისერტაცია და გარკვეული 
წლები მუშაობდით იაკობ გოგებაშვილის სახე-
ლობის თელავის სახელმწიფო უნივერსიტეტში 
და კითხულობდით ლექციებს ისტორიის კათე-
დრაზე. როგორ უთავსებდით ერთმანეთს ოჯა-
ხსა და სამსახურებრივ მოვალეობებს?

– როდესაც გაქვს სურვილი და მოტივა-
ცია, რომ გაიფართოვო ცოდნა და მიაღწიო წა-
რმატებებს, მაშინ უფლის შემწეობით გეძლევა 
ძალა და ნებისყოფა დასახული მიზნის მისაღ-
წევად. მთავარია დროის სწორი განაწილება, 
შრომისმოყვარეობა და მიზანსწრაფულობა.

– რა აზრის ხართ განათლების სისტე-
მაში გატარებული რეფორმების შესახებ?

– მიმაჩნია, რომ ვერანაირი რეფორმა 
ვერ შეცვლის მასწავლებლის სიტყვას და მის 
ურთიერთობებს მოსწავლეებთან. სწავლე-
ბაში მზა რეცეპტები არ არსებობს. ნებისმი-
ერი რეფორმა უნდა მიესადაგოს იმ გარემო 
პირობებს, სადაც უხდება მასწავლებელს 
მოღვაწეობა. მუშაობის პროცესში უნდა გა-
ვითვალისწინოთ მოსწავლეთა ინდივიდუა-
ლური თავისებურებები და შევძლოთ მათში 
დამოუკიდებელი აზროვნების განვითარება. 
ასევე აუცილებელია სწავლებასთან ერთად 
ვიზრუნოთ მომავალი თაობის ღირსეულ 
აღზდაზე. მასწავლებლის პროფესია საპასუ-
ხისმგებლო და სასიამოვნოდ მძიმე ტვირთია. 
სამწუხაროდ, ხშირად ხდება მასწავლებლის 
ღირსების შელახვა სოციალურ ქსელებში. 
ზოგჯერ ავიწყდებათ, რომ `ერი, რომელიც 
მასწავლებელს პატივს არ სცემს, დასაღუპა-
ვად განწირულია~.

– რას გვეტყვით პროფესიული განათლე-
ბის შესახებ? 

– `განა ყველა, რაც ძველია, კაცთაგან 
საწუნარია?~ აღნიშნულიდან გამომდინარე, 
ვფიქრობ კარგი იქნება, თუ ძველი მეთოდი, 
რომლის თანახმადაც ცხრა კლას დამთავრე-
ბულთა ნაწილი მიაშურებდა პროფესიულ სა-
სწავლებლებს, კვლავ აღდგება. დიახ, დღეს 
ჩვენს ქვეყანას აუცილებლად სჭირდება 
პროფესიონალები ყველა დარგში. ახალგაზ-
რდებმა სერიოზული არჩევანი უნდა გააკე-
თონ და დაეუფლონ სასურველ პროფესიებს. 
ეს იქნება ჩვენი ქვეყნის უკეთესი მომავლის 
საწინდარი. ილიას თქმისა არ იყოს: `მარტო 
იგი შრომაა, იგი გარჯაა ნაყოფიერი, რომლის 
სათავეც საკუთარი თაოსნობაა და ძალღონე 
– საკუთარი მარჯვენა~.

– რას უსურვებდით საახალწლოდ თქვენს 
საყვარელ ადამიანებს, ახალგაზრდებს, დე-
დებს და კოლეგებს?

– უფალმა ბრძანა `ითხოვდეთ და მოგე-
ცემათო~, მეც შევთხოვ არსთა გამრიგეს, რომ 
ჩემს საყვარელ ადამიანებს, მოსწავლეებს, 
კოლეგებს და ქართველ დედებს, ჰქონდეთ 
ჯანმრთელი და ბედნიერი სიცოცხლე. ვა-
ჟა-ფშაველამ კლდეს ათქმევინა `გიყვარდეთ 
ადამიანებო ერთმანეთიო~. დიახ, თითოეული 
ჩვენთაგანის და ჩვენი ქვეყნის გადამრჩენი 
სიყვარული, ურთიერთპატივისცემა და ერთ-
მანეთის მხარში დგომაა. ვინატრებდი `მომა-
დლე ქართველს ქართვლის ნდობა და სიყვა-
რული და აღუდგინე მშვენიერი ესე მამული~.

– გმადლობთ საინტერესო საუბრისათვის 
თქვენს და ყველა მრავალშვილიან ოჯახს მო-
გილოცავთ ახალ, 2023 წლის შემობრძანებას 
და გისურვებთ გამრავლებას, სიხარულსა და 
ბედნიერ ახალ წელს.

დალი ტატულიშვილი

მოსავლიან ვენახში გაცდენილი ადგი-
ლების შევსება წარმოებს ნამყენი ნერგის გა-
მორგვით და ვაზის გადაწვენის სხვადასხვა 
წესის გამოყენებით.

ვაზის გამორგვა
ვაზის გამორგვა მოსავლიან ვენახში იმ 

შემთხვევაში უნდა გამოვიყენოთ, როდესაც 
მწკრივს თანმიმდევრობით რამდენმე ვაზი 
აკლია. ამ შემთხვევაში, მოცდენილ ადგი-
ლას გაკეთდება ზოლებრივი პლანტაჟი, 
ამოიღება 50-60 სმ სიღრმის ორმო. ორმოს 
ფსკერზე, 20-30 სმ სიმაღლეზე, ჩაიყრება 
განოყიერებული ფხვიერი მიწა, კარგად გა-
ნვითარებულ ერთ-ორ წლიან დაპარაფინე-
ბულ ნერგს შეეკვეცება ფესვები 10-12 სმ-ის 
სიგრძეზე და ორმოში განლაგდება თავისი 
მიმართულებით. მიეყრება ფხვიერი მიწა და 
დაიტკეპნება. დარგვის შემდეგ ვაზი აუცი-
ლებლად უნდა მოირწყოს.

უკეთეს შედეგს იძლევა ვეგეტაციის 
პირველ ეტაპზე ტორფნეშომპალიან ქილაში 
გამოყვანილი მწვანე ნერგის გამორგვა. 
ახალგამორგულ ნერგს მიედგმება ჭიგო. გა-
ნსაკუთრებული ყურადღება უნდა მიექცეს 
წამლობას მავნებელ-დაავადებათა წინააღ-
მდეგ, სარეველების მოსპობისა და მოვლის 
სხვა ღონისძიებებს.

სრულმოსავლიან ვენახში გაცდენილი 
ადგილის შევსების მიზნით მაღალეფექტუ-
რია მწვანე ყლორტის გადაწვენა; რეკომე-
ნდებულია, აგრეთვე, მეჩხერი ადგილის შე-
ვსება მომწიფებული რქის, ვაზის მთლიანი 
გადაწვენით, აგრეთვე მხრის გაგრძელებით, 
ანუ გადახეივნებით.

მწვანე ყლორტის გადაწიდვნა
ვენახის პირველი გაფურჩქვნის დროს 

შეირჩევა და საყრდენზე აღიზრდება გადა-
საწვენად ვარგისი ყლორტი. უმჯობესია იგი 
შტამბის ქვედა ზონის ამონაყარი იყოს, რო-
მელიც კარგად ვითარდება და აღიზრდება 

გაცდენილი ადგილების შევსების წესები

ქართული კევრი – უძველესი 
კულტურული მონაპოვარი

ჭიგოზე, ან შპალერის რომელიმე მავთულზე, 
გაცდენილი ადგილის მხარეს.

მწვანე ყლორტის გადაწვენა უმჯობე-
სია ივლისის მეორე ნახევარში. ყლორტების 
ჩაწიდნულ ნაწილს შეეცლება ფოთლები, 
პწკალები და ნამხრევები, არხში ჩაწვენილ 
ყლორტს მიეყრება ფხვიერი მიწა, დაესხმება 
წყალი, შეედგმება ჭიგო და ყლორტი განა-
გრძობს ზრდას.

რქის გადაწიდვნა
დანაკლისი ვაზის შესავსებად რქის გა-

დაწიდვნა ხდება შემდეგნაირად: იმ ადგი-
ლამდე, სადაც ახალი ვაზი უნდა ამოიყვანონ, 
გაითხრება 40 სმ სიღრმის არხი, ფსკერზე იყ-
რება ფხვიერი, განოყიერებული მიწა, შემდეგ 
არხში ფრთხილად გადავაწვენთ რქას, რომ-
ლის ზედა ნაწილს ამოვიყვანთ სასურველ 
ადგილას და გავსხლავთ ორ-სამ კვირტზე, 
შევუდგამთ ჭიგოს და ვამაგრებთ შპალერის 
მავთულზე. განვითარებული ყლორტები 
აღიზრდება ჭიგოზე ვერტიკალურად, ხოლო 
შემდეგ შპალერის ზედა მავთულზე ჰორი-
ზონტალურად გადაწვენილ რქას მოხრის 
ადგილზე კვირტები უნდა შევაცალოთ.

ვაზის მთლიანი გადაწიდვნა
გადასაწვენად შეირჩევა სასურველი 

ჯიშის მოსავლიანი და ნორმალური ზრდის 
ვაზი, რომელიც ზაფხულის განმავლობაში 
თავგადაუჭრელი და ცაგაუხსნელი დარჩება. 
ასეთი ვაზის ძირთან გაითხრება 40 სმ სიღ-
რმისა და 50 სმ სიგანის სასურველი სიგრ-
ძის არხი, რომელშიც მთლიანად გადაწვება 
ვაზი. ერთი რქა ამოიყვანება გადაწვენილი 
ვაზის ძირზე, ხოლო მეორე სასურველი მან-
ძილის დაცილებით. არხი ივსება განოყიერე-
ბული ფხვიერი მიწით, ნიადაგის ზემოთ და-
ტოვებული რქები გაისხვლება 2-3 კვირტზე 
და შეედგმება ჭიგო.

არ უნდა დაგვავიწყდეს, რომ გადაწიდვ-
ნისას ვაზი გადადის საკუთარ ფესვზე და მო-

სალოდნელია ფილოქსერასგან დაზიანება, 
რის გამოც საწარმოო ვენახში ამ ღონისძი-
ების გამოყენება რეკომენდებული არ არის.

ვაზის მხრის გაგრძელება
ანუ გადახეივნება

აგროტექნიკის მაღალ ფონზე, ძლიერი 
ზრდის პირობებში, გადახეივნება საუკე-
თესო შედეგს იძლევა, როგორც გაცდენილი 
ადგილის შესავსებად, ისე მოსავლიანობის 
გასადიდებლად. გამეჩხერებული სრულმო-
სავლიანი ვენახის შევსების ეს წესი გუ-
ლისხმობს მუდმივი მხრის გაგრძელებას 
მოცდენილ ადგილამდე, უახლოესი ორი 
ვაზიდან. ე.ი. გადახეივნებას ერთი ან ორი 
დანაკლისი ვაზის შესავსებად.

მუდმივი მხრის გამოყვანა და მასზე 
სასხლავი რგოლების შექმნა შეიძლება და-
ვაჩქაროთ ხელოვნურად გამოწვეული ნა-
მხრევების გამოყენებით. ამ შემთხვევაში 
საჭიროა გადასახეივნებელი ყლორტის ჰო-
რიზონტული აღზრდა შპალერის პირველ მა-
ვთულზე, სასურველი სიგრძის შემდეგ ძირი-
თად ყლორტს წაეწყვიტება წვერი და მასზე 
განვითარებული ნამხრევები აღიზრდება 
ვერტიკალურად.

გასხვლის დროს ნამხრევები გამოიყე-
ნება სამამულედ და სანაყოფედ. გადახეივ-
ნებული ვაზის მუდმივ მხარზე სხვლის დროს 
იქმნება რამდენიმე სასხლავი რგოლი, რო-
მელთა რაოდენობა დამოკიდებულია ვაზის 
ზრდა-განვითარების სიძლიერეზე, ჯიშის 
ბიოლოგიურ თავისებურებასა და აგროტექ-
ნიკის დონეზე.

აღნიშნული ღონისძიებების გატარებით 
დროულად აღმოიფხვრება მეჩხერიანობა 
და ფართობის ერთეულზე შენარჩუნებული 
იქნება ყურძნის მოსავალი.

მევენახეობა – აგროტექნოლოგია
/რედ. ლევან უჯმაჯურიძე;

აკად. ნოდარ ჩხარტიშვილის
საერთო რედაქციით/

ხორბლეულის სალეწი იარაღი – 
კევრი ქართველი ხალხის ერთ-ერთი 
უძველესი კულტურული მონაპოვა-
რია. ჩვენმა წინაპრებმა მის დამზა-
დებაში თავისი მდიდარი ემპირი-
ული ცოდნა ჩააქსოვეს, რომელიც 
მრავალსაუკუნოვან ტრადიციასა 
და პრაქტიკულ საქმიანობაზე იყო 
დაფუძნებული.

სულხან-საბა ორბელიანის გან-
მარტებით – `კევრი სალეწი ფიცა-
რია~. კევრს, ქართლში, სვანეთში, 
მესხეთში და სხვა კუთხეებში, უმ-
თავრესად, ფიჭვის ხისგან ამზადებ-
დნენ. ფიჭვის უპირატესობა სხვა 
ჯიშის ხეებთან შედარებით იმაში 
მდგომარეობს, რომ ხალხის შეხედუ-
ლებით იგი ადვილად სათლელი და 
`თვისებიანი~ ხეა; სიცხეში ფიჭვის 
ხის კევრი კოხებს მაგრად `იჭერს~ 
და ხმარებაში მას `პირი~ და `ძარ-
ღვები~ უჩნდება, რაც ხელს უწყობს 
თავთავის გაჭრა – დაფშვნას. თუ 
ფიჭვის ხე არ ჰქონდათ, მაშინ ნაძვს 
იყენებდნენ. რაც შეეხება კახეთს, 
აქ კევრისათვის ფოთლოვანი ჯიშის 
ხეებიც გამოიყენებოდა, კერძოდ 
იფანი და თელა.

საკევრედ შერჩეულ ხეს ცუ-
ლით მოჭრიდნენ და წალდით გა-
სხეპდნენ. დაუბამდნენ უღელ ხარს 
და დამორილ `საკევრე ხეს~ სახლში 
მიიტანდნენ. ორი-სამი დღის შე-
მდეგ დაიწყებდნენ კევრის გათლას. 
საკევრე ხეს გადაზომავდნენ, ორი 
არშინი (1 არშინი 71 სმ.) `საკოხე~ 
(კოხი – საკევრე ქვა, კევრის ძირის 
მოსაჭედად ხმარობდნენ) და ერთი 
არშინი კევრის `ყელის~ (თავი) 
ადგილი იყო. ბამბის ძაფს დანაყილ 
ნახშირში გაავლებდნენ, საკევრე 
მორის თავსა და ბოლოში გადაჭი-
მავდნენ და `საკევრე ხაზს~ აღნიშ-
ნავდნენ ე.ი. საიდანაც `კევრს ამო-
იყვანდნენ~.

კევრის დამზადებისას კარგი 
ოსტატი ცულით `კევრის თავს~ 
ამოხრიდა, რადგან კალოზე მუშა-
ობის დროს `თავაწეული~ კევრი 
ნამჯას არ იხვეტდა. კევრის `სამუ-
შაო პირი~ საორხელო ხელეჩოთი 
ითლებოდა, სანამ `კევრის სისქეზე~ 
(სამი თითი) არ დავიდოდნენ. კევ-
რის `სამუშაო პირი~ ძიგძაგებად ან 
ცერად იხაზებოდა, ხოლო `საკოხე~ 
ადგილს სატეხით ამოიღებდნენ.

სამეცნიერო ლიტეტრატურაში 
ცნობილია, რომ კევრის ლეწვითი 
უნარიანობისათვის დიდი მნიშვნე-
ლობა აქვს კევრის `მოკოხვის~ ტექ-
ნიკას და მასალას. სპეციალისტები 
ანსხვავებენ `მოკოხვის~ სამ სახე-
ობას: 1) კოხი, 2) კოხი–რკინა და 3) 
რკინა. საქართველოში უმთავრესად 
ორი სახის `მოკოხვა~ დასტურდება: 
კოხი და კოხი – რკინით.

ოსტატები ამ მხრივ საგულდა-
გულოდ არჩევდნენ კევრის კოხს. 
ბორჯომის ხეობაში კევრის `მოსა-
კოხად~ ხმარობდნენ მაგარი ჯიშის 
`წყლის ლიპ ქვას~, ხოლო ატენელი 
მეკევრეები მდინარე მტკვრის რიყი-
დან ეზიდებოდნენ მუშტის სიდიდის 
მაგარი ჯიშის `ნაჩვრეტ–ნაჩვრეტ~ 
ქვას, რომელსაც წითელი ფერი 
დაჰკრავდა. კახელი მეკევრეები კი 
მდინარეების ალაზნისა და იორის 
მიდამოებში ნახულობდნენ შესაბა-
მისი ხარისხის მაგარ ქვას.

საკოხე ქვას გუთნის საკვეთე-
ლით ამტვრევდნენ – `ანაფოტებ-
დნენ~, იმ ზომაზე როგორიც სა-
კოხე იყო და ხის ხვედის დატრყმით 
აწყობდნენ საკოხეში კოხს, რათა 
`სამჭრელო პირი~ ანუ `ფხა~ არ 
გაფუჭებოდა. კოხებს ისე გააწყობ-
დნენ, რომ ყველა კოხს (ქვა) `ბჯა 
გაეტეხა~ და თავთავი `გაეჭრა~ ანუ 
გაელეწა.

ჩვენმა წინაპრებმა იცოდნენ 
მრგვალი, ოთხკუთხა ან რომბისე-
ბური, სწორი და ბრტყელი კოხებით 
კევრების გაწყობა. დაკოხილ ფიც-
რებს ერთმანეთზე მიაწობდნენ და 
ხის რიკით შეაერთებდნენ. კევრს 
`ზურგზე~ გასამაგრებლად თავსა 
და ბოლოში ორ `უღელს~ დააკრავ-
დნენ. კევრის `სათავო უღელზე~ გა-
უკეთებდნენ ღვედს, რომლის საშუ-
ალებით გამწევ ძალას დაუბამდნენ 
და კალოზე გაიტანდნენ.

საქართველოს სხვადასხვა 
კუთხეებში ხმარებაში იყო: ერთი, 
ორი და სამ ფიცრიანი კევრები. 
მათ შორის უფრო ორი ფიცრისაგან 
შეკრული კევრები იყო გავრცელე-
ბული. კევრში გამწევ ძალად უღელ 
ხარს ან ცხენებს აბამდნენ, კამეჩის 
შებმა კი იშვიათი იყო. ხალხის გაგე-

ბით კამეჩი ზამთარში სიცივეს და 
ზაფხულში სიცხეს ვერ იტანდა.

ახალ, `ხამ~ კევრს კალოზე გა-
ტანის დროს ზურგზე ხის პატარა 
ჯვარს დაასვამდნენ, რომ თვალი 
არა სცემოდა კალოს. იცოდნენ 
ახალ კევრზე თონის პურისა და 
მარილის დადება, რაც ხალხის გა-
გებით ოჯახს ბარაქას მოუტანდა. 
საყურადღებოა ასევე კევრის დაო-
ბებულ პურზე `შეყენება~ და გადა-
ტარება, რაც მორწმუნეთა აზრით 
ხვავს მოიტანდა.

როგორც ეთნოგრაფიული 
მასალებით ირკვევა, XIX საუკუნის 
მიწურულისთვის გამზადებული კე-
ვრი 4 ჩანახი, ხოლო დაუკოხავი 2,5 
ჩანახი პური ღირდა (1 ჩანახი დაა-
ხლოებით 8 კგ-ს უდრიდა). ხე–ტყით 
მდიდარი ხეობების მოსახლეობა 
თავიანთი ნახელავით ამარაგებდა 
სამიწათმოქმედო რაიონებს და 
აწარმოებდა ხის ნაკეთობათა გადა-
ცვლას მათთვის საჭირო პროდუქ-
ტებზე, უმთავრესად ჭირნახულზე.

აღსანიშნავია, რომ უძველესი 
სამეურნეო იარაღი – კევრი საქა-
რთველოს ტეროტიროაზე ადრე-
ული პერიოდიდან ჩანს. მისი ნაშ-
თები ნაპოვნია ძველი იბერიის მი-
წათმოქმედების ისეთ ცენტრებში, 
როგორიცაა მცხეთა, ხოვლე, ცხინ-
ვალი, უფლისციხე და სხვა.

ამათგან ყურადღებას იქცევს 
ის ფაქტი, რომ მცხეთის, უფლისცი-
ხის და ცხინვალის სამარხებში კე-
ვრებზე მიცვალებულები ესვენა. 
`მცხეთური კევრი~ ძვ. წელთაღრი-
ცხვის VIII–VI საუკუნეებით, ხოლო 
`უფლისციხური კევრი~ ძვ. წელთა-
ღრიცხვის III–I საუკუნეებით თა-
რიღდება.

აღმოსავლეთ საქართველოს 
ტერიტორიაზე არქეოლოგიური 
გათხრების შედეგად კევრების შეს-
წავლას იმ მოსაზრებამდე მიჰყავს 
მკვლევარები, რომ მათი გაჩენა-გა-
ვრცელების დრო გვიან ბრინჯაოსა 
და ადრეული რკინის ხანას მივა-
კუთვნოთ, (ძვ.წ. XIV–XI ს.ს.). ამ მო-
საზრებას ამართლებს ერთი მხრივ, 
აღმოჩენილი, მაღალოსტატურად 
გათლილ-დამზადებული კევრები 
და კევრის ნაშთები, ხოლო მეორეს 
მხრივ ის გარემოება, რომ აღნიშ-
ნული პერიოდისათვის აღმოსა-
ვლეთ საქართველოს მიწა-წყალზე 
სახლობდა მიწათმოქმედი, მესა-
ქონლე, მეტალურგიაში გაწაფული 
მეომარი მოსახლეობა.

სპეციალურ ლიტერატურაში სა-
ლეწი იარაღები ორ ჯგუფად იყოფა: 
პირველ ჯგუფში შედის სალეწი 
იარაღი რომაული `ტრიბულუმ~, 
რომელიც ქართული კევრის მაგავ-
სია, მეორე ჯგუფში კი – სემიტური 
წარმოშობის პუნიკური სალეწი ია-
რაღი `პლოსტელუმ პუნიკუმი~.

კავკასიაში ორივე ჯგუფის 
სალეწი იყო ხმარებაში. საქართვე-
ლოში, როგორც არქეოლოგიური, 
ისე ეთნოგრაფიული მონაცემებით 
ჩანს, რომ გავრცელებული ყოფილა 
მხოლოდ `ტრიბულუმის~ ტიპის სა-
ლეწი იარაღი, ე.ი. კევრი. რაც შეე-
ხება მეორე სახის სალეწს – `პლო-
სტელუმ პუნიკუმს~, კავკასიაში 
მხოლოდ სომხეთშია დამოწმებული.

ისტორიულ წყაროებში ადრე 
გამოთქმული იყო აზრი, რომ სალეწი 
იარაღი რომაელთა მონაპოვარიაო, 
რადგან ამ იარაღის გამოყენება რო-
მაელებში ძველი წელთაღრიცხვის 
II საუკუნით თარიღდება. მაგრამ 
დღეისათვის ეს მოსაზრება მოძვე-
ლებულად და არასწორად უნდა 
მივიჩნიოთ. ახლად აღმოჩენილი არ-
ქეოლოგიური თუ ისტორიული მო-
ნაცემების შედეგად ირკვევა, რომ 
კევრი საქართველოს ტერიტორიაზე 
უძველესი ხანიდან (გვიანი ბრინჯა-
ოსა და ადრეული რკინისა) გამოი-
ყენებოდა. ასეთი სიძველის სალეწი 
იარაღი სხვაგან არსად არ გვხვდება.

ღვთის განგებით, ყოველივე 
ზემოთ აღნიშნული იმაზე მიუთი-
თებს, რომ კევრი ქართველი ხალხის 
ერთ-ერთი უძველესი მონაპოვარია, 
რომ ჩვენში სამიწათმოქმედო კულ-
ტურა და მისი შესაბამისი იარაღე-
ბის ხელობა მაღალ დონეზე იდგა.

ჩვენთან არს ღმერთი!
ოთარ დავითაშვილი,

ყვარლის მუნიციპალიტეტის 
`მედია-ცენტრის~ დირექტორის 

მოადგილე, ა (ა)იპ ფაზისის 
აკადემიის კახეთის მხარის 

რეგიონალური ცენტრის 
ხელმძღვანელი

ირიჟრაჟა...
ღამეს ჯერაც ვერ მიეღო გადაწყვე-

ტილება, რომ ძილით დაღლილი ქვეყანა 
გაეღვიძებინა. 

მისი ბჭობა მზეს შეეწყვიტა... ნე-
ლ-ნელა, ჯერ ცარგვალი გაენათებინა, 
მერე – მიწა. ერთმანეთს ენაცვლებოდნენ 
გიშრის ღამე და საფირონის დღე.

იღვიძებდა გურიის ულამაზესი სო-
ფელი ზომლეთი და ამ სოფლის მშვენება, 
დიდებული ბუმბერაზი სამასწლოვანი 
წიფლის ხე, რომელიც, რომ იტყვიან, სო-
ფლის სავიზიტო ბარათი იყო! 

ამ უზარმაზარი წიფლის გარშემოწე-
რილობა სულ ცოტა ოთხი მეტრი მაინც 
იქნებოდა. იგი განმარტოებით იდგა ია-
გორ მგელაძის ფერდობიანი ეზოს ყვე-
ლაზე დაბალ ადგილზე. ძნელია, სიტყვე-
ბით იმის გადმოცემა, თუ როგორი იყო ეს 
ხე. მისი ტოტები, ერთნაირად თანაბრად 
გაშლილიყო ყველა მიმართულებით და 
უზარმაზარ ქოლგას მოგაგონებდათ. 
იგი მთელ ამ არემარეს ავსებდა, ასეთი 
მოცულობის გამო და იშვიათი სანახავი 
იყო. ალბათ, ძნელი წარმოსადგენია, რომ 
მიდამოს ერთი ხე ავსებდა და მთელი 
ტყის ასოციაციას ქმნიდა. უქარობაში 
მისი სილამაზის აღწერა უბრალოდ, შე-
უძლებელი იყო. უზარმაზარი ტოტებიც 
კი გარინდულიყვნენ, მაგრამ ოდნავი სიო 
წამოუბერავდა თუ არა, უცებ იცვლე-
ბოდა წიფელი. ერთად აჩურჩულდებოდ-
ნენ ტოტები, ერთმანეთს აჰყვებოდნენ 
ფოთლები. ფოთოლთა ჯარის შრიალი 
ერთ სიმფონიად იქცეოდა და მთელ არე-
მარეს ავსებდა.

როცა ფერდობზე ნისლი ჩამოწვე-
ბოდა და ირგვლივ აღარაფერი ჩანდა, 
წიფელი ერთს შეიბერტყავდა ძლიერ ტო-
ტებს და ნისლიც უცებ გაიფანტებოდა!

დილა ტოროლას სტვენით იწყებოდა, 
მას მერცხალი ეხმიანებოდა ჭიკჭიკით, 
ჟღურტულებდნენ პატარა ბარტყებიც, 
ბუდეებიდან თავს ამოჰყოფდნენ და გა-
რემოს ათვალიერებდნენ, თითქოს ცხო-
ვრებას სწავლობდნენ. 

შეუძლებელია იმ სილამაზის აღ-
წერა, რაც წიფლის ამ გამოღვიძებას თან 
ახლდა. დილაადრიან, მზე ოდნავ გამოა-
ნათებდა თუ არა, იხუვლებდნენ ფრინვე-
ლები. ხის უზარმაზარი ტოტებიდან ცაში 
აიჭრებოდა აურაცხელი ჩიტი, თითქოს, 
დირიჟორმა ჯოხი აუქნიაო და დავლურს 
უვლიდნენ ჰაერში; თავს დასტრიალებ-
დნენ მშობელ წიფელს და ათასგვარ 
ხმაზე უმღეროდნენ. 

ასეთი მშვენიერების ხილვის ბედნიე-
რება, იშვიათად თუ ეღირსება ადამიანს!

იღვიძებდა ბუნება და წიფლის გაღ-
ვიძებაც განსაკუთრებით უხაროდა მის 
ძირას მორაკრაკე მესაიდუმლე და ერთ-
გულ მეგობარს, ანკარა წყაროს!

წყაროს წყალი, სპეციალურად გა-
მოჭრილ, დაახლოებით ერთ ტონამდე ტე-
ვადობის ქათქათა თეთრ, წყალგაუმტარ 
კლდის ფიქალში გროვდებოდა და ყველა-
ფერი ეს, რა თქმა უნდა, მარტო ბუნების 
დამსახურება კი არა, ადამიანის ხელის 
დახმარებით, ჭკვიანურად იყო მოფიქრე-
ბული და შესრულებული. აუზს, ზედმეტი 
წყლის გასატარებელიც ისე ჰქონდა 
მოწყობილი, რომ მასში ერთ ტონამდე 
წყალი სისტემატურად იდგა. წიფლის 
ხის მიწის ზედაპირზე ამოზიდული ფე-
სვებიც, წყაროს თავზე ისე მოხერხებუ-
ლად იყო განლაგებული, რომ მორაკრაკე 
წყლის მსურველს შეეძლო, ერთი მეტრის 
სიღრმეში შეეყო ხელი და სპეციალური 
ჭურჭელი, პირდაპირ წიფლის ფესვების 
ბუნებრივ ტერასაზე, შეედგა წყლისთვის.

წყაროს და წიფელს უანგაროდ უყვა-
რდათ ერთმანეთი. სანაცვლოდ არაფერს 
ითხოვდნენ. მათი ურთიერთობა, ალბათ, 
ერთადერთი შემთხვევა იყო იმის გამო, 
რომ ხე და წყარო ბევრს უნახავს ერთმა-
ნეთის გვერდით, მაგრამ ხის ფესვებიდან 
გამომდინარე წყარო, რომელიც `აუზს 
ქმნიდა~, არავის ახსოვს.

აქ, სოფლის უბნების გზაგასაყარი 
იყო და ყოველთვის განსაკუთრებით ბე-
ვრი ხალხი მიმოდიოდა.

ერთი სიტყვით, ეს ნამდვილი სიცო-
ცხლით სავსე გარემო იყო!

აქაურები ამ ადგილს `იაგორის სა-
ცივს~ უწოდებდნენ. ეს სახელწოდება 
შემთხვევით არ მოუგონიათ. წყარო იქა-
ური გლეხის, იაგორ მგელაძის საკარმი-
დამო ნაკვეთში მდებარეობდა. არავინ 
იცოდა, ხსენებული ბუმბერაზი წიფელი 
უფრო დიდი ხნის იყო თუ წყარო, რო-
მელსაც ენაკვიმატი გურულები რატო-
მღაც `საცივს~ ეძახდნენ. ერთი კია, რომ 
ამაზე ლამაზ, იდუმალ ადგილს ძნელად 
იპოვიდა კაცი! მოსახლეობას წყარო და 
წიფელი ცალ-ცალკე ვერ წარმოედგინა.

`იაგორის საცივი~ უშუალოდ სა-
მანქანო გზის პირას მდებარეობდა და 
სოფლის მსხვილფეხა თუ წვრილფეხა 
პირუტყვისაგან დასაცავად, იგი აკაციის 
მეტრნახევრიანი სიმაღლის მესერით 
იყო შემოღობილი. ნებისმიერ მსურველს, 

ღობის დაბალ `ალაგეზე~ გადავლით, შე-
ეძლო ცივი წყლის დაგემოვნება. წყლის 
ჭურჭლად, წვერწათლილ მესერზე ჩა-
მოკიდებულ კონსერვის თავმოჭრილ ქი-
ლებს იყენებდნენ.

ენით აუწერელი სილამაზე იყო, წყა-
როს აუზის კიდეებზე წყლის დასალევად 
შემოსკუპებული უამრავი ფრინველის 
ხილვაც. ხშირად გვინახავს ელექტრონის 
მავთულებზე შემომსხდარი ფრინველები, 
მუსიკალურ ნოტებს რომ მოგვაგონებ-
დნენ... მაგრამ წყაროს შესევის დროს 
სულ სხვა სურათი იყო: ეს ათასფერი 
ჩიტი ტილოზე ხელით ნაქარგს ან მხატვ-
რის ფუნჯით დახატულს ჰგავდნენ.

ცივი წყლით გაგრილებული ჩიტები, 
მერე, ერთად აფრინდებოდნენ, ცას მია-
შურებდნენ და ჟრიამულით იკლებდნენ 
იქაურობას. ალბათ, სწორედ ამაზე ით-
ქმის ხოლმე: მზეს უმღერიან ჩიტებიო!

წიფელი წელიწადის ოთხივე დროს, 
რომ იტყვიან, შეუდარებელი იყო, მაგრამ 
განსაკუთრებით საოცარი იყო იგი გაზა-
ფხულზე, ზამთრის შემდეგ გამოფხიზლე-
ბული! უნდა გენახათ, როგორ იბადებოდ-
ნენ და მერე როგორ სკდებოდნენ დაბე-
რილი კვირტები – მისი შვილები. როგორ 
იმოსებოდა უხვი ტოტები ფოთოლთა 
ულამაზესი კაბებით!

ჰაერი რომ დათბებოდა, თბილი ქვე-
ყნებიდან ბრუნდებოდა ათასი სახეობისა 
და ჯიშის ფრინველი. ირგვლივ გაზა-
ფხულის ყვავილების სურნელება ტრია-
ლებდა.

ბედნიერი ჩიტები ჰაერში დავლურს 
უვლიდნენ, თავს დასტრიალებდნენ მშო-
ბელ წიფელს. მერე ცოტა ხანში მათი 
ბარტყები დაიჩეკებოდნენ და სურათიც 
სულ სხვანაირი ხდებოდა. ხეც თითქოს 
ზღაპრებს უყვებოდა პატარებს, ასწა-
ვლიდა მათ, რომ არსად, ასე ლამაზად არ 
თენდებოდა და ასე ლამაზად არ ღამდე-
ბოდა, ასე არ ჩახჩახებდა მზე, როგორც 
აქ და, სწორედ ეს იყო მათი სამკვიდრე-
ბელი!

ამ ხეს თითქოს სხვა განსაკუთრე-
ბული გრძნობა ჰქონდა იმ ფრინველების 
მიმართ, რომლებიც თბილ ქვეყნებში არ 
მიფრინავდნენ და მის ტოტებში იზამ-
თრებდნენ, ზოგი დროებით დაცლილ 
ბუდეებში, ზოგიც უზარმაზარ ფუღუ-
როებში. წიფელი, შეძლებისდაგვარად 
`მასპინძლობდა~ მათ. მისი უზარმაზარი 
ტოტების ქვეშ თავს აფარებდნენ ადამი-
ანები და ცხოველებიც.

წიფლის გამოღვიძება ძალიან ახა-
რებდა სოფლის ბინადრებსაც. მისი მდე-
ბარეობის, სამანქანო გზასთან სიახლო-
ვის გამო, გამვლელი თუ გამომვლელი, 
წყურვილს აქ იკლავდა. 

წიფელმა თითქოს იცოდა ყველა მი-
ტოვებული ბუდის, ყველა ობოლი ფოთ-
ლის, ყველა იმედგაცრუებული ტოტის, 
ყველა ძირს ჩამოვარდნილი ბარტყის, 
ყველა ბნელი ფუღუროსა და ყველა 
ფრთოსნის ამბავი. ისიც იცოდა, როდის 
მოფრინდებოდნენ აქ ჩიტები, ყვავილს 
შერჩენილი ნამი რომ შეესრუტათ.

მიუხედავად იმისა, რომ წიფელს მე-
ხის რამდენჯერმე დაცემის კვალიც აჩ-
ნდა და რამდენიმე ფუღუროც ჰქონდა, ის 
მაინც ისეთი ბუმბერაზი და მდიდრული 
იერის იყო, რომ, მის ქვეშ წყაროც რომ 
არ ყოფილიყო, საკუთარ ღირსშესა-
ნიშნაობას მაინც არ დაჰკარგავდა! ხის 
უზარმაზარი ტოტები თავის დროზე, ალ-
ბათ, ზეცისკენ იყო აღმართული, მაგრამ 
დროთა განმავლობაში ისინი ნელ-ნელა 
დაბლა ეშვებოდნენ და მას სხვანაირ 
იდუმალ იერს აძლევდნენ. ის კი არა, და-
სავლეთ მხარეს, ერთი, დაახლოებით 60 
სანტიმეტრის დიამეტრის ტოტი, იმდე-
ნად ჩამოიწია ქვემოთ, რომ მის ქვეშ 
გამა¬ვალ გზაზე თივით ან ჩალით არა-
გაბარიტულად დატვირთული ავტომან-
ქანები და ტრაქტორის მი¬საბ-მელები, 
თავისუფლად გავლას ვერ ახერხებდნენ. 
ადგილობრივი მძღოლები ყოველ¬თვის 
ითვალისწინებდნენ ამ გარემოებას და 
ტვირთი წიფლის გვერდის ავლით, შემო-
ვლითი გზით მიჰქონდათ. 

სოფელ ზომლეთში ალბათ ვერ ნა-
ხავდით ადამიანს, ვისაც, რომ იტყვიან, 
პირი არ ჰქონდა ჩატკბარუნებული წიფ-
ლის უგემრიელესი წიწიბოთი. მოსახლე-
ობა ამით `აპურებდა~ თავის ბინადარ 
ფრინველებსა თუ შინაურ ცხოველებსაც 
კი.

უკანასკნელი ათწლეულების განმა-
ვლობაში იმატა წიფელზე კოდალების 
სტუმრობამ. ისინი დილიდან საღამომდე 
უკაკუნებდნენ ხეს თავიანთი გრძელი 
ნისკარტით და წიფელიც, ჩანდა, არას-
დროს ღალატობდა მათ, სისტემატურად 
`უმასპინძლდებოდა~ ნაირ-ნაირი მსუ-
ქანი ჭიებითა და მატლებით.

ხანდახან წიფელს ერთდროულად, 
4-5 კოდალა `სტუმრობდა~ და კაკუნით 
იკლებდა არემარეს. 

გვიან შემოდგომაზე, ხის სიმაღლის, 
ტოტების სიხშირისა და სიდიდის გამო, 

ჩრდილოეთიდან სამხრეთისაკენ მიმავალ 
უცხო ფრინველთა ლამაზი `ქარავანი~ 
მის ტოტებზე ისვენებდა, სულს მოითქვა-
მდა და გზას აგრძელებდა. ეს იყო საო-
ცარი სანახაობა...

ამ ხეზე შემომჯდარი ნებისმიერი 
ფრინველი სოფლელებს თავისად მია-
ჩნდათ და არავის აზრადაც კი არ მოუ-
ვიდოდა, რომ მისთვის თოფი ესროლა. 
ჩანდა, წიფელს ძალიან უყვარდა თავისი 
ბინადარნი და მათ უფრთხილდებოდა. 
ისინიც სიყვარულით პასუხობდნენ, 
ენდობოდნენ და გულის ნადებსაც კი არა-
ვინ იტოვებდა, ხეს ჭიკჭიკით ანდობდნენ 
თავის საიდუმლოს. ყველა თავისებურად 
აკეთებდა ამას. უცნაურია ის, რომ ამ 
წიფელზე არავის უნახავს მტაცებელი 
ფრინველი, რატომ?. ამის ახსნა არავის 
შეეძლო. ესეც უნიკალური შემთხვევა 
იყო. 

წიფლის ფერდობის გაღმა, სხვადას-
ხვა ჯიშის ხე ხარობდა, მართალია, ისინი 
წიფლისგან მოშორებით იდგნენ, მაგრამ 
მის სიახლოვეს ყოფნა ეამაყებოდათ და 
თვითონაც ნატრობდნენ, მასსავით დი-
დებული გამხდარიყვნენ, მაგრამ ამის 
ბედნიერება არ ჰქონდათ, რადგან ხის 
მჭრელების ეშინოდათ. თავის მხრივ, წი-
ფელს გულს უკლავდა ნაჯახის კაკუნი და 
ხერხის ავი ხმა... თვითონ ასეთი საფრთხე 
არასდროს დამუქრებია, მაგრამ სხვების 
ბედი ძალიან აწუხებდა.

ამბობენ, ხეებს რომ ტირილი შეეძ-
ლოთ, ხის მჭრელებს ცრემლების ნიაღ-
ვარი წალეკავდაო. 

`ხეს ადამიანივით და კიდევ უფრო 
უკეთესად გაეგება ყველაფერი. ადამია-
ნზე ლამაზად და უკეთესად სიკვდილიც 
შეუძლია და სიცოცხლეც. სიცოცხლე 
ხომ იცის და იცის უკეთესი~, ბრძანებდა 
ბატონი ჭაბუა ამირეჯიბი თავის ნაწა-
რმოებში `დათა თუთაშხია~. 

ზომლეთის წიფელიც, სწორედ, 
ასეთი ხეების რიგს მიეკუთვნებოდა. 
იგი ფოთლების შრიალით ყოველთვის 
თანაგრძნობას გამოხატავდა გარშემო-
მყოფთა მიმართ, არიგებდა მათ: `ვიდრე 
ტყის შვილობის სურვილი ცოცხლობს 
ჩვენს გულებში, არც დედამიწა გაგვიმე-
ტებს და არც გამჩენიო~.

თურმე, ხეებსაც სცოდნიათ ლოცვა. 
წიფელი სისტემატურად ლოცულობდა 
მოძმეებზე, საკუთარი ტოტების წიაღში 
დაბუდებულ ფრინველებზე, განუყრელი 
მეგობრის – კამკამა წყაროსთვის და მი-
ნდორ-ველებში არსებულ მცენარეულო-
ბებზე. 

...წიფელს ძალიან უყვარდა ღამის 
საუბრები წყაროსთან. ვინ იცის, რამდენი 
გასაჭირის თუ ლხინის მომსწრენი ყო-
ფილან წიფელი და წყარო. რამდენი საი-
დუმლო გაუგიათ და შეუნახავთ. ღამით 
მარტო დარჩენილი ხე ფოთლების შრი-
ალით, წყარო კი რაკრაკით ერთმანეთს 
უზიარებდნენ დარდსა თუ სიხარულს. 
მერე, როგორც ამბობენ, `ერთი ძილით 
წყალსაც წაეძინებაო~და, წყაროსაც რომ 
მიეძინებოდა, წიფელი უკაცრიელი სიჩუ-
მით ტკბებოდა.

მაშინ, როცა ფრინველთა გადაფრენა 
დამთავრდებოდა, ხეზე მობინადრე ფრინ-
ველებიც, გამოსაზამთრებლად, დროე-
ბით მიტოვებულ ბუდეებს მიაშურებდნენ 
და ხეს შერჩენილი ბოლო ფოთოლიც, 
უკანასკნელი მოჰიკანივით, ფარფატით 
დაეშვებოდა მშობელ მიწაზე და წიფე-
ლიც ღრმა ძილს მიეცემოდა გაზაფხუ-
ლამდე, აი, სწორედ, იმ დღეს, მეგობრები 
კეთილი სურვილებით ემშვიდობებოდნენ 
ერთმანეთს იმ იმედით, რომ წიფელი გა-
მოღვიძების შემდეგ, კვლავ ცხოვრების 
ჩვეულებრივ რეჟიმს დაუბრუნდებოდა.

წიფლისა და წყაროს მოპირდაპირე 
მხარეს, მომცრო ღელეს გაღმა, სულ რა-
ღაც 70-ოდე მეტრში, მდებარეობდა სო-
ფელ ზომლეთის მესაქონლეობის ფერმა, 
რომელიც სამასამდე სულ მსხვილფეხა 
საქონელს იტევდა. 

მესაქონლეობის ფერმა ხუთი შენო-
ბა-ნაგებობისაგან შედგებოდა და ყველა 
მათგანს სასმელი წყალი ლითონის მი-
ლებით მიეწოდებოდა, დაახლოებით 150-
მდე მეტრით დაშორებული წყაროდან, 
რომელიც საუკეთესო თვისებებით ხასი-
ათდებოდა და ფერმაშიც თვითდინებით 
შედიოდა. ამის მიუხედავად, ფერმაში 
ყოველდღიურად მომუშავე ადამიანები 
სასმელად ყოველთვის მაინც წიფლის 
წყაროს წყალს იყენებდნენ, რომელსაც 
სხვადასხვა სახისა და ტევადობის ჭურ-
ჭლით ეზიდებოდნენ.

მდინარე სუფსის ორივე მხარეს გა-
დაჭიმულ სოფელ ზომლეთის სასოფლო-
-სამეურნეო სავარგულებში მომუშავე 
ადამიანები, რომლებიც, ძირითადად, 
სიმინდის ყანების დამუშავებით იყვნენ 
დაკავებული, სასმელ წყალს ყოველთვის 
`იაგორის საცივიდან~ ეზიდებოდნენ. შუ-
ადღისას თაკარა სიცხის დროს, ბევრი მა-
თგანი, სწორედ, წიფლის ქვეშ აკეთებდა 
შესვენებას, სადაც ენამოსწრებული გუ-

რულები ათასნაირ ამბებს ყვებოდნენ. 
შუადღის შესვენება, პაპანაქება სიცხის 
გამო, ზოგჯერ სამი-ოთხი საათი გრძე-
ლდებოდა. უზარმაზარი წიფლის ქვეშ 
შეფარებულ გლეხებს აქ ყოველთვის სა-
სიამოვნო, გრილი ნიავი ხვდებოდა, რაც 
წიფლისა და წყაროს ჰარმონიული ურთი-
ერთობით იყო გამოწვეული. 

აქვე ისვენებდა სოფელ ზომლეთის 
ყველა ახალგაზრდა, ვინც კარგ ამინდში, 
თითქმის ყოველდღე მდინარე სუფსის პი-
რას მდებარე საფეხბურთო სტადიონზე 
იყრიდა თავს.

ცივი წყაროც ძველებურად მო-
ჩუხჩუხებდა და ზამთარ-ზაფხულს რა-
ტომღაც ყოველთვის ერთი და იგივე 
ტემპერატურა ჰქონდა. იგი არასდროს 
იყინებოდა. სწორედ, ამის გამო, ყველა 
მოწიწებით ეპყრობოდა წიფელს და მის 
ძირში მორაკრაკე წყაროს.

ზამთარში გაშიშვლებული უზარმა-
ზარი ხე გრანდიოზულ, მონოლითური 
ქანდაკების ბრწყინვალე შთაბეჭდილე-
ბას ტოვებდა და საოცარი სანახავი იყო! 
ცივ ზამთარში, თოვლი ხის ტოტებს რომ 
დაფარავდა, მის შემხედვარეს თოვლიანი 
მწვერვალის ასოციაცია გაგიჩნდებო-
დათ!

ვინ იცის, რამდენი გასაჭირის თუ 
ლხინის მომსწრე ყოფილა ეს წყარო და 
წიფელი! რამდენი საიდუმლო გაუგიათ 
და შეუნახავთ. რამდენ გამვლელ-გამო-
მვლელს მოუკლავს წყურვილი, მოუ-
ოხებია გული და შინ დასვენებული და 
დარდისაგან განტვირთული წასულა. ალ-
ბათ, რა მტკივნეული იქნებოდა მათთვის 
იმ დაუდევარი ახალგაზრდების საქცი-
ელი, რომლებსაც ხის ტანზე ბასრი საგ-
ნით ამოტვიფრული არაფრისმთქმელი 
წარწერები დამღად, რომ დაუტოვეს სა-
უკუნოდ. 

წიფელის გამოღვიძების შემდეგ გა-
ზაფხული იწყებოდა სოფელ ზომლეთში.

ალბათ, ძნელი იქნება ამ ხნის (სამი 
საუკუნე) ხის პოვნა საქართველოში! რო-
გორც ვიცით, მხოლოდ ძელქვა, მუხა და 
ჭადარი ცოცხლობს სამას წელზე მეტ 
ხანს. მაგრამ ზომლეთის წიფელი იშვიათი 
გამონაკლისი იყო!

ალბათ ვერც ერთი აქაური პეიზაჟი 
ვერ ხიბლავდა ადამიანს ისე, როგორც ეს 
მიდამო – იაგორ მგელაძის საკარმიდამო 
ნაკვეთის ფერდობის ძირში აშოლტილი 
ეული უზარმაზარი ხე!

გადიოდა დრო, რომ იტყვიან, ხან 
წვიმდა, ხან თოვდა, ხან მცხუნვარე მზე 
წვავდა მიდამოს, მაგრამ მიუხედავად 
იმისა, რომ წიფელს ხანდაზმულობისაგან 
ნელ-ნელა ტოტებიც ტყდებოდა და დრომ 
მეხსიერებაც წაართვა, იგი მაინც ჯიუ-
ტად მყარად იდგა და იდგა!

მაგრამ, გამოხდა ხანი და ბუნება, 
სტიქია, უფრო ძლიერი აღმოჩნდა და ეს 
უნიკალური, შეუდარებელი ხე, თითქოს, 
უსულო, მაგრამ ძლიერი, დიდმა თო-
ვლმა ძირში გადატეხა. ამბობენ, თითქოს 
მძინარე ხეს საოცარი კვნესა აღმოხდა. 
ნელ-ნელა გადაწვა, მერე მტვრევის ხმა, 
ხრჭიალი გაისმა და განესვენა! 

სიკვდილი შეუძლებელია ლამაზი 

იყოს, მაგრამ ეს წიფელი ნამდვილად ასე 
მოკვდა: მოწყვეტით კი არ დაეხეთქა მი-
წას, არამედ ნელა, მშვიდად მიწვა!

გვინახავს ადამიანის ხელით მოჭ-
რილი მორადქცეული ხეები, მაგრამ წი-
ფელი, გადატეხვის შემდეგ, რაღაც უც-
ნაურ სანახაობად ქცეულიყო, რომელსაც 
ვერც მორს უწოდებდი და ვერც კუნძს.

სხვა ხეები მისგან საკმაოდ მოშორე-
ბით იდგნენ, მაგრამ წიფელი ეამაყებო-
დათ და თვითონაც ნატრობდნენ, მასავით 
დიდებული გამხდარიყვნენ. როცა კვნესა 
გაიგონეს, გლოვის ზარი ჩამოჰკრეს. იდ-
გნენ გარინდული და სულგანაბული. შე-
მდეგ, თითქოს, ძლივს ამოისუნთქეს და 
წყაროს მიუსამძიმრეს...

...ამ ორიოდე წლის წინ კვლავ ვე-
სტუმრე ჩემს მშობლიურ სოფელ ზომ-
ლეთს. გვიანი შემოდგომა იდგა და ხეები 
უკვე გაძარცვულიყო. ამიტომ, სოფლის 
შესასვლელიდანვე, რაღაც უსი¬ა¬მოვნო 
გრძნობა დამეუფლა: გარემო იერშეც-
ვლილი მომეჩვენა... წარ¬მო¬იდგინეთ 
ჩემი მწუხარება და იმედგაცრუება, როცა 
სულისშემძვრელი სურათი დამხვდა. წინა 
წლის დიდ¬თოვლობას, ულამაზესი ბე-
ბერი წიფელი ზედ ძირში გადაეტეხა! 

გაოგნებული ვუცქერდი დაცარიე-
ლებულ არემარეს. მოსახლეობას წიფე-
ლის ის ნაწილი, რომლითაც სავალი გზა 
იყო ჩახერგილი, შეშად დაუმუშავებია, 
ხოლო მისი ვეებერთელა ტანის ნაწილი, 
რომელიც ღელეში ჩავარდნილა, საცოდა-
ვად იქ ეგდო...

`ხეებს ლაპარაკი ესმითო~, – მიაჩ-
ნდა ბუნების მესაიდუმლე დიდ მგოსანს 
ვაჟა-ფშაველას. იმასაც ხომ ამბობენ, 
`ხეები ზეზეულად კვდებიანო~. აი, ჩვენი 
წიფელი კი სულ სხვანაირი სიკვდილით 
მოკვდა... 

უაღრესად დანაღვლიანებული, 
თვალცრემლიანი მივედი წიფლის გადა-
მტვრეულ ძირთან, რომელიც, თითქოს 
დარცხვენით მიმზერდა და თვალს ვერ 
მისწორებდა. თვალი შევავლე წყაროს 
და მომეჩვენა, რომ თავს დამნაშავედ 
გრძნობდა, რადგან თოვლთან ერთად 
წყალმაც თავისი როლი შეასრულა წიფ-
ლის ფესვების ძირის გამოთხრაში... 

მომეჩვენა, თითქოს ცხარე ცრემლით 
ტიროდა წყარო, როცა განუყრელი და 
ერთგული მეგობრის დაკარგვის ამბავს 
`ჰყვებოდა~. ალბათ, ამიტომაც ახლა 
უფრო მეტი წყალი გადმოდიოდა წიფლის 
ფესვებიდან, ვიდრე ადრე! 

წყარო იმასაც წუხდა, რომ წიფელს 
ამონაყარი ნერგი არ დარჩა, რომელიც 
მის სიცოცხლეს გააგრძელებდა.

მე კი იმაზე ვდარდობდი, რომ და-
უდევრობით ან მოუცლელობით, ამ სა-
ოცარი ხისა და დიდებული ადგილის 
ფოტოსურათი არ შემომრჩა... ამიტომ 
გადავწყვიტე,

ამ მონათხრობით მაინც ჩაიწეროს 
სოფელ ზომლეთის ისტორიაში საუცხოო 
ხისა და მისი განუყრელი მეგობრის – 
ანკარა წყაროს თავგადასავალი! 

ელგუჯა მგელაძე,
მწერალი, ფაზისის აკადემიის

ვიცე-პრეზიდენტი

ბუმბერაზი წიფელი და `იაგორის საცივი~

თხილი (Corylus) – ფოთოლმცვი-
ვანი ბუჩქების, იშვიათად ხეების გვარი 
თხილისებრთა ან ფართო გაგებით, 
არყისებრთა ოჯახის წარმომადგენელია. 
ჩვეულებრივი (ტყის) თხილი ხშირად 
ბუჩქია, იშვიათად პატარა ზომის ხე. მერ-
ქანი რბილი, მჩატე და დრეკადი, ნაყოფი 
სქელნაჭუჭიანია.

ადამიანი თხილის ნაყოფს უხსოვარი 
დროიდან მოიხმარს, როგორც ძვირფას 
კვებით და სამკურნალო პროდუქტს, ამი-
ტომ აქტიურად მიმდინარეობდა და ამ-
ჟამადაც მიმდინარეობს მისი სელექცია, 
ახალი ყინვაგამძლე ფორმების მისაღე-
ბად და მათი არეალის გაფართოების 
მიზნით. ამის გამო დიდია მათზე მოთხო-
ვნილება, რომელიც ყოველწლიურად 
იზრდება, არა მარტო საქართველოში, 
არამედ მთელ მსოფლიოში.

თხილი საქართველოში
საქართველოში ბუნებრივად თხილის 

ექვსი სახეობაა გავრცელებული, რომელ-
თაგან ორი იმერეთის და კოლხეთის – სა-
ქართველოს ენდემებს წარმოადგენს.

ქართული ანუ დათვის თხილი ტან-
მაღალი 25 მეტრამდე სიმაღლის ხეა. 80 
სმ – მდე დიამეტრით. აქვს სწორი ცილი-
ნდრული ღერო, მერქანი მოვარდისფრო 
გულით და თეთრი ცილით. ხასიათდება 
მკვრივი, მაგარი და ძალიან ლამაზი, ხავე-
რდოვანი ტექსტურით იხმარება საავეჯო 
წარმოებაში და სამშენებლო მასალად.

ქართული თხილი გავრცელებულია 
მთის ქვედა და შუა სარტყლის ტყეებში. 
როგორც ამიერ, ისე იმიერ-კავკასიაში. 
ჩვენში იგი გვხვდება აფხაზეთის, რა-
ჭა-ლეჩხუმში, ქართლში, კახეთსა და 
თრიალეთში, უმთავრესად, მთების შუა სა-
რტყლის ტყეებში, აგრეთვე, მთების წინა 
კალთების მუხნარებსა და რცხილნარებში.

თხილის სასარგებლო თვისებები
თხილის ნაყოფი მაღალკალორიული 

პროდუქტია. მასში ცხიმიანობა 70%-ს 
აღწევს. შეიცავს 20% ცილას, 10 % ნახ-
შირწყლებს, ვიტამინებს A და B4-ს. იგი 
კალორიულობით 3.5-ჯერ აღემატება 
ხორბლის პურს. 400 გრ თხილი შეიცავს 
3400 კალორიას, რაც დაახლოებით მოზ-
რდილი ადამიანის დღიურ რაციონს უტო-
ლდება.

მისი კულტურული საბაღო ფორმები 
მრავალია და უფრო მეტი რაოდენობით 
შეიცავენ ზეთებს, რომელსაც ფართოდ 
იყენებენ სახალხო და მეცნიერულ მედი-
ცინაში. თხილისგული მდიდარია მინერა-
ლური მარილებით. ტყის თხილში არის 
სპილენძი, მაგნიუმი და თუთია, რომ-
ლებიც ხელს უწყობენ იმუნური სისტე-
მის აქტივაციას, ამშვიდებს ნერვებს და 
სტრესის დაძლევაში ეხმარება ორგანი-
ზმს.

თხილში შემავალი ტყვია, იოდი, მო-
ლობდენი, გოგირდი ამაღლებს ორგანი-
ზმის მდგრადობას რადიაციისადმი და 
ხელს უწყობს ფარისებრი და სასქესო ჯი-
რკვლების ნორმალურ ფუნქციონირებას. 
რკინა და სპილენძი კი სისხლწარმოქმნის 
პროცესებში მონაწილეობს.

დანაყილ თხილის გულს ხსნიან 
ცოტა წყალში და იღებენ თხილის რძეს, 
რომელიც ძალიან ყუათიანია და აძლევენ 
დასუსტებულ ადამიანს. ფოთლებსა და 
ღეროს ქერქს იყენებენ სისხლძარღვების 
შევიწროების, ვენების გაგანიერების, წი-
ნამდებარე ჯირკვლის ჰიპერტროფიის 
სამკურნალოდ და სხვა.

გურმანებისთვის თხილი საყვარელი 
ნუგბარია, ვეგეტარიანელებისა და იმ 
მორწმუნეთათვის კი, რომლებიც ხშირად 
მარხულობენ ის ერთ–ერთი ძირითადი 
საკვები გახლავთ.

თხილის სპეციფიკური მოთხოვნები
ჩვეულებრივი თხილი გარემო პი-

რობების მიმართ დიდი შემგუობლობით 
ხასიათდება, რის გამო იგი გვხვდება 
თითქმის ყოველგვარ პირობებში, ზღვის 
დონიდან დაწყებული და სუბალპური სა-
რტყლით დამთავრებული. აზონალური 
სახეობაა სიცივის ამტანი.

ადვილად მრავლდება: თესლით 
(აღმოცენების უნარი 75 %) ვეგეტატიუ-
რად: ძირკვის ამონაყრით, ფესურებით, 
დაკალმებით და გადაწვენით.

თხილის საბაღე ფორმების გარცე-
ლების ოპტიმალური პირობები

თხილის საბაღე ფორმების გარცე-
ლების ოპტიმალური პირობებია ზღვის 
დონიდან 600 მეტრ სიმაღლეზე და ყვა-
ვილობა-დამტვერვა იწყება ბუჩქების 
შეფოთვლამდე, როცა ჰაერის ტემპერე-
ატურა დღისით 12 0 მიაღწევს ცელსიუ-
სით.

იგი შეიძლება გაშენდეს როგორც 
სახნავ ისე სოფლის მეურნეობისათ-
ვის ნაკლებად ვარგის ფართობებზე. ამ 
დანიშნულებით ვარგისია: ხევები (არა 
ქვიშიანი), მდინარის ნაპირები, სარ-
წყავი არხების განმხოლოების ზოლები. 

თხილი – დარგვა, გამრავლება – თხილის ბაღის გაშენება
აგრეთვე დაბალი ღირსების ტყებუჩქნა-
რებით დაკავებული ფართობები.

ჩვენთან ასეთი ფართობები უამრა-
ვია, რომელთა ამოძირკვა-გაწმენდისა და 
ნიადაგის მომზადების სრული ციკლის 
ჩატარების შემდეგ, ასობით ჰექტარზე 
შეიძლება თხილის პლანტაციის გაშენება, 
რაც დიდად შეუწყობს ხელს ქვეყნის ეკო-
ნომიკის განმტკიცებას.

აღმოსავლეთ საქართველოში თხი-
ლის სანაყოფე პლანტაციების გასაშე-
ნებლად ოპტიმალურ პირობებად უნდა 
ჩაითვალოს მდ. ალაზნის მარცხენა სა-
ნაპირო, ყვარლისა და ლაგოდეხის ნახე-
ვრად სუბტროპიკული რაიონები და სხვა 
რაიონების ტენიანი და თბილი მიკრო ფა-
რთობები.

თხილის, როგორც გარეული, ისე 
საბაღო ფორმები, მრავლდება: თესლით 
და ვეგეტატურად, მაგრამ თესლით გა-
მრავლების შემთხვევაში ადგილი აქვს 
შთამომავლობით ნიშანთვისებების ე.წ. 
`გათიშვას~.

იგი ადვილად კარგავს დედის თვი-
სებებს, ამიტომ, საბაღე ფორმებით პლა-
ნტაციის გაშენება უკეთესია ვეგეტატი-
ურად გამოყვანილი სარგავი მასალით. 
საამისოდ იყენებენ ნამყენ, გადაწვენით 
დაფესვიანებულ ნაბარტყს, დაკალმებისა 
და ბუჩქის დაყოფით მიღებულ ნერგებს.

მაღალხარისხოვანი ფორმების სა-

რგავი მასალით უზრუნველყოფის მიზ-
ნით, სადედე პლანტაციები შედარებით 
კარგ ფართობებზე ეწყობა.
თხილის ვეგეტატიური გამრავლება

გადაწვენით გამრავლება, ფესუ-
რებით გამრავლება, ბუჩქის დაყოფით 
გამრავლება, დაკალმებით გამრავლება, 
მყნობით გამრავლება.

გადაწვენით გამრავლება
ბუჩქის ძირის ამონაყარს ან ტოტებს, 

მათი დაფესვიანების მიზნით ბუჩქიდან 
აუჭრელად აფესვიანებენ თხრილებში. 
დასაფესვიანებლად გადაწვენა შეიძლება 
მთელი ვეგეტაციის განმავლობაში. ყვე-
ლაზე უკეთეს შედეგს იძლევა ვეგეტა-
ციის დაწყების ან სრული შეფოთვლისთა-
ნავე გადაწვენა.

ბუჩქთან ახლოს თხრიან 10-15 სმ სი-
გრძისა და 40-50 სმ სიგანის თხრილებს. 
ამონაყრებს ან ტოტებს ხრიან თხილის 
ფსკერამდე და ამაგრებენ ხის კაუჭით. 
ამონაყრის (ტოტის) წვერს ამაგრებენ 
ამოსწევენ თხრილის მაღლა, არანაკლებ 
10 სმ სიმაღლეზე, ამაგრებენ ვერტიკა-
ლურ ჩხირზე, თხრილს ავსებენ მიწით 
და რწყავენ. ჰორიზონტალური გრძელი 
ამონაყრიდან შეიძლება აღვზარდოთ 3-5 
ნერგი.

ამისათვის შემოდგომაზე ან ადრე 
გაზაფხულზე, ჰორიზონტალური ამო-
ნაყარი უნდა მივამაგროთ უმნიშვნელო 
(3-5 სმ) სიღრმის თხრილის ფსკერზე. მა-
გრამ, მიწით არ ფარავენ მას. ამონაყარი 
მიმგრდება ფრთხილად, რომ კვირტები 
არ დაზიანდეს. ჰორიზონტალურად და-
მაგრებული ამონაყარის თითქმის ყველა 
კვირტიდან წამოიზრდება ვერტიკალური 
ყლორტი. როცა ის სიმაღლეში 10-16 სმ-ს 
მიაღწევს, ძირზე რბილ მავთულს უჭერენ 
(2-3 გადაგრეხვით). თითოეულ ყლორტს 
სიმაღლის 2/3-ზე შემოეყრება მიწა.

ყლორტის ზრდის პარალელურად, 
ზაფხულის განმავლობაში 2-3-ჯერ ემა-
ტება მიწა. ყლორტების იმ ნაწილზე, რო-
მელიც მიწაში უნდა მოექცეს აწყვეტენ 
ფოთლებს. დაფესვიანება ხდება მთავ-
რდება 1-2 წელიწადში.

დაფესვიანებულ ჰორიზონტალურ 
ღეროს მთლიანად იღებენ და ჭრიან და-
ფესვიანებული კვირტების მიხედვით, 
ამასთან, ყლორტებს მოეხსენება დაფე-
სვიანების ადგილზე შემოჭერილი მა-
ვთული.

ფესურებით გამრავლება
როგორ, ტყის ისე საბაღე ფორმების 

თხილის ბუჩქი დიამეტრში მატულობს, 
მიწის ქვეშ მოქცეული ძირითადი ღეროე-
ბის მძინარე კვირტების ხარჯზე.

საბაღე ფორმებს, როგორც წესი, ნა-
ბარტყის მძინარე კვირტებიდან დაფესვი-
ანება ეწყება მეორე–მესამე წელს, რომე-
ლიც გადასარგავად ვარგისია, როგორც 
მუდმივ ფართობებზე, ისე სკოლაში სტა-
ნდარტულ ზომებამდე. აღსაზრდელად 
იშვიათად ერთწლიანი ნაბარტყიც ფესვი-
ანდება, მაგრამ სუსტი და გადასარგავად 
უვარგისია.

არის შემთხვევები, როცა თხილის 
ხნიერ ბუჩქს აქვს 100-150 ნაბარტყი. რო-
გორც ზევითაც იყო აღნიშნული, ეს არის 
ფესვის ყელთან არსებული კვირტებიდან 
მოცემული ფესურები.

ბუჩქის დაყოფით გამრავლება
ხშირად თხილის საბაღე პლანტაცი-

აში, ბუჩქების პირველადი განლაგება 
ხშირია, რის გამოც იწყება ბუჩქების 

კალთის სწრაფი შეკვრა. აღნიშნული კი 
ამცირებს მოსავლიანობას. ამ შემთხვე-
ვაში, პლანტაციაში ბუჩქების ოპტიმა-
ლური რაოდენობის შენარჩუნების მიზ-
ნით ახდენენ ნარგაობათა გამოხშირვას.

მოთხრილი ან ამოძირკული ბუჩქი 
შეიძლება გამოყენებულ იქნას სარგავ 
მასალად. ამისათვის ბუჩქი იყოფა იმდენ 
ნაწილად, რომ თითოეულ ჩამონაცალს 
მოჰყვეს საკუთარი ფესვთა სისტემა, შე-
მწოვი ფესურებით.

ღერო უნდა გაისხლას მჭრელი იარა-
ღით, უკეთესია ვენახის მაკრატლით. ბუჩ-
ქის დაყოფით მიღებული სარგავი მასალა 
ჯობია დაირგას ამოღებისთანავე ან შეიკ-
რას პატარ-პატარა კონებად და შეიხვიოს 
სველ ნაჭერში, ხავსში ან თივაში, რომ არ 
მოხდეს ფესვების გამოშრობა.

დაკალმებით გამრავლება
გამერქნებული კალმების დაფესვია-

ნება ხდება თხილის ყვავილობის დროს, 
ანუ ადრე გაზაფხულზე. ახალგაზრდა 
ერთწლიანი ტოტებიდან იჭრება 20-25 
სმ სიგრძის კალმები. მათი დარგვა-დაკა-
ლმება უკეთესია სადედე პლანტაციაში 
ბუჩქის საბურველქვეშ, მაღალიტენია-
ნობის პირობებში. კალამი ნიადაგში ჩა-
ისმება დახრილად.

მომდევნო წელს დაფესვიანებული 
კალმები აღსაზრდელად გადააქვთ სა-
სკოლე განყოფილებაში. სკოლაში ნე-
რგები ირგვება 30-60 სმ განლაგებით და 
რეგულარულად ირწყვება.

მყნობით გამრავლება
მყნობა შეიძლება, როგორც გაზა-

ფხულზე, ისე ზაფხულში. გაზაფხულზე 
მყობა წარმოებს კალმებით: საძირის 
გაპობილში ქერქთან ჩასმით ან საძირის 
გაუპობლად ქერქთან ჩასმით, აგრეთვე 
კვირტით, რომელსაც მოჰყვება ქერქის 
ნაწილი.

საგაზაფხულო მყნობისათვის საკა-
ლმე მასალას ამზადებენ ზამთარში და 
ინახავენ თოვლში ან მაცივარში, ხოლო 
ზაფხულის მყნობისათვის კალმები მზად-
დება და მყნობა მიმდინარეობს ერთდ-

როულად ან, უკიდურეს შემთხვევაში, 
მეორე დღეს მეორე დღისათვის კალამი 
ინახება საყინულეში, წყლის ჭურჭელში, 
დასველებული ტილოში ან სველ ხავსში 
გახვეული.

თხილის მყნობა უკეთეს შედეგს 
იძლევა გაზაფხულის წვენთმოძრაობის 
დროს, ძირითადად ივლისში. სჯობს 
სანამყენე კვირტები ავიღოთ ერთწლი-
ანი, გამერქნებული ყლორტებისაგან. 
მყნობის წარმატებით ჩატარებისათ-
ვის მთავარია, საძირე აქტიური ზრდის 
პერიოდში იყოს და მას კანი ადვილად 
სცილდებოდეს.

ძლიერ ცხელ ამინდში მყნობა დი-
ლასა და საღამოს სჯობს. ღრუბლიან, 
გრილ ამინდში მყნობა შეიძლება მთელი 
დღის განმავლობაში. წვიმიან ან ქა-
რიან ამინდში კი მყნობა დაუშვებელია, 
რადგან ჭრილში მოხვედრილი წვიმის 
წვეთი ხელს უშლის შეხორცებას. ხოლო 
ძლიერი ქარი ჭრილობას მალე აშრობს. 
მყნობის წინ უნდა შემოწმდეს საძირე: 
თუ კანი ცუდად ეცლება, სანერგე უნდა 
მოირწყას.

ნამყენს აუცილებლად ესმება ბაღის 
მალამო. შესახვევ მასალად გამოიყენება 
პოლიეთილენის აფსკი და ამ აფსკითვე 
კალამს უკეთდება ხუფი (ჩაჩი). ახალი 
ამონაყრის გარემოსთან შეგუების მიზ-
ნით: ამონაყრის ზრდის მე-7-8 დღეს იხ-

სნება ჩაჩის თავი, ხოლო 10-15 დღის შე-
მდეგ მთლიანად მოეხდება.

როგორც ზევით იყო აღნიშნული, 
სუსტი და არა სტანდარტული სარგავი 
მასალა აღსაზრდელად გადააქვთ `სა-
სკოლე~ განყოფილებაში. განლაგებით 
30-60 სმ-ზე. მექანიზირებული მოვლის 
შემთხვევაში რიგში 30 სმ, ხოლო რიგ-
თაშორისების სიგანე დამოკიდებულია 
გამოყენებულ მექანიზმებზე.

თხილის სამრეწველო პლანტაციის 
გაშენება

თხილის პლანტაციების გაშენება 
შეიძლება, როგორც გაზაფხულზე ისე 
შემოდგომაზე.

პლანტაციების გასაშენებლად შე-
რჩეული ფართობები დაცული უნდა იყოს 
ქარებისაგან, რადგან დამტვერიანების 
დროს ქარს მტვრიანები გააქვს ფართო-
ბიდან და საგრძნობლად მცირდება ნა-
ყოფმსხმოიარობა.

თხილის პლანტაციებისათვის ნია-
დაგი 50-60 სმ სიღრმეზე მუშავდება. 
გაშენებამდე 1-2 წლის განმავლობაში 
უმჯბესია ფართობი გამოვიყენოთ სა-
სოფლო-სამეურნეო კულტურების სათე-
სად.

თხილის საგაზაფხულო დარგვა უნდა 
ჩატარდეს ადრე გაზაფხულზე, სასოფლო 
სამეურნეო სამუშაოების დაწყებამდე 3-5 
დღით ადრე, ხოლო საშემოდგომო დაა-
ხლოებით 20 დღით ადრე უნდა უსწრებ-
დეს ყინვების დაწყებას. პერიოდულობა 
ადგილობრივ მცხოვრებთა ან მეტეო სა-
დგურების მრავალწლიანი დაკვირვებით 
დგინდება. მართალია იგი ყოველთვის 
ზუსტი არ იქნება, მაგრამ ხშირად გაამა-
რთლებს.

თხილის ნერგებს რგავენ 70X70X50 
სმ ზომის ბაქნებსა და ორმოებში 2-4 ძი-
რის ოდენობით. სამთო მეტყევეობის ინ-
სტიტუტმა (ჯუმბერ ლომიძე) მიაკვლია, 
რომ ჩვენი წინაპრები, თხილის ბუჩქის 
დროულად ჩამოყალიბების მიზნით ბა-
ქანზე რგავდნენ ორ ძირს, რომელთაც 
აწვენდნენ ერთმანეთის საწინააღმდეგო 
მიმართულებით მორკალვით.

ნიადაგზე დაწვენილ-დამაგრებული 
ნერგი კვირტებიდან იწყებდა დაფესვია-
ნებას და ამონაყრის მოცემას. დაახლო-
ებით ისე, როგორც ეს აღნიშნული იყო 
გადაწვენით გამრავლების დროს. ამ 
შემთხვევაში ბუჩქის ჩამოყალიბებასთან 
ერთად, შეიძლება აღზრდილი იქნას სა-
რგავი მასალაც.

საგაზაფხულო დარგვისათვის ნია-
დაგს ამზადებენ შემოდგომით ხოლო 
დარგვისათვის დარგვამდე 1.5 – 2 თვით 
ადრე. გაზაფხულზე დარგული ნერგების 
გახარება, შემოდგომაზე მომზადებულ 
ორმოებში 5-6% – ით მაღალია, დარგვის 
პარალელურად მომზადებულ ორმოებ-
თან შედარებით.

საერთოდ უკეთესია თხილის შემო-
დგომაზე გაშენება, რადგან მისი ვეგეტა-
ცია გაზაფხულზე ძლიერ ადრე იწყება და 
ნერგის ამოღების ტრანსპორტირებისა 
და დარგვის დროს ადვილად ზიანდება 
და მცირდება გახარების უნარი.

ნერგები ირგვება იმდაგვარად, რომ 
ფესვის ყელი ნიადაგში 5-6 სმ-ზე დაბლა 
არ მოექცეს. აუცილებლად უნდა მოირ-
წყოს 2-3 სათლი (ვედრო) წყლის ანგა-
რიშით, რომ ფესვებზე ნიადაგი კარგად 
მიიტკეპნოს და დიდი იყოს კონტაქტი 
ფესვებსა და ნიადაგს შორის.

პლანტაციებში თხილის ნერგთა 
(ბუჩქების) განლაგება სხვა და სხვაა. 
მუდმივი რწყვის პირობებში 8X8 მეტრზე, 
ხოლო ურწყავში 6X6 მეტრი. რგავენ 
უფრო ახლოსაც 5X5 ან 4X4 მეტრზე, იმ 
ანგარიშით, რომ ვარჯის შეკვრის შემდეგ 
მოხდეს რიგთაშორისების გამოღება და 
საბოლოოდ, მსხმოიარე პლანტაციაში 
დარჩეს ნარგაობა 10X10 ან 8X8 მეტრი 
განლაგებით.

პლანტაცია შენდება აგრეთვე ე.წ. 
`შპალერის~ მეთოდით, ერთეული ძირე-
ბად 5X2 მ-ზე განლაგებით ანუ 1000 ძირი 
ჰექტარზე. ამ დროს ძირთა რაოდენობა-
სთან შედარებით, საჰექტრო მოსავლი-
ანობა მცირე არ არის. ამასთან უფრო 
ადვილია ასეთი პლანტაციების მოვლა 
და მოსავალიც თითქმის მთლიანად შეი-
ძლება მოიკრიფოს ხელით.

თხილი ჯვარედინი დამტვრიანებითი 
მცენარეა ამიტომ უკეთესი იქნება თუ 
პლანტაციაში 3-4 სახეობის ან ფორმის 
ნერგებს დავრგავთ, 3-4 რიგის მორიგე-
ობით ეს ხელს შეუწყობს გაუმჯობესე-
ბული ნიშან-თვისებების მოსავლის მი-
ღებას.

თხილის პლანტაციები ნიადაგი-
დან დიდი რაოდენობით იწოვენ კვებით 
ნივთიერებებს, ამიტომ საჭიროა მათი 
სისტემური განაყოფიერება ორგანული 
სასუქებით ან კომპოსტით, ჰექტარზე 
30-40 ტონა ღრმა ჩაბარვით, ხოლო მი-
ნერალური სასუქები: აზოტოვანის – 120 
კგ-მდე, ფოსფოვანის – 180, კალიუმიანის 
60 კგ-მდე შეტანით.

თხილის მაღალი მოსავლის მისაღე-
ბად დიდი მნიშვნელობა ენიჭება პლანტა-
ციების მოვლისა და თხილის ბუჩქების 
ფორმირების ღონისძიებებს. ფორმირე-
ბის დროს ბუჩქში 8-12 ძირითად ღეროს 
ტოვებენ და სისტემური რწყვისა და 
მოვლის (სარეველებისგან გაწმენდა, გა-
მოთოხნა, ჩაბარვა და სხვა) პირობებში, 
პლანტაციების მაღალი მოსავლიანობა 
12 დან 35 წლამდე გრძელდება. ხოლო 
არადამაკმაყოფილებელ პირობებში 
უკვე 20-25 წლის ასაკში იწყებენ ხმობას.

კარგი მოვლის პირობებში ბუჩქის 
ზოგიერთი ღერო ცოცხლობს 50 წლამდე, 
მაგრამ გადაბერების პარალელურად 
საჭიროა ბუჩქების გაახალგაზრდავება, 
ბუჩქებში ძირითადი ღეროების თანდა-
თანობით გამოჭრით 4-6 წლის განმავლო-
ბაში, ან პლანტაციას ჰყოფენ 4 ნაწილად 
და ყოველწლიურად ატარებენ ბუჩქნარე-
ბის ერთად გამოჭრას ყოველ ნაწილზე 
ისე, რომ 4 წელიწადში პლანტაცია სრუ-
ლად განახლდეს.

მიუხედავად იმისა, რომ საქართვე-
ლოში თხილის მოშენებას უხსოვარი 
დროიდან აწარმოებენ ჯერ კიდე შორსაა 
მათგან მაქსიმალური მოსავლიანობის 
მიღება. ჩვენთან იგი ჰექტარზე 1.5 2.0 
ტონაზე მეტს არ შეადგენს. დაბალი მო-
სავლიანობის ძირითად მიზეზებად უნდა 
ჩაითვალოს: ან აგროწესების არასწორი 
ჩატარება, მავნებელ-დაავადებათა წინაა-
ღმდეგ სრულყოფილი ღონისძიებების გა-
უტარებლობა, მოსავლის დატაცებისგან 
დაუცველობა და სხვა.

მიუხედავად აღნიშნულისა, თხი-
ლის პლანტაციური მეურნეობის წარმო-
ება რენტაბელურად უნდა ჩაითვალოს. 
თხილი ნაყოფმსხმოიარობას 5-6 წლის 
ასაკში იწყებს და 10 წლისათვის (სრუ-
ლმოსავლიანობის დაწყების) შემოსავალი 
უკვე თითქმის 2.5-ჯერ აჭარბებს დანა-
ხარჯებს. აღნიშნულს უნდა დაემატოს 
აგრეთვე 5-6 წლის განმავლობაში, რიგ-
თაშორისი ნათესი სასოფლო-სამეურნეო 
კულტურების მოსავალი.

ტრისტან ჩერქეზიშვილი

mecnierebi da eqimebi gvafrTxileben, gvirCeven, gvTavazoben
D ვიტამინი – იმაზე მეტი, 

ვიდრე უბრალოდ ვიტამინი
D-ვიტამინი სხვა ვიტამინების უმრა-

ვლესობისგან განსხვავდება. ის ზემოქმე-
დებას ახდენს ადამიანის ძვლების, გულის 
ჯანმრთელობასა და ანთებით რეაქციებზე, 
მისი დეფიციტი კი უამრავ პრობლემას 
ქმნის. D-ვიტამინი ცხიმხსნადი ვიტამინია. 
ის სხვა, ადამიანის ორგანიზმისთვის აუცი-
ლებელი ვიტამინების უმრავლესობისგან 
განსხვავდება. D-ვიტამინი იმაზე მეტია, 
ვიდრე უბრალოდ ვიტამინი. ის მოქმედებს, 
როგორც პროჰორმონი და ზემოქმედებას 
ახდენს ორგანიზმის ჰორმონალურ ბალა-
ნსზე და იმუნურ სისტემაზე.

ცნობილია, რომ D-ვიტამინის ყვე-
ლაზე დიდ რაოდენობას, დაახლოებით 
80%-ს ადამიანის ორგანიზმი მზისგან 
იღებს, ხოლო დანარჩენს – საკვებიდან.

ამ ვიტამინის შემცველი პროდუქტე-
ბის გამოყენება ჯანმრთელობის მრავალ 
პრობლემას აგვაცილებს თავიდან. არის 
D-ვიტამინი დანამატების სახით და მისი 
მიღება, რა თქმა უნდა, ასევე პროდუქტე-
ბის სახით შეიძლება.

რატომ არის D-ვიტამინი 
სასარგებლო

როგორც აღვნიშნეთ, ეს ვიტამინი 
ორგანიზმზე მოქმედებს, როგორც უფრო 
ჰორმონი, ვიდრე ვიტამინი. ის ზეგავლენას 
ახდენს ნეიროტრანსმიტერების მუშაო-
ბაზე, გულის ჯანმრთელობასა და ანთე-
ბით რეაქციებზე.

კერძოდ:

უფრო ძლიერი ძვლები
ძლიერი ძვლები ყოველთვის კალცი-

უმს უკავშირდება, მაგრამ არ შეიძლება 
D-ვიტამინის როლის დაკნინება. ის მოქმე-
დებს, როგორც ძვლებში კალციუმის გა-
დინების ძლიერი სტიმულატორი და ამით 
ხელს უწყობს ძვლების სიმტკიცესა და 
ჯანმრთელობას. D-ვიტამინი ასევე ხელს 
უწყობს ორგანიზმში ფოსფორის დონის 
შენარჩუნებას, რაც ასევე ერთ-ერთი მნიშ-

ვნელოვანი ფაქტორია ძვლების ჯანმრთე-
ლობისთვის.

იცავს გულ-სისხლძარღვთა
სისტემის დაავადებებისგან
D-ვიტამინის ოპტიმალური დონე 

ადამიანის ორგანიზმს გრძელვადიან პე-
რსპექტივაში რგებს. ცნობილია, რომ ამ 
ვიტამინის დეფიციტის მქონე ადამიანებში 
მეტია რისკი მაღალი არტერიული წნევისა, 
გულთან და ჰიპერტონიასთან დაკავშირე-
ბული პრობლემების.

აძლიერებს იმუნურ სისტემას
D-ვიტამინი ეხმარება იმუნური სისტე-

მის `მკვლელ უჯრედებს~. ეს `კილერი–
უჯრედები~ ორგანიზმში უმოქმედოდ არიან, 
სანამ პათოგენების განადგურებისთვის არ 
გახდებიან საჭირო. ისინი სხეულის გასა-
აქტიურებელ სიგნალებს ელოდებიან. ვი-
ტამინი D კი ამ სიგნალების ერთ-ერთი ყვე-
ლაზე მნიშვნელოვანი კომპონენტია.

ამცირებს II ტიპის დიაბეტის რისკს
II ტიპის დიაბეტმა ადამიანის ჯანმრ-

თელობას მრავალი პრობლემა შეიძლება 
შეუქმნას. ამ ტიპის დიაბეტის რისკის 
შემცირებაში ვიტამინი D მნიშვნელოვან 
როლს ასრულებს. მისი არასაკმარისი 
დონე ორგანიზმში უარყოფითად აისახება 
ინსულინის სეკრეციასა და გლუკოზისა-
დმი ტოლერანტობაზე.

ამცირებს კიბოს განვითარების 
რისკს

D-ვიტამინის საკმარისი რაოდენობა 
ეხმარება ორგანიზმს, დააბრკოლოს სხვა-
დასხვა ტიპის კიბოს წარმოქმნა, როგო-
რიცაა, მაგალითად, მსხვილი ნაწლავის, 
ძუძუს, საკვერცხეებისა და პროსტატის 
კიბო. ცოტა ხნის წინ ჩატარებული კვლე-
ვებით დადგინდა, რომ ძუძუს კიბოთი და-
ავადებული ქალების 70%-ს D-ვიტამინის 
ნაკლებობა ჰქონდა.

ჯანმრთელი ორსულობა
ორსულებში, რომლებსაც D-ვიტამი-

ნის ნაკლებობა აქვთ, მაღალია საკეისრო 
კვეთის ჩატარების აუცილებლობა. ეს 
ასევე უკავშირდება გესტაციურ დიაბეტსა 
და ბაქტერიულ ვაგინოზს. ამ ვიტამინის 
დაბალ დონეს შეუძლია გამოიწვიოს ატო-
პიური და ალერგიული საბავშვო დაავადე-
ბები (მაგალითად, ასთმა, ეგზემა, დერმა-
ტიტი ჩვილებში).

ეხმარება ორგანიზმს
პოლიკისტოზური საკვერცხეების 

სინდრომისგან დაცვაში
პოლიკისტოზური საკვერცხეების სი-

ნდრომი ქალის უნაყოფობის ერთ-ერთი 
ძირითადი მიზეზია. კვლევებმა აჩვენა, 
რომ ამ სინდრომის მქონე ქალებში ბევრს 
ჰქონდა D-ვიტამინის ნაკლებობა.

D-ვიტამინის დეფიციტი იწვევს ძვლე-
ბის შერბილებას (ოსტეომალაციას), ან 
ძვლების ანომალიას (რაქიტი).

მისი ყველაზე დამახასიათებელი სიმ-
პტო მებია:

დაღლილობა
დაბალი ლიბიდო
უნაყოფობა
განგაშის შეგრძნება
დეპრესია
შვიდი ყველაზე საუკეთესო პროდუქ-

ტი D-ვიტამინის დეფიციტის თავიდან ასა-
ცილებლად:

1. ვირთევზას ღვიძლის ცხიმი
ვირთევზას ღვიძლის ცხიმი ომე-

გა-3-ის ცხიმოვანი მჟავების ერთ-ერთი 
პოპულარული წყაროა. ამას გარდა, ის 
D-ვიტამინის მდიდარ წყაროსაც წარმოა-
დგენს. მისი რეგულარული მიღება ხელს 
უწყობს ძვლების განმტკიცებას, აუმჯო-
ბესებს ტვინის საქმიანობას, აბრკოლებს 
გულის დაავადებებს და ამცირებს კიბოს 
რისკს.

2. ორაგული
ორაგული ბევრს მოსწონს. მასში დიდი 

რაოდენობითაა ცხიმი, რითაც D-ვიტამი-
ნის კარგ წყაროდ მიიჩნევა. D-ვიტამინი 
ორაგულში ძალიან სასარგებლოა ძვლე-
ბისა და სახსრებისთვის, იცავს ნერვულ 
სისტემას ასაკობრივი დაზიანებებისგან 
და ერთგვარი ანტიდეპრესანტის როლიც 
შეიძლება შეასრულოს.

3. აუდუღარი რძე
რძეც ასევე საკმაოდ კარგი წყაროა 

D-ვიტამინის. ერთი ჭიქა რძე ამ ვიტამინის 
მოთხოვნილების 20%-ს უზრუნველყოფს. 
უპირატესობა მიანიჭეთ ცხიმიან რძეს და 
არა უცხიმოს. რძის სხვა პროდუქტები, მა-
გალითად, ყველი, ნაყინი, იოგურტი, D-ვი-
ტამინს არ შეიცავს.

4. ყველი `რიკოტა~
ყველი `რიკოტა~ (Ricotta, იტალიური 

შრატის ყველი, მზადდება ცხვრის, ძრო-
ხის, თხის ან იტალიური კამეჩის რძის 
შრატისგან) რძის ნაწარმში ერთადერთი 
წყაროა D-ვიტამინის. ყველის სხვა სახე-
ობებისგან განსხვავებით მასში ხუთჯერ 
მეტი D-ვიტამინია.

5. სკუმბრია
თევზის ეს სახეობა D-ვიტამინს დიდი 

რაოდენობით შეიცავს. ის ასევე ომეგა-3-
ის მდიდარი წყაროა, რაც სკუმბრიას გუ-
ლის, ძვლების, სახსრებისა და ორგანიზმის 
ზოგადი განვითარებისთვის ძალზე სასა-
რგებლო პროდუქტად აქცევს.

6. სოკო
სოკო ერთადერთი მცენარეული პრო-

დუქტია, რომელიც D-ვიტამინს შეიცავს. 
ის ასევე მდიდარია B-ვიტამინებით – B1, 
B2 და B5 და სპილენძით.

7. კვერცხი
კვერცხში შედის D-ვიტამინი, მაგრამ 

მცირე რაოდენობით. ერთი კვერცხი 
დღეში ორგანიზმის D-ვიტამინის მოთხო-
ვნილების 10%-ს აკმაყოფილებს. გარდა 
ამ ვიტამინისა, კვერცხი მდიდარია ცილე-
ბითა და B12 ვიტამინით.

P.S. გაითვალისწინეთ, რომ თვით-
მკურნალობას შეიძლება გართულებები 
მოჰყვეს, ამიტომ კონსულტაციისთვის მი-
მართეთ სპეციალისტს.

მონოციტების დონე ერთ-ერთი ყველაზე მნიშვნელოვანი 
მაჩვენებელია სისხლის ანალიზის გაშიფვრისას.

მათი რაოდენობის ზრდა შეიძლება მიუთითებდეს საშიშ და-
ავადებებზე, მათ შორის ლეიკემიაზე ან ავთვისებიან ნეოპლაზ-
მაზე. მონოციტები ყველაზე დიდი უჯრედებია ლეიკოციტებს 
შორის (სისხლის თეთრი უჯრედები). მათ ასე დაარქვეს, რადგან 
ისინი შეიცავს ერთ ბირთვს.

მონოციტების ძირითადი ფუნქციაა ფაგოციტოზი. ქსოვი-
ლებში მონოციტები გადაიქცევა მაკროფაგებად (უჯრედები, 
რომლებსაც შეუძლიათ ორგანიზმისთვის უცხო ან ტოქსიკური 
ნაწილაკების აქტიური დაჭერა).

მონოციტები ასევე მონაწილეობენ იმუნიტეტის ფორმი-
რებასა და რეგულაციაში. კერძოდ, ისინი აწარმოებენ ინტერ-
ფერონს (ცილის მოლეკულები, რომლებიც უზრუნველყოფენ 
ანტივირუსულ იმუნიტეტს). ინტერფერონი არ აძლევენ ვირუსს 
სხეულის უჯრედებში გამრავლების საშუალებას და საჭიროების 
შემთხვევაში მთლიანად ანადგურებენ ინფიცირებულ უჯრე-
დებს. მონოციტები ასევე ხელს უშლიან ნეოპლაზმების განვითა-
რებას. ისინი წარმოქმნიან სიმსივნის ნეკროზის ფაქტორს, ცი-
ლას, რომელიც ანადგურებს კიბოს უჯრედებს და ხელს უშლის 
მათ გამრავლებას.

მონოციტები ანთების ფოკუსში ჩნდებიან ნეიტროფილების 
შემდეგ დაუყოვნებლივ და აქვთ გამოხატული ფაგოციტური 
აქტივობა: ერთ მაკროფაგს შეუძლია 100-მდე მიკროორგანიზმის 
შთანთქმა, ხოლო ერთი ნეიტროფილს მხოლოდ 20-30.

მოზრდილებში მონოციტების ნორმალური რაოდენობა სის-
ხლში არის ლეიკოციტების საერთო რაოდენობის 1-8%. 

ბავშვში მონოციტების ნორმა სისხლის ანალიზში შეადგენს 
ლეიკოციტების საერთო რაოდენობის დაახლოებით 2-7%-ს.

რა შეიძლება იყოს მონოციტების რაოდენობის ზრდის მი-
ზეზი?

რა მნიშვნელობა აქვს მონოციტების
მაჩვენებელს სისხლის ანალიზში?

სისხლში მონოციტების დონის მატება (მონოციტოზი) არის 
საგანგაშო სიმპტომი, რომელიც ყველაზე ხშირად მიუთითებს 
ანთებითი პროცესის ან ქრონიკული ინფექციის არსებობაზე. 
ინფექციური დაავადებების შემდეგ დროებით იზრდება მონოცი-
ტების პროცენტიც.

მაგალითად, ინფექციური მონონუკლეოზის შემდეგ, მონო-
ციტოზი შეიძლება გაგრძელდეს რამდენიმე თვის, ზოგჯერ წლე-
ბის განმავლობაშიც კი.

მონოციტების მომატებული დონე შეიძლება მიუთითებდეს 
ჰემატოპოეზური სისტემის დაავადებებზე (პირველ რიგში მონოცი-
ტური და მიელომონოციტური ლეიკემია) და ავთვისებიან სიმსივ-
ნურ დაავადებებზე. ლეიკემიებისა და ჰოჯკინის ლიმფომების დროს 
მონოციტები შეიძლება შეადგენდნენ ლეიკოციტების მთლიანი რაო-
დენობის ნახევარს. მონოციტოზის კიდევ ერთი მიზეზი არის სისტე-
მური წითელი მგლურა (ქრონიკული აუტოიმუნური დაავადება).

რა შეიძლება იყოს მონოციტების რაოდენობის შემცირების 
მიზეზი?

მონოციტოპენია (მონოციტების დონის დაქვეითება) გაცი-
ლებით იშვიათი მდგომარეობაა, ვიდრე მონოციტოზი და გაცი-
ლებით ნაკლებად შემაშფოთებელი.

მონოციტების დონის ფიზიოლოგიური დაქვეითება შეინიშ-
ნება ორსულებში (მშობიარობის შემდეგ მონოციტების დონე 
აღდგება) და გახანგრძლივებული ინფექციური დაავადებების 
შემდეგ (იმუნურ სისტემაზე მაღალი დატვირთვის გამო, სისხლის 
თეთრი უჯრედების გამომუშავება მცირდება).

მონოციტების კონცენტრაციის დაქ ვეითება ხშირად აღი-
ნიშნება წონის მკვეთრი დაკლებისა და მკაცრი დიეტის ფონზე, 
გარკვეული მედიკამენტების მიღებისას.

იშვიათ შემთხვევებში მონოციტოპენია მიუთითებს ჰემატო-
ლოგიურ დარღვევებზე.

ლალი ჩხიკვაძე

ყველაზე მთავარი სასარგებლო 
თვისება, რომელიც კომბოსტოშია ნი-
ვთიერება სულფარაფანია. სულფარა-
ფანი – მცენარეული წარმოშობის ორ-
განული შენაერთი, ანთებისა და კიბოს-
საწინააღმდეგო ეფექტით, მოიპოვება 
კომბოსტოს სხვადასხვა სახეობაში. 
მიუხედავად იმისა, რომ სულფარაფანი 
თითქმის ყველა სახეობის კომბოსტო-
შია, განსაკუთრებულად დიდი რაოდე-
ნობითაა ის ბროკოლში, სწორედ ამიტომ 
მას აქტიურად უნიშნავენ ავთვისებიანი 
კიბოთი დაავადებულ პაციენტებს. ბრი-
ტანელ კეტრინ ჯონსს სწორი ნაწლავის 
კიბო დაუდგინდა, პირველი ოპერაციი-
დან ერთი წლის შემდეგ მას რეციდივი 
გამოუვლინა, სიმსივნე იმდენად იყო 

გაზრდილი, რომ ოპერაციაზე უარი 
უთხრეს, ექიმების თქმით, მას 2 თვე 
ჰქონდა დარჩენილი, თუმცა პროფე-
სორმა რობერტ ტომსმა მას ქიმიოთე-
რაპიით მკურნალობის პარალელურად, 
ექსპერიმენტში მონაწილეობის მიღება 
შესთავაზა, რომლის მიხედვითაც პაცი-
ენტს პოლიფენოლები უნდა მიეღო, პო-
ლიფენოლები კი პროფესორმა სწორედ 
ბროკოლისგან, ასევე ბროწეულისგან, 
მწვანე ჩაისა და კურკუმასგან აიღო. 
მკურნალობიდან 2 წელი გავიდა, ტო-
მოგრაფიაზე სიმსივნე საგრძნობლად 
შემცირდა ზომაში, კეტრინი კი თავს 
კარგად გრძნობს. იგივე მკურნალობას 
გადიან რობერტ ტომასის სხვა პაციე-
ნტებიც.

რა კავშირი აქვს კიბოსთან ნივთიერებას,
რომელიც კომბოსტოშია

იმუნური სისტემა ადამიანის ორგანი-
ზმს მრავალი დაავადებისგან იცავს.

სხვადასხვა დაავადებამ ან დარღვევამ 
შესაძლოა გამოიწვიოს იმუნური სისტემის 
დასუსტება.

იმუნური სისტემის ფუნქციების დაქ-
ვეითების მიზეზები შეიძლება იყოს:

• აივ ინფექცია;
• სიმსივნის გარკვეული ტიპები;
• მალნუტრიცია;
• ვირუსული ჰეპატიტები;
• გარკვეული ტიპის მკურნალობის 

კურსი
ადამიანებს, რომელთაც დასუსტე-

ბული იმუნიტეტი აქვთ, დაავადებების 
განვითარების მაღალი რისკის ქვეშ იმყო-
ფებიან.

დაქვეითებული იმუნური სისტემის 
ნიშნებია:

• ხშირი ავადობა;
• პნევმონია;
• ბრონქიტი;
• კანის ინფექციები
იმ ადამიანებს, რომელთაც სუსტი იმუ-

ნური სისტემა აქვთ, განსაკუთრებული ყუ-
რადღება უნდა მიაქციონ ჰიგიენას.

დაავადებათა კონტროლისა და პრე-
ვენციის ცენტრის რეკომენდაციით (CDC), 

როგორ შევინარჩუნოთ
ჯანმრთელობა სუსტი იმუნური 

სისტემის პირობებში
საჭიროა ხელების დაბანა შემდეგი სიხში-
რით:

• საკვების მომზადების წინ და შე-
მდეგ;

• საკვების მიღების წინ;
• დახველების შემდეგ;
• ცხოველების და მათ საკვებთან შე-

ხების შემდეგ;
• ნაგავთან, დაბინძურებულ საგანთან 

შეხების შემდეგ
CDC-ის თანახმად, ხელების დაბანა 

58%-ით ამცირებს დიარეის განვითარების 
რისკს.

გართულებების შესამცირებლად:
• მაქსიმალურად მოერიდეთ იმ ადა-

მიანებთან კონტაქტს, რომელთაც 
აღენიშნებათ გაციების სიმპტომები;

• საჭიროა საყოფაცხოვრებო ზედაპი-
რების დეზინფექცია, ვინაიდან მათზე 
მიკრობების დაგროვება ხდება;

• მართეთ სტრესი – სტრესის შემცი-
რებისათვის გამოიყენეთ იოგა, ვარ-
ჯიში, მედიტაცია;

• მოიწესრიგეთ ძილის რეჟიმი;
• იკვებეთ ჯანსაღად – მიიღეთ ხილი, 

ბოსტნეული და ორგანიზმისთვის 
საჭირო ნუტრიენტებით მდიდარი 
საკვები.

ჰიპერტენზიის დასარეგულირებლად 
არსებობს რამდენიმე ბუნებრივი გზა

სიარული და ვარჯიში – აძლიერებს 
გულს და ეხმარება სისხლის უკეთ გადა-
ტუმბვაში. ეს კი ამცირებს არტერიულ 
წნევას სისხლძარღვებში;

შეამცირეთ მარილის მიღება;
მიიღეთ ნაკლები ალკოჰოლი;
თავი შეიკავეთ სიგარეტის მოწევისგან;
მიიღეთ კალიუმით მდიდარი საკვები 

– კალიუმი ეხმარება ორგანიზმს მარილე-
ბით გამოწვეული უარყოფითი ეფექტე-
ბის შემცირებაში, აუმჯობესებს გულის 
კუნთის მუშაობას;

კალიუმით მდიდარი პროდუქტებია:
• სტაფილო;
• პომიდორი;

მაღალი არტერიული წნევის 
დარეგულირების გზები

• ისპანახი;
• კარტოფილი;
• ავოკადო;
• ბანანი;
• გარგარი;
• ფორთოხალი;
• ნესვი;
• ხორცი;
• რძე;
• იოგურტი;
• თევზი;
• თხილეული
მიიღეთ მაგნიუმის შემცველი პრო-

დუქტები – კვლევების მიხედვით, ორგა-
ნიზმში მაგნიუმის დაბალი დონე მაღალი 
არტერიული წნევის განვითარებასთანაა 
დაკავშირებული.

ლალი ჩიხიაშვილის ხსოვნისადმი

ჩვენი ცხოვრების ხეს კიდევ მო-
სწყდა ერთი ლამაზი ფოთოლი. მოსწყდა 
და უსასრულობაში დაიკარგა, მაგრამ 
რჩება მოგონებები გარდასულ დღეებზე. 
ჩვენს ხსოვნაში ასეთ მოგონებად და-
რჩება ლალი ჩიხიაშვილი, ყვარლის III და 
II საჯარო სკოლების ყოფილი პედაგოგი. 
ქალი, რომელსაც უყვარდა თავისი საგანი 
– ისტორია და ამავე დროს გრძნობას უღ-
ვივებდა მოსწავლებს.

ლალი ჩიხიაშვილი დაიბადა 1953 
წლის 4 აგვისტოს, ქალაქ ყვარელში. 
ყვარლის მეორე საშუალო სკოლის და-
მთავრების შემდეგ სწავლა გააგრძელა 
იაკობ გოგებაშვილის სახელობის თე-
ლავის სახელმწიფო უნივერსიტეტში. 
წარმატებით დაამთავრა ისტორიის 
ფაკულტეტი და 1976 წელს სამუშაოდ 
დაუბრუნდა მშობლიურ რაიონს. გარ-
კვეული წლები ისტორიას ასწავლიდა 
სოფელ მთისძირში, სადაც არა მარტო 
მოსწავლეების, არამედ მათი მშობლე-
ბის პატივისცემა და სიყვარულიც დაი-
მსახურა.

1979 წლიდან სამუშაოდ გადმოდის 
ყვარლის მესამე საშუალო სკოლაში. შეი-
ძლება თამამად ითქვას, რომ იგი მარტო 
ისტორიის კი არა, არამედ ადამიანურ 
ურთიერთობას ასწავლიდა მოსწავლეებს. 
არწმუნებდა მათ, რომ როგორც პირო-
ვნების, ასევე საზოგადოების გადამრჩე-
ნელი სიყვარულია.

სწორედ ამ გრძნობის საფუძველზე 
შექმნა ოჯახი. ჰყავდა ღირსეულ მე-
უღლე, რომელთანაც ერთად გაზარდა 
სამი საუკეთესო გოგონა. იგი არა მა-
რტო ღირსეული დედა, არამედ გამო-
რჩეული ბებიაც იყო. განსაკუთრებული 
ამაგი დასდო დათუნასა და გიგოს. 
უკუგებაც საკმაოდ ჰქონდა, ყველასგან 
იმკიდა როგორც პატივისცემას, ისე –სი-
ყვარულს.

სკოლაში ღონისძიებების სულისჩამ-
დგმელი ხშირად ლალი იყო. მეგობრული 
შეხვედრების დროსაც გამოირჩეოდა კო-
ლეგიალობით, აქტიურობითა და მხიარუ-
ლებით. უყვარდა პოეზია. განსაკუთრე-
ბით ხშირად ამბობდა ხოლმე გალაკტიონ 
ტაბიძის ლექსის ერთ სტროფს.

`მე სიკვდილისა არ მეშინიან,
იგი ხმა მუდამ ჩემს გვერდითაა,
მე მეშინიან იმგვარ სიცოცხლის,
სიკვდილს რომ ჰგავს და უარესია~.
სწორედ ამ დროს გადაირბენდა ხოლმე 

მის სახეზე სევდის ღრუბელი. იგი ხომ ჩუ-
მად, სხვათა შეუმჩნევლად ატარებდა მე-
უღლის, ერთადერთი ძმისა და მშობლების 
დაკარგვით გამოწვეულ ტკივილს.

ჩვენი ქვეყნის უდიდესი ტკივილია 
მშობლების, შვილების ემიგრანტული 
ცხოვრება და ეს ტკივილი მის ოჯახსაც 
შეეხო. მის მიერ ნებიერად გაზრდილი 
ნათია სამუშაოდ იტალიაში გაემგზავრა. 
დედის გულში სევდამ დაისადგურა. მას 
შემდეგ ლალის სახეზე გაქრა ღიმილი. 
იცოდა, თუ რა მძიმეც იყო ემიგრანტული 
ცხოვრება და ამისთვის არ ემეტებოდა 
შვილი. აღნიშნულის მიუხედავად, იგი 
მაინც განსაკუთრებულ სიყვარულს ამ-
ჟღავნებდა შვილების, შვილიშვილების, 
ერთადერთი დის ოჯახის, ძმისშვილისა 
და მეგობრების მიმართ.

ძნელია წარმოდგენა იმისა, რომ ჩვენს 
შორის აღარ იქნება ერთი კეთილშობილი, 
სხვათა პატივისმცემელი და მოსიყვა-
რულე ქალი – ლალი ჩიხიაშვილი, თუმცა, 
ჩვენს მოგონებებში ყოველთვის იქნება 
იგი.

დაე მსუბუქი იყოს შენთვის, ჩვენო 
ლალი, ყვარლის მშობლიური მიწა და 
ღირსეული მეუღლის გვერდით მშვიდად 
განისვენე სამუდამო სასუფეველში.

ჩვენ კი ყოველთვის ვილოცებთ შენი 
ნათელი სულისთვის.

ყვარლის მესამე საშუალო სკოლის 
ყოფილი პედაგოგები

ვაზის გასხვლის მიზანი
ცნობილია, რომ გაუსხლავად ნაზარდ 

ვაზს ბევრი და გრძელი რქა უვითარდება, 
ახასიათებს არათანაბარი მოსავალი, და-
ბალი სიმწიფე, ნაკლები სიტკბო და მეტი 
მჟავიანობა; მარცვალი წვრილი და უხა-
რისხოა. გასხვლით ეს უარყოფითი მხარე-
ები დადებითად იცვლება.

ამიტომ გასხვლისას შემდეგ მიზნებს 
უნდა ვისახავდეთ:

• გავაუმჯობესოთ ხარისხი და გა-
ვზარდოთ მარცვლისა და მტევნის 
სიდიდე;

• ყოველწლიურად მივიღოთ მაღა-
ლხარისხოვანი და თანაბარი მოსა-
ვალი;

• მივაღწიოთ რქის დროულ და 
მთლიან მომწიფებას;

• ვაზის ზრდა-განვითარებას შეექ-
მნას უკეთესი პირობები;

• შევქმნათ უკეთესი პირობები ვა-
ზის მიერ სითბოს, სინათლისა და 
ჰაერის მაქსიმალური გამოყენები-
სათვის.

როგორც ცნობილია, ვაზის მსხმო-
იარობა მით უკეთესია, რაც უფრო მეტი 
კვირტია დატოვებული მასზე გასხვლის 
დროს, მაგრამ რქას უკეთესს ვიღებთ, 
რაც უფრო ცოტა კვირტია დატოვებული; 
ამრიგად უხვი მოსავლის მისაღებად ვა-
ზის გადაჭარბებით დატვირთვა რქების 
სუსტად განვითარებას იწვევს.

გასხვლის ძირითადი მიზანი ის არის, 
რომ ერთის გადიდებამ მეორის ისეთი შე-
მცირება არ გამოიწვიოს, რომ ამას ვაზის 
საბოლოო დაკნინება მოჰყვეს.

ამის მისაღწევად მსხვლელმა ორ ძი-
რითად გარემოებას უნდა მიაქციოს ყუ-
რადღება:

• რქის ზრდა მით უფრო მეტია, რაც 
უფრო მცირეა მისი რაოდენობა 
ვაზზე;

• ვაზის ზრდა და ნაყოფიერება ერ-
თმანეთისგან განსხვავებული მო-
ვლენებია.

ვიდრე ვაზის გასხვლას შეუდგე-
ბოდეს, მსხვლელმა თვალით უნდა გა-
ნსაზღვროს ვაზის სიმძლავრე, განსა-
ზღვროს, წინა გასხვლით რამდენად ყო-
ფილა დაცული თანასწორობა მოსავლია-
ნობასა და ზრდას შორის.

ეს ადვილი შესამჩნევია სანაყოფე 
რქაზე არსებული რქების სიმძლავრით. 
თუ ეს რქები სუსტად არის განვითარე-

რჩევები ვაზის გასხვლა-ფორმირების შესახებ
ბული და თუ განსაკუთრებით შემცირე-
ბულია კვირტებშორის მანძილი, ეს ყვე-
ლაფერი იმის მანიშნებელია, რომ ვაზი გა-
დატვირთული ყოფილა და წლევანდელი 
სხვლით საჭიროა, უფრო ნაკლებად დაი-
ტვირთოს იგი.

პირიქით – თუ ნაზარდი რქები მსხვი-
ლია, კვირტებშორის მანძილი დიდია და 
შტამბსზე ბევრი ამონაყარი აქვს, ეს იმის 
მანიშნებელია, რომ ვაზი ნაკლებად იყო 
დატვირთული წინა წელს, ხოლო თუ შტა-
მბზე ძლიერი ამონაყარია, ფორმირების 
ელემენტებზე კი მცირე, ეს მოწმობს იმას, 
რომ გაძნელებულია წვენის მოძრაობა 
შტამბზე დაკოჟრების გამო, ამიტომ ვაზი 
საჭიროებს გაახალგაზრდავებას.

დატვირთვის რაიმე რეცეპტის გამო-
მუშავება წინასწარ მოუხერხებელია და 
საჭიროა, ცალკე ვიფიქროთ თითოეული 
ვაზის გასხვლის დროს.

იმისათვის, რომ ვაზს მივანიჭოთ 
ხანგრძლივი სიცოცხლე, მომავალი 
წლისთვის საჭირო ფორმის ელემენტები, 
შევუქმნათ ზრდის საუკეთესო პირობები 
და მოვიწიოთ უდიდესი მოსავალი, უნდა 
დავიცვათ შემდეგი ძირითადი წესები:

• სანაყოფე რქა ყოველთვის ორ-
წლიან რქაზე უნდა მდებარეობდეს;

• სამამულე რქა სანაყოფეზე დაბლა 
გავუშვათ;

• ჭრილობები, შეძლებისდაგვარად, 
ყოველ წელს ერთ მხარეს უნდა მო-
ხვდეს;

• შტამბის დადაბლებას მივმართოთ 
უკიდურეს შემთხვევაში;

• სამამულე და სანაყოფე რქები 
ერთმანეთის გაგრძელებას კი არ 
წარმოადგენდეს, არამედ ერთმანე-
თის მოწინააღმდეგე მხარეს უნდა 
მდებარეობდეს;

• ვაზის ყველა ჭრილობა გლუვი 
უნდა იყოს.

ზემოაღნიშნულთაგან განსაკუთრე-
ბული ყურადღება უნდა მიექცეს ჭრი-
ლობების ცალ მხარეს მოქცევას წვენის 
შეუფერხებელი მოძრაობისათვის. ჭრი-
ლობები რომ ერთ მხარეს მდებარეობდეს, 
ამისათვის საჭიროა, გასხვლის დროს სა-
მამულეზე დატოვებული ქვედა კვირტი 
ყოველ წელს ერთსა და იმავე მხარეს იყოს 
მოქცეული, ორმხრივი `გუიოს~ დროს, სა-
სურველია, შიგნით იყოს მოქცეული.

საქართველოში გასხვლა-ფორმირე-
ბის მრავალი მეთოდი არსებობს, მათგან 

ყველაზე მეტად გავრცელებული `გუიოს~ 
და `ორმხრივი გუიოს~ გამოყვანაა.

გავეცნოთ 2-3-წლიანი ვაზის სხვლას. 
იგი ყველა ფორმისთვის თითქმის ერთნა-
ირია. შტამბი ეწოდება ღეროს ნიადაგის 
ზედაპირიდან განშტოებამდე; მისი სიმა-
ღლე 50-70 სმ-ია. ახალგაზრდა ვაზი ადრე 
გაზაფხულზე ისხვლება. დარგვის მეორე 
წელს ვაზს ვსხლავთ კარგად განვითა-
რებულ ქვედა ორ კვირტზე, ჭიგოს არ 
ვუდგამთ, ვაძლევთ თავისუფალი ზრდის 
საშაულებას. ზაფხულის განმავლობაში 
არც გაფურჩქვნა უნდა, არც წვერების 
წაჭრა, რაც ხელს უწყობს ფესვთა სისტე-
მის ძლიერ განვითარებას. მეორე გასხვლის 
დროს შევარჩევთ უფრო სწორად განვი-
თარებულ რქას და ვსხლავთ 3-4 კვირტზე. 
ვაზს ვუდგამთ ჭიგოს და ვამაგრებთ ზედ. 
ოთხივე კვირტის განვითარების შემთხვე-
ვაში მწვანე ოპერაციის დროს ვაცლით 
ქვედა ორ ყლორტს, ზედა ყლორტებს კი 
ვტოვებთ. წვეროებს არც ამ წელს ვაჭრით. 
მესამე წელს ვაზი, ფორმირების წესის მი-
ხედვით, შეიძლება გაისხლას შტამბის გა-
მოსაყვანად, რისთვისაც ვარჩევთ კარგად 
განვითარებულ რქას და ვსხლავთ შტამბის 
სიმაღლეზე. თუ ვაზი სუსტია, შტამბის 
გამოყვანა შემდეგი წლისათვის უნდა გა-
დაიდოს. შტამბის გამოყვანის შემდეგ ვტო-
ვებთ ორ რქას, ერთს ვსხლავთ მოკლედ, 
2-3 კვირტზე. ამ რქას ეწოდება ნეკი ან სა-
მამულე, რადგა მასზე უნდა განვითარდეს 
მომავლისათვის ფორმირების ელემენტები, 
ხოლო მეორე რქას ვსხლავთ გრძლად, 8-10 
კვირტზე, მას ეწოდება სანაყოფე, რადგა 
იგი ძირითადად ნაყოფის მომცემი რქაა. გა-
ნსაკუთრებული ყურადღება უნდა მიექცეს 
ჭრილობების ცალ მხარეს მოქცევას წვენის 
შეუფერხებელ მოძრაობისათვის. ამისათ-
ვის საჭიროა, სამამულეზე დატოვებული 
ქვედა კვირტი ყოველთვის ერთსა და იმავე 
მიმართულებით იყოს მოქცეული, ორმხ-
რივი გუიოს დროს სასურველია – შიგნით.

ორ კვირტზე გასხვლის დროს ამის 
შესაძლებლობა ყოველთვის არ იქნება, 
რადგან ზოგჯერ რქა მოწინააღმდეგე 
მხარეს იმყოფება. ამიტომ სამამულე რქა 
უნდა გავსხლათ 3 კვირტზე და ქვედა 
კვირტი დავაბრმაოთ. ვაზის დაუზიანე-
ბელი გასხვლა შეიძლება ზამთარ-ზაფხუ-
ლის განმავლობაში, ზამთრობით – ფოთ-
ლის ჩამოცვენიდან 2 კვირის შემდეგ, 
გაზაფხულზე – კვირტების დაბერვამდე.

vinoge.com

ამბობენ, `ზამთარში ვაზი ისვენე-
ბსო~, მაგრამ ეს იმას არ ნიშნავს, რომ 
ზამთარში მევენახესაც მოსვენების დრო 
აქვს. ასევე, ამბობენ, რომ `ღვინის ხა-
რისხს საფუძველი ვენახში ეყრებაო~, 
ესეც სრული ჭეშმარიტებაა, რადგან უხა-
რისხო ყურძნიდან ვერანაირი ტექნოლო-
გიით ხარისხიან ღვინოს ვერ დააყენებ.

ყურძნის ხარისხის დამაზიანებელი 
კი სწორედ ის ათობით დაავადებაა, 
რომელიც ვაზს სეზონის მანძილზე უჩ-
ნდება. ეს დაავადებები არის ბაქტერი-
ული, ვირუსული, სოკოვანი და სხვ. ვაზს, 
ასევე, აწუხებს უამრავი მავნებელი, რომ-
ლებიც არა მარტო ყურძნის ხარისხს სწე-
ვენ დაბლა, არამედ შეუძლიათ მევენახე 
მოსავლის გარეშე დატოვონ. ყველა ეს 
დაავადება გუშინ არ გაჩენილა და ასევე, 
არც არასდროს გაქრება, ყველა ისინი 
ჩვენს გვერდით არიან და იქნებიან ყო-
ველთვის, ამიტომ მეურნის ამოცანაა მის 
ვენახში, რაც შეიძლება მცირე რაოდენო-
ბით იყოს ამ დაავადებათა შტამები, რომ 
მათი არსებობა, მოსავალს არ დაეტყოს. 
ამ ამოცანის წარმატებით გადაჭრა კი 
მხოლოდ ვაზის თავის დროზე შეწამვლით 
შეიძლება, ანუ არ უნდა გამოგეპაროთ ვა-
ზის შეწამვლის დრო.

ზამთარი, ვაზის მავნებლების, სოკო-
ების, ვირუსებისა და ბაქტერიებისთვი-
საც მოსვენების პერიოდია, რადგან ზამ-
თრის სიცივე და საკვების არ არსებობის 
პირობებში მათ, გამრავლება არ შეუძ-
ლიათ, ანუ ყველა ისინი, ზამთრის ძილს 

არიან მიცემულნი და იცით სად სძინავთ? 
თქვენი ვაზის შტამბის აქერცლილ კან-
ქვეშ, შტამბის ნახეთქებში და ყველა ნაპ-
რალში. ეს ყველაფერი მეცნიერებამ ათო-
ბით წლის წინ დაადგინა და მისცა კიდეც 
მევენახეს იმის რეკომენდაცია, რომ ადრე 
გაზაფხულზე, ოდნავი სითბოს დადგო-
მისთანავე, ხეხილის შტამბი გულდასმით 
შეწამლოს და ძილის პერიოდში ყველა ეს 
მავნე მიკროორგანიზმი, ადგილზე გაანა-
დგუროს, რადგან ბუდიდან გადასულ-გა-
დაფრენილი მავნებლების დევნა, უიმედო 
საქმეა.

დასავლეთი საუკუნეებია აწესრი-
გებს თავის ცხოვრებას და ამიტომ იქ, 
ისე, როგორც ყველა და ყველაფერი, 
ვაზთან მუშაობაც მოწესრიგებულია, ანუ 
მევენახე ზედმიწევნით ზუსტად ასრუ-
ლებს მეცნიერის მიერ მიცემულ რეკომე-
ნდაციას. იქ, ვაზის შტამბის შეწამვლას 
განსაკუთრებული ყურადღება ექცევა 
და მაღალ დონეზე ატარებენ. ეს იმიტომ, 
რომ ამ შეწამვლაზეა დამოკიდებული, ვა-
ზის რამდენი მავნებელი გამოიზამთრებს 
და გაზაფხულზე შეესევა მის ვენახს. 
სწორედ ამ შეწამვლის ხარისხზეა დამო-
კიდებული გაზაფხულზე ვაზის პირველი 
შეწამვლის დროც და იშვიათია, რომ ვაზს 
პირველი შეწამვლა, ყვავილობამდე დას-
ჭირდეს.

ჩვენთან, მევენახეთა უმრავლესობა 
კი ამ დროისათვის, მესამე შეწამვლას 
აკეთებს, რაც ეკონომიურადაც წამგე-
ბიანია და ვაზიც შხამებით იტვირთება. 

შედეგი კი ისაა, რომ იქ იშვიათად მი-
მართავენ პროფილაქტიკურ (დროის 
გარკვეულ შუალედში ვაზის შეწამვლა) 
შეწამვლას და ძირითადად გადასული 
არიან მიზნობრივ, ანუ სამკურნალო შე-
წამვლაზე. ისინი, დიდი ხანია მუშაობენ 
დევიზით: `თუ ადამიანი, მხოლოდ დაავა-
დების შემდეგ იწყებს მკურნალობას, ასე 
უნდა მოვიქცეთ ვაზის შემთხვევაშიც, 
ანუ ვაზი, მხოლოდ დაავადების გამო-
ჩენის შემთხვევაში უნდა შეიწამლოს~. 
ვაზის შეწამვლისადმი ასეთი მიდგომის 
შედეგი კი ისაა, რომ ისინი სეზონზე 3-5 
შეწამვლით იმაზე უკეთეს შედეგს აღ-
წევენ, ვიდრე ქართველი მეურნე, ვაზის 
10-15-ჯერ შეწამვლის დროს. აქ ისიც 
უნდა გავითვალისწინოთ, რომ ისინი, ასე, 
ათეულობით წელია მუშაობენ და მათ 
ვენახებში დაავადებათა შტამები ისედაც 
მინიმუმამდეა დაყვანილი, ასე, რომ თუ 
მათ გზას გავყვებით, რამდენიმე წლიანი 
მუშაობის შემდეგ, ქართველი მევენახეც 
იგივე შედეგს მიიღებს.

აქ, რა თქმა უნდა, ისე არ უნდა გავი-
გოთ თითქოს საქართველოში ვაზზე ამ 
ოპერაციას საერთოდ არავინ აკეთებს, 
რა თქმა უნდა, ვაზის შტამბის შეწამლას 
საქართველოშიაც მიმართავენ, მაგრამ 
მიმართავს უმცირესობა და არა სათანა-
დოდ. კერძოდ: საქართველოში ამ მიზნით 
ვაზს ხშირად გოგირდს აფრქვევენ და 
ამასაც არა სამკურნალოდ, არამედ მო-
ვალეობის მოხდის მიზნით, რადგან ვაზის 
შტამბზე შეფრქვეული გოგირდი, შტამბს, 
მხოლოდ ზედა მხრიდან ეყრება და შტამ-
ბის 60%-ზე მეტი დაუმუშავებელი რჩება. 
თუ ვაზის გოგირდით ასეთი დამუშავება 
40-50 წლის წინ შედეგს იძლეოდა, დღეს, 
ეფექტი ნაკლებია, რადგან შეფრქვეული 
გოგირდი ძირითადად ძირს იყრება, ნია-
დაგს აბინძურებს და ნაყოფშიც ხვდება. 
ამ მიზნით საუკეთესო საშუალებაა მა-
ღალი კონცენტრაციის ოზონირებული 
წყალი და 03-05%-იანი წყალბადის ზეჟა-
ნგის ხსნარი, ანუ 1 ლიტრი 50%-იანი 
წყალბადის ზეჟანგის კონცენტრატი, 
იხსნება 100-150 ლიტრ წყალში. კარგ შე-
დეგს იძლევა პრეპარატის ზურგზე ასა-
კიდებელი აპარატით შეწამვლა. ამ დროს 
პრეპარატის ეკონომიის მიზნით აუცილე-
ბელია აპარატი დაბალ წნევაზე ამუშაოთ 

და მფრქვევანას ვიწრო გაშლა ჰქონდეს. 
გახსოვდეთ მაქსიმალური შედეგი იმ შემ-
თხვევაში მიიღწევა თუ შტამბს პრეპარა-
ტით მთლიანად დაასველებთ. ასეთივე 
შედეგის მიღწევა თხევადი შხამქიმიკა-
ტით შეწამვლითაც მიიღწევა, მაგრამ 
ეს 3-4-ჯერ ძვირი დაგიჯდებათ, ვიდრე, 
წყალბადის ზეჟანგითა და ოზონირე-
ბული წყალით შეწამვლა.

ვაზის შტამბის შეწამვლა, რა თქმა 
უნდა, ტრაქტორითაც შეიძლება, მაგრამ 
აქ არაა გამორიცხული 25-30%-იანი ხა-
რვეზის მიღება (პრეპარატით დაუსვე-
ლებელი შტამბი), ამიტომ ტექნიკით შეფ-
რქვევის დროს ყურადღებით უნდა იყოთ, 
რათა ხარვეზი, რაც შეიძლება ნაკლები 
იყოს.

აქ, ისიც უნდა აღინიშნოს, რომ ევრო-
პელი და ამერიკელი ფერმერი, მაღალი 
ხარისხის პრეპარატს ხმარობს, ჩვენთან 
შემოსული პრეპარატების აბსოლუტური 
უმრავლესობა კი მათ მიერ დაწუნე-
ბული, ანუ დროგასული პრეპარატია, 
წინააღმდეგ შემთხვევაში ჯერ ერთი, არ 
შეიძლება საქართველოში პრეპარატი 
ევროპაზე ნაკლები ღირდეს და მეორე, 
გამორიცხულია, ახალი პრეპარატით შე-
წამლული ვაზი დაავადდეს, რადგან გან-

სხვავებით საქართველოსი იქ, ამაზე პრე-
პარატის მწარმოებელი და გამყიდველი, 
დიდ ჯარიმას იხდის.

ევროპელმა და ამერიკელმა მევე-
ნახეებმა ათობით წლის წინ დაიწყეს 
თანამედროვე შხამქიმიკატების ეკოლო-
გიურად სუფთა პრეპარატებით ჩანაც-
ვლება. ამ მხრივ დიდი შედეგები აქვთ 
ამერიკელ მევენახეებს, კერძოდ: ჩვენს 
ინსტიტუტს კავშირი აქვს კალიფორნიის 
შტატის მევენახეთა პრეზიდენტთან, რო-
მელიც დაუნანებლად გვიზიარებს თავის 
გამოცდილებას ამ კუთხით. ამ მიზნით 
ისინი წყალბადის ზეჟანგსა, ოზონირე-
ბულ წყალს და კოლოიდურ ვერცხლს 
იყენებენ. აშშ-ში ერთ-ერთი კომპანია, 
კერძოდ, `AGRIOZEIN~-ი აწარმოებს ოზო-
ნოგენერატორით გაწყობილ ტრაქტო-
რის მისაბმელ ცისტერნებს (ერთი ასეთი 
ცისტერნა ყვარელელ ფერმერსაც აქვს 
ჩამოტანილი). აღნიშნულ ტექნოლოგიებს 
საქართველოში ნერგავს `ნახევარგამტა-
რთა ფიზიკის სამეცნიერო კვლევის ინ-
სტიტუტი~. პროექტში ჩაბმულია ათობით 
ქართველი მეურნე, რომლებმაც გასული 
წელი, კარგი შედეგებით დაამთავრეს, რის 
შესახებაც ცალკე წერილში მოგითხრობთ.

ჟორა გაბრიჭიძე

მევენახემ ჯანსაღ მოსავალზე ზრუნვა
ზამთარში უნდა დაიწყოს

2015 წლიდან ყოველ 20 ნოემბერს, სა-
ქართველოში ფერმერის დღე აღინიშნება.

`ფერმერის დღე 2022"-ის ფარგ-
ლებში 11 ნომინაციაში გამარჯვებულ 
ფერმერები გამოვლინდნენ. საღამოს 
სასტუმრო `რუმს გარდენ ჰოლი~ მასპი-
ნძლობდა, რომელსაც მთავრობის, პარ-
ლამენტის და დიპლომატიური კორპუსის 
წარმომადგენლები ესწრებოდნენ. ღო-

ნისძიებაზე ფერმერთა ასოციაციის ხელ-
მძღვანელმა ნინო ზამბახიძემ განაცხადა, 
რომ მიმდინარე წლის კონკურსში განა-
ცხადი 200-ზე მეტმა ფერმერმა შეიტანა, 
რაც იმას გულისხმობს, რომ სოფლის 
მეურნეობა წლიდან წლამდე ვითარდება.

თერთმეტ გამარჯვებულს შორის 
ერთერთი `წლის ქალი ფერმერი – 2022 
`გახდა მანანა შატავიძე, პოეტი და 
მეწარმე ყვარელიდან, რომელმაც მცირე 
დროში, თავდაუზოგავი შრომით შესძლო 
და საკუთარ საოჯახო მარანს დაუბრუნა 
ცნობადობა.

როგორც ის აღნიშნავს: მეთვრამეტე 
საუკუნის მარანს არასდროს აკლდა 
სტუმრები და მის ქვევრებში დაყენებული 
ღვინოების საუკეთესო შემფასებლები.

`გიგო პაპას მარანში~ განთავსებულია 
17 სხვადასხვა ზომის ქვევრი.სადაც შესაძ-
ლებელია 20 ტონამდე ღვინის დაყენება... 

`წლის ქალი ფერმერი – 2022~
მშვიდობა, ჯანმრთელობა და

ბედნიერება ყოფილიყოს ჩვენ ქვეყანაში!
ტურიზმში ჩართულობით, შრომის მო-

ყვარეობით და გამორჩეული მასპინძლო-
ბის კულტურით, გაიზარდა ინტერესი, 
როგორც `გიგო პაპას მარანის~ მიმართ, 
ასევე მანანას საქმიანობის მიმართაც, რა-
საც სხვადასხვა ტელევიზიების მიერ მომ-
ზადებული სიუჟეტებიც მოწმობს.

ივლისის თვეში, კახეთის გუბერნიის 
მიერ ჩატარებულ – კახეთის ეკონომი-

კურ ფორუმზე, კაჭრეთში მონაწილეობა 
მიიღო `გიგო პაპას მარანმა~ და დაჯილ-
დოვდა სერთიფიკატით. მანანა შატავიძე 
2021 წელს დასახელდა შვიდ ბიზნესმენ 
წარმატებულ ქალში და დაიბეჭედა ჟურ-
ნალ Forbes Woman-ში. წარმატებას წარ-
მატება მოჰყვა – 20 ნოემბერს საქართვე-
ლოს ფერმერთა ასოციაციამ დაასახელა 
საქართველოს 10 ქალბატონთან ერთად 
`წლის ქალი ფერმერი-2022~ გამარჯვე-
ბულად და დააჯილდოვა სიგელით და 
საჩუქრებით.

ამ საქმიანობის გარდა, მანანა შატა-
ვიძეს, როგორც პოეტს დიდი ხანია იც-
ნობს ყველა. ის საქართველოს მწერალთა 
კავშირის წევრი, ასევე საქართველოს 
მწერალთა კავშირის ყვარლის ორგანი-
ზაციის თავმჯდომარე, ობოლ და მზრუნ-
ველობამოკლებულ ბავშვთა დაცვის ასო-
ციაცის თავმჯდომარეა.

ქართულ პოეზიაში შეტანილი წვლი-
ლისთვის დაჯილდოებულია მადლობის 
სიგელით. პარალელურად მუშაობს კულ-
ტურის განვითარების ცენტრის ლიტე-
რატუტული კლუბის ხელმძღვანელად...
ამაყობს მეუღლის, ილია იაგორაშვილის 
დაყენებული ქვევრის ღვინოებით. არის 
საუკეთესო მეგობარი, ჰყავს შესანიშნავი 
ოჯახი და სიამოვნებით საუბრობს თავის 
ახალ საქმიანობაზე.

– გილოცავთ მანანა `წლის ქალი ფე-
რმერი – 2022 ̀ ტიტულს და კვლავაც მრა-
ვალ წარმატებას გისურვებთ.

მოგვიყევით, როგორ გაჩნდა იდეა, 
გაგეახლებინათ `გიგო პაპას მარანი~, 
საოჯახო ბიზნესად და ტურისტებისთვის 
მიმზიდველ ადგილად გექციათ. რა გზა 
გაიარე ამისათვის?

– ჩვენი საოჯახო მარანი კახეთში 
არის ერთ-ერთი უძველესი.თარიღდება 
1750 წლით.17 ქვევრი ფაქტიურად არის 
მინი ქარხანა.ძველ დროიდანვე იყო ცნო-
ბილი გიგო პაპას მარანი.

საქართველოში ტურიზმის აღმა-
ვლობამ გვაფიქრებინა ამ საქმიანობაში 
ჩართვა.ჩვენ ყოველთვის ვაყენებდით 
ქვევრებში ღვინოებს: საფერავს,ქისს და 
რქაწითელს. ამჟამად, ვმასპინძლობთ ტუ-
რისტებს. ვუტარებთ სხვადასხვა მასტე-
რკლასებს, ღვინოების დეგუსტაციას და 
ვაცნობთ კუთხურ სამზარეულოს.

– რას ნიშნავს შენთვის, პოეტი ქა-
ლისთვის ეს საქმიანობა?

– ეს საქმიანობა ძალიან საინტერე-
სოა. მოდიან სხვადასხვა ქვეყნის და სხვა-
დასხვა პროფესიის წარმომადგენლები. 
განსაკუთრებლად მავსებენ ხელოვანი 
ადამიანები. მათ ვუკითხავ ჩემ ლექსებს 
ქართულად. შესაბამისად უთარგმნის 
მათ გიდი.ხდება ხოლმე გრძნობების და 
განცდების გაცვლა. ვაპირებ, გამოვცე 
ორენოვანი ქართულ – ინგლისურ ენაზე 
ჩემი ახალი ლექსების წიგნი, რათა უფრო 
გასაგები იყოს მათთვის ჩემი პოეზია.

– როგორ უთავსებ ერთმანეთს სამ-
სახურს, საოჯახო ბიზნესს და პოეზიას?

– მხარში მიდგა მთელი ოჯახი...ხში-
რად გატეხილი ღამეები, მოვალეობები 

და ხალხის სიყვარული ძალას მმატებს. 
იმდენად მიყვარს მასპინძლობის მომე-
ნტი ხშირად დაღლასაც ვერ ვგრძნობ. 
ეს სამუშაო არის სეზონური და მყავს 
ხოლმე დამხმარე ქალბატონები. როცა 
მუზა თავს დამატყდება უეცრად, იმ წუ-
თებში მხოლოდ პოეტი ვარ და სხვა არა-
ვინ.

– სამომავლო გეგმები თუ გაქვს მა-
რანთან დაკავშირებით?

– გვინდა გავაფართოვოთ ღვინის 
წარმოება. არ დავწიოთ ხარისხი და პირი-
ქით მრავალფეროვანი ღვინოები ჩამოვა-
სხათ.

– იქიდან გამომდინარე, რომ დღეს 
საქართველოში მცირე ბიზნესი ბევრი 
გამოწვევების წინაშეა, განსაკუთრებით 
ფინანსური რესურსების ხელმისაწვდო-
მობის მხრივ, თქვენ თუ გქონდათ ასეთი 
გამოწვევა და როგორ მოაგვარეთ ეს 
პრობლემა?

– ჩვენი მთავრობისგან დიდი შეწევ-
ნაა ის ფაქტი, რომ მცირემეწარმეები 
შემოსავლებიდან მხოლოდ 1 პროცენტს 
ვიხდით. ეს დიდი დახმარებაა.კორონა 
ვირუსის დროს, მართალია შენელდა ტუ-
რისტების შემოსვლა და დაიწია ფინან-
სური ზრდის მაჩვენებელმა, სამაგიეროდ 
თვითდასაქმებულებს გაეწიათ ფინან-
სური დახმარებები. მათ შორის მეც, რაც 
გარკვეული შეღავათი იყო.

– გილოცავ დამდეგ 2023 წელს და 
კვლავაც მრავალ წარმატებას გისურვებ!

– მეც ასევე, გილოცავთ ყველას, 
სრულიად საქართველოს, ჩემ ყვარელს 
დამდეგ 2023 წელს. მშვიდობა, ჯანმრთე-
ლობა და ბედნიერება ყოფილიყოს ჩვენ 
ქვეყანაში!

ია გიგიაშვილი

14 დეკემბერს მწერალთა სახლში, 
ლიტერატურული კონკურსის `ვილაპა-
რაკოთ აფხაზეთზე~ გამარჯვებულების 
დაჯილდოების ცერემონია და პროექტის 
ფარგლებში სკოლის მოსწავლეების 
მიერ შექმნილი ლიტერატერატურული 
ტექსტების კრებულის პრეზენტაცია გა-
იმართა.

`ვილაპარაკოთ აფხაზეთზე~ 2022 გა-
მარჯვებულები გახდნენ:

I ადგილი – მარიამ წიწრიაშვილი;
II ადგილი – სესილი ერაგია;
III ადგილი – ანა ერისთავი;
ძალიან საამაყოა, რომ ყვარლის #1 

საჯარო სკოლის მოსწავლე მარიამ წიწ-
რიაშვილი ამ კონკურსის გამარჯვებული 
გახდა.

როგორც აფხაზეთის კულტურის, 
სპორტის და ახალგაზრდულ საქმეთა საა-
გენტო წერს: `ვილაპარაკოთ აფხაზეთზე~ 
აფხაზეთის კულტურის, სპორტის და 
ახალგაზრდულ საქმეთა სააგენტოსა და 
მწერალთა სახლის ერთობლივი ლიტე-
რატურული კონკურსია, რომლის მიზა-
ნია ახალგაზრდა თაობას გავუღრმავოთ 
ცოდნა ოკუპირებული ტერიტორიების შე-
სახებ, მოვუყვეთ მათ ისტორიული, კულ-

ლიტერატურული კონკურსის `ვილაპარაკოთ აფხაზეთზე~ გამარჯვებული...

ტურული თუ სოციალური კონტექსტის 
შესახებ, გავაცნოთ ის ღირებულებები და 
ფასეულობები, რაც საუკუნეების განმა-
ვლობაში ამყარებდა ქართულ-აფხაზურ 
ურთიერთობებს.

ლიტერატურული კონკურსი უკვე 
მეორე წელია ტარდება და პროექტზე 
საუბრისას აუცილებლად უნდა აღინიშ-
ნოს, რომ მასში მონაწილეობას იღებენ 
ახალგაზრდები საქართველოს სხვადა-
სხვა რეგიონებიდან, რაც კონკურსს მე-
ტად მასშტაბურს და საინტერესოს ხდის.

ლიტერატურული კონკურსის პარტ-
ნიორია: კავკასიის უნივერსიტეტი და გა-
მომცემლობა `ინტელექტი~, რომლებმაც 
გამარჯვებულებს სპეციალური პრიზები 
გადასცეს.

კონკურსის ჟიურის წევრი, მწერალი 
გიორგი კაკაბაძე კრებულის შესახებ:

`კრებულში თავმოყრილი ტექსტები 
იმდენად ომის საშინელებებზე არაა და-
წერილი, რამდენადაც იმაზე, თუ როგორ 
შეუძლია ომს ადამიანის შეცვლა, მისი 
არა მხოლოდ ფიზიკური, არამედ სული-
ერი დასახიჩრება, განსაკუთრებით კი 
– ახალგაზრდა და სათუთი სულისა. მო-
მავლის მწერლებს სჯერათ, რომ გამარ-

ჯვებას სისხლის ღვრითა და ტერიტორი-
ების დაბრუნებით კი არა, უპირველესად, 
აფხაზეთში მცხოვრებ ჩვენს თანამემამუ-
ლეებთან დაახლოებით და ურთიერთნ-
დობის აღდგენით მოვიპოვებთ. მიუხედა-
ვად იმისა, რომ ჯერ არ ვიცით როდის და-
თმობს რუსეთი ჩვენს (და არა მხოლოდ) 
ოკუპირებულ ტერიტორიებს, ის მაინც 
ზუსტად უნდა ვიცოდეთ, თუ როგორები 
დავბრუნდებით აფხაზეთში~.

მარიამს, ამ კონკურსთან და კონკურ-
სის თემასთან დაკავშირებით შთაბეჭდი-
ლებების გაზიარება ვთხოვე... 

– კონკურსში მონაწილეობის მიღება 
საკმაოდ სპონტანურად გადავწყვიტე, 
მოთხრობის გაგზავნის ვადა ორ-სამ 
დღეში იწურებოდა, თუმცა დავინტერე-
სდი მოცემული თემით და მოთხოვნე-
ბიდან გამომდინარე სიუჟეტიც მალევე 
შევადგინე, თან ყოველთვის მინდოდა 
აფხაზეთის თემას შევხებოდი, რისი სა-
შუალებაც მანამდე არ მომცემია.

– მიუხედავად იმისა, რომ ბავშვო-
ბიდან წერ, არ გაგიჭირდა ააფხაზეთის 
თემაზე წერა?

– მგონია, ახალგაზრდებში, და გა-
ნსაკუთრებით აღმოსავლეთ საქართვე-

ლოში მცხოვრებ ახალგაზრდებში, ქა-
რთულ-აფხაზური კონფლიქტის თემა 
გაფერმკრთალებულია, არასრულწლო-
ვნებს, ძირითად შემთხვევაში, არ აქვთ 
სრულფასოვანი წარმოდგენები ჩვენს 
დანაკარგზე და ინფორმაციულ ვაკუუ-
მში უწევთ ყოფნა. მართალია, ომზე ზო-
გადი ცოდნა სკოლიდან თუ სოციალური 
ქსელებიდან მქონდა, თუმცა დეტალე-
ბითა და ისტორიული სინამდვილით 
კონკურსის მეორე ეტაპზე `შევივსე~. 
წერა არ გამჭირვებია, ვინაიდან ლიტე-
რატურაში დიდ როლს სწორედ წარმოსა-
ხვა ასრულებს, ამასთანავე ვთვლი, რომ 
გარკვეული დოზით თითოულ ჩვენგანში 
დევს აფხაზური ტკივილი, რომელიც 
ეროვნული ცნობიერების ნაწილია და 
კარგა ხანია მემკვიდრეობით გადაე-
ცემა მოსახლეობას, ვფიქრობ ყოველივე 
ეს დამეხმარა თავისუფლად შემექმნა 
ტექსტი.

_ რა ეტაპები გაიარე?
– კონკურსი შედგებოდა ორი ეტაპის-

გან: თავდაპირველად ელექტრონულად 
მოგვიწია ნაწერების გაგზავნა, შემდეგ 
კი ათ მონაწილეს ანაკლიაში გვიმასპინ-
ძლეს, სადაც საფინალო ნაშრომები ჟი-

ურის თანდასწრებითა და რეკომენდაცი-
ებით შევქმენით, საბოლოოდ კი დაჯილ-
დოების ცერემონია თბილისის მწერალთა 
სახლში გაიმართა.

ვინაიდან კონკურსში მონაწილეობ-
დნენ საქართველოს არაერთი კუთხის 
წარმომადგენელი, მათ შორის გოგონები 
გალიდან, რომელთა იდენტიფიცირება, 
უსაფრთხოების ზომებიდან გამომდი-
ნარე არაა მიზანშეწონილი, მთელი ეს თა-
ვგადასავალი საკმაოდ მრავალფეროვანი 
გამოვიდა. ჟიურის წევრები და ორგანი-
ზატორები მაქსიმალურად ცდილობდნენ 
წერისთვის კომფორტული გარემოს უზ-
რუნველყოფას. ზღვასთან სიახლოვემ და 
საკუთარი ცოდნისა თუ ამბების გაზიარე-
ბამ მთელი ეს პროცესი საგანმანათლებ-
ლოდაც აქცია და მრავალი მოგონება, 
დარწმუნებული ვარ, დიდხანს გამყვება.

– მინდა ყველა ყვარლელის სახელით 
მივულუცო ამ ჭკვიან, ნიჭიერ და საამაყო 
გოგოს ეს წარმატება. ვუსურვო კიდევ 
მრავალი გამარჯვება ცხოვრების გზაზე. 
მჯერა, ბევრჯერ ასახელებს ყვარელს 
თავისი სწავლით, შრომით თუ შემოქმე-
დებით.

ია გიგიაშვილი

direqtori
aleqsandre gigiloSvili
moadgile
nugzar RoniaSvili

gazeTi xelmZRvanelobs Tavisufali presis principiT. damfuZnebelia 
yvarlis municipalitetis sakrebulo, xolo gamomcemeli Sps `media 
centri~. gazeTSi gamoqveynebuli werilebis avtorTa Tvalsazrisi 
SesaZloa ar emTxveodes redaqciisas. avtorebi Tavad ageben pasuxs 
masalaSi motanili faqtebis, argumentebisa Tu citatebis sizusteze. 
Semosuli werilebi avtorebs ar ubrundebaT.

redaqciis misamarTi:
q. yvareli, kudigoris #2
sakontaqto telefoni:
22-01-86

pasuxismgebeli mdivani
ia gigiaSvili
korespondenti 
dali tatuliSvili

ღონისძიების ფარგლებში, მთელი დღის განმავლო-
ბაში ქალაქის ცენტრალურ მოედანზე მრავალფეროვანი 
აქტივობები გაიმართა. ადგილობრივი ანსამბლების მონა-
წილეობით მთელი დღის განმავლობაში მიმდინარეობდა 
კონცერტი. ირგვლივ განთავსებული იყო ხის საახალწლო 
სახლები, ფოტოგადასაღები სტენდები და ინსტალაცი-
ები, საბავშვო გასართობი სივრცეები და საშობაო ბა-
ზრობა, სადაც წარმოდგენილი იყო ადგილობრივი ნაწარ-
მის გამოფენა-გაყიდვა.

საღამო დასრულდა ანსამბლ `ალილოსა~, ნოდარიკო 
ხუციშვილის და ჯემ სეიის ბენდის კონცერტით.

საახალწლოდ, ლამაზად მორთულ-მოკაზმული მშო-
ბლიური ქალაქით აღტაცებულნი არიან ყვარლელები და 
ფეისბუკის კომენტარებში გამოხატავენ მადლიერებას 
მერიის და განსაკუთრებულად მუნიციპალიტეტის მერის, 
გივი ზაუტაშვილის მიმართ. საღამოს 18 საათსა და 30 
წუთზე ცენტრალურ მოედანზე მთავარი ნაძვის ხე აინთო.

კონცერტის დასასრულს ფოიერვერკმა დაამშვენა 
საახალწლო სანახაობა.

საქართველოს პრემიერ-მინისტრის
ინიციატივითა და მთავრობის ადმინისტრაციის 

ორგანიზებით, 25 დეკემბერს ყვარელში
საახალწლო ღონისძიება გაიმართა

saaxalwlod morTul-mokazmuli yvarlis centraluri moedani 
31 dekembers gixmobT sadResaswaulo gala-koncertze

სპორტულ ასპარეზობებზე

კრივი
17-20 დეკემბერს ქ. ქუთაისში ჩატარდა მიხეილ კაპატაძის ტურნირი კრივში, სადაც 

წარმატებით იასპარეზეს ყვარლის სასპორტო სკოლის მოკრივეებმა.
66 კოლოგრამ წონით კატეგორიაში ფინალური შეხვედრა დათმო და ვერცხლის 

მედალს დაეუფლა ზურა თამაზაშვილი. ბრინჯაოს მედლები მოიპოვეს: 42 კილოგრამ 
წონით კატეგორიაში საბა მირზიკაშვილმა, 48 კილოგრამ წონით კატეგორიაში – ლაშა 
დენტოშვილმა, 57 კილოგრამ წონით კატეგორიაში – მათე არჯევნიშვილმა და თენგიზ 
ჭუნიაშვილმა (მწვრთნელები ლერი გაგნიძე, ფარნა მაისურაძე, კახა ზაუტაშვილი).

თავისუფალი ჭიდაობა
17-18 დეკემბერს, ქალაქ ხაშურში ჩა-

ტარდა საერთაშორისო ტურნირი თავი-
სუფალ ჭიდაობაში, სადაც შესანიშნავად 
გამოვიდა ყვარლის სასპორტო სკოლის 
აღსაზრდელი მაგამედ მაგამედოვის. მან 
ყველა შეხვედრა დიდი აღმავლობით ჩა-
ატარა, დაამარცხა ყველა მეტოქე და 35 
კილოგრამ წონით კატეგორიაში მოიპოვა 
ტურნირის ოქროს მედალი (მწვრთნელი 
რაშიდ მაგამედოვი).

უნდა აღინიშნოს, რომ დღეს სო-
ფელ ჩანტლისყურის ახალგაზრდებს 
კეთილმოწყობილი სპორტული დარბაზი 
აქვთ, ყვარელსა და ჭიკაანში სავარჯი-
შოდ გადაადგილება აღარ უხდებათ და 
წარმატებაც სახეზეა. მწვრთნელი რაშიდ 
მაგამედოვი ენთუზიაზმით, მეგობრებისა 
და სასპორტო სკოლის მხარში ამოდგო-
მით პრობლემები გადაწყვიტეს და სპო-
რტული დარბაზი ახალგაზრდების სავარ-
ჯიშოდ ყოველმხრივ მოამზადეს.

* * *
9-11 დეკემბერს თბილისში ჩატა-

რდა ზარიბეგ ბერიაშვილის სახელობის 

საერთაშორისო ტურნირი თავისუფალ 
ჭიდაობაში, სადაც წარმატებით გამო-
ვიდა ყვარლის სასპორტო სკოლის აღსა-
ზრდელი საბა დათუკიშვილი, რომელმაც 
საკმაოდ ძლიერ მეტოქეებთან პაექრო-
ბაში მძიმე წონაში მოიპოვა ბრინჯაოს 
მედალი (მწვრთნელები გივი მეტრეველი, 
ვანო ჭანტურიძე).

კარატე
ქ. თბილისში ჩატარდა საქართველოს 

თასის გათამაშება კივბოქსინგში, სადაც 
მონაწილეობდა ყვარლის სასპორტო სკო-
ლის რამდენიმე სპორტსმენი.

აღნიშნულ შეჯიბრებაში მეორე 
ადგილები და ვერცხლის მედლები მო-
იპოვეს: 38 კილოგრამ წონით კატეგო-
რიაში – გიორგი ჭოტორიშვილმა და 80 
კილოგრამ წონით კატეგორიაში – ქა-
რთლოს სერდუმელაშვილმა (მწვრთნელი 
ზაქრო ხეჩიაშვილი).

ალექსანდრე გიგილოშვილი


